
“የኮሪደር ልማቱ ... ወደ ገጽ 4 ዞሯል

የአደሌ-ሰኪና መንገድ   ... ወደ ገጽ 4 ዞሯል

ሄለን ወንድምነው 

አዲስ አበባ፡- በአዲስ አበባ የተጀመረው የኮሪደር ልማት 
ውብና በኢትዮጵያ ልክ የሆነች ዋና ከተማን ለመፍጠር ያለመ 
ነው ሲሉ ጠቅላይ ሚኒስትር ዐቢይ አሕመድ (ዶ/ር) ገለጹ፡፡

ጠቅላይ ሚኒስትር ዐቢይ አሕመድ (ዶ/ር) እንደገለጹት፤  
በአዲስ አበባ የተጀመረው በርከት ያለ የኮሪደር ልማት ሥራ 
ውብና በኢትዮጵያ ልክ የሆነች ዋና ከተማን ለመፍጠር 
ያለመ መሆኑን መገንዘብ ይገባል፡፡

የኮሪደር ልማቱን ለማከናወን ሲባል የማኅበረሰቡን 
አጥር፣ ቤትና የመሥሪያ ቦታ እያፈረስን ያለነው ከተማዋን 
በገባነው ቃል መሠረት ለማስዋብና በኢትዮጵያ ልክ የሆነች 
ዋና ከተማን ለመፍጠር መሆኑን ተገንዝባችሁ የተጎዳችሁ 
ካላችሁም በይቅርታ መንፈስ ትብብር እንድታደርጉልን 
እጠይቃለሁ ብለዋል፡፡

ያልተገነባ ሀገርና ከተማ ተደጋጋሚ መፍረስ ያጋጥመዋል 
ያሉት ጠቅላይ ሚኒስትሩ፤ የፌዴራል መንግሥትና የአዲስ 

“የኮሪደር ልማቱ በኢትዮጵያ ልክ የሆነች ዋና 
ከተማን ለመፍጠር ያለመ ነው”

- ጠቅላይ ሚኒስትር ዐቢይ አሕመድ (ዶ/ር)

በየዓመቱ 
ከስድስት ሚሊዮን 

በላይ ለሚሆኑ ዜጎች 
የመጠጥ ውሃ ተደራሽ 

እየሆነ ነው
የአደሌ-ሰኪና መንገድ 

መሠራት ለዘመናት ከኖሩበት ችግር እንዳወጣቸው ነዋሪዎች ገለጹ
ዋቅሹም ፍቃዱ 

አዲስ አበባ፡- በመንገድ እጦት ለከፋ ችግር 
ተጋልጠው የነበሩት የአርሲ ዞን አሚኛ ወረዳ ነዋሪዎች 
የአደሌ-ሰኪና መንገድ መሠራት ለዘመናት ከቆዩባቸው 
በርካታ ችግሮች እንደታደጋቸው  ገለጹ፡፡ 

አሚኛ ወረዳ በተለይ ቆላማ ቀበሌዎቹ በበቆሎ፣ 
በማሽላ፣ በአትክልትና ፍራፍሬ፣ በሸንኮራ አገዳና በሌሎች 
ምርቶች የሚታወቁ ሲሆን፤ አርሶ አደሮቹ ግን በመንገድ 
እጦት ምክንያት ምርታቸውን ለገበያ ማቅረብ ተስኗቸው 
ቶሎ የሚበላሹ  እንደ ቲማቲም ያሉ ምርቶች ይደፉ እንደ 
ነበር ተናግረዋል፡፡ 

እንደ ጅዳ ካራ እና ኤለሌ አብሮኝ ያሉ ቆላማ 
የወረዳው ቀበሌዎች  ጤና ጣቢያ፣ ገበያና ሌሎች 
ማህበራዊ ግልጋሎቶች ለማግኘት ወደ አደሌ ከተማ 
የሚሄዱ ሲሆን፤ ወደ ከተማዋ ለመሄድ አለታማና 
ረጅሙን ተራራ ለስድስት ሰዓታት ያህል መጋፈጥ የግድ 
እንደሚሆንባቸው ይናገራሉ፡፡ 

ተራራውን ለመውጣት በሚታገሉበት ወቅትም 

አሰባሳቢ ትርክት 
በአግባቡ ባለመስረፁ 

አላስፈላጊ ትርክት
 ሰፍኗል

- ኢፕድ ያዘጋጀው የአርታኢያን 
መድረክ ተካሄደ

ገጽ  4

ገጽ  4

ሙሉ አቅምን መጠቀም!
የኦቲዝም ታማሚዎች እና የተሟላ 

አገልግሎትሕግ ጠባቂው ሕግ ሲጥስ  

ኢንጂነር ሀብታሙ ኢተፋ (ዶ/ር)

ዜና

ሶሎሞን በየነ

ቢሾፍቱ፦  የኢ.ፌ.ዴ.ሪ የሕገ መንግሥት ጉዳዮች 
አጣሪ ጉባዔ ያዘጋጀው ረቂቅ የአሠራር ሥነ-ሥርዓቱ 
በቀጣይ ጸድቆ ወደ ሥራ ሲገባ ለዜጎች የፍትህ ጥያቄ ተገቢ 
ምላሽ ለመስጠት እንደሚያስችል ተገልጿል።

በሕገ መንግሥት ጉዳዮች አጣሪ ጉባዔ ረቂቅ የአሠራር 
ሥነ-ሥርዓት ላይ ከኢ.ፌ.ዴ.ሪ የፌዴሬሽን ምክር ቤት 
አባላት ጋር የግብዓት ማሰባሰቢያ የውይይት መድረክ 
ትናንት በቢሾፍቱ ከተማ ተካሂዷል። 

በውይይት መድረኩ የመክፈቻ ንግግር ያደረጉት 
የፌዴሬሽን ምክር ቤት አፈጉባዔ አቶ አገኘሁ ተሻገር፤ የሕገ 
መንግሥት ጉዳዮች አጣሪ ጉባዔ “ሥራዬን የምመራበት 
የአሠራር  ሥነ-ሥርዓት ሊኖረኝ ይገባል” በሚል የተዘጋጀ 
መሆኑን ገልጸው፤ ጉባዔው ያዘጋጀው ረቂቅ የአሠራር 
ሥነ-ሥርዓት በቀጣይ ጸድቆ ወደ ሥራ ሲገባ ለዜጎች 
የፍትህ ጥያቄ ተገቢ ምላሽ ለመስጠት ያስችላል።

አቶ አገኘሁ፤ ጉባዔው የዜጎች የፍትህ ጥያቄ ምላሽ 
እንዲያገኝ እየሠራ ያለው ሥራ ከለውጡ በኋላ ከፍተኛ 
ፍርድ ቤት ሪፎርም ከመደረጉ ጋር ተያይዞ መሻሻሉን 
አመላክተው፤ ጉባዔው የአሠራር ሥነ- ሥርዓት 
ማዘጋጀቱ የሕገ መንግሥት ትርጉም ጥያቄዎችንና 
የሕዝብ አቤቱታዎችን ከመመለስ አኳያ ይበልጥ 
ቀልጣፋና ውጤታማ ሥራ ለመሥራት እንደሚያስችለው 

ተናግረዋል። 
አፈጉባዔው እንደገለጹት፤ ጉባዔው ላለፈው አንድ 

ዓመት ያህል ረቂቅ የአሠራር ሥነ-ሥርዓቱን ሲያዘጋጅ 
ቆይቷል፡፡ በቀጣይ  የአሠራር ሥነ-ሥርዓቱ ለፌዴሬሽን 
ምክር ቤት ቀርቦ ከተገመገመ በኋላ በምክር ቤቱ 
ይጸድቋል፡፡

የሕገ መንግሥት ጉዳዮች አጣሪ ጉባዔ ሰብሳቢና 
የኢ.ፌ.ዴ.ሪ ጠቅላይ ፍርድ ቤት ፕሬዚዳንት አቶ ቴዎድሮስ 
ምህረት በበኩላቸው፤ ጉባዔው በሕገ መንግሥቱ አንቀፅ 
82(1) ተቋቁሞ ሕገ መንግሥታዊ ጉዳዮችን የማጣራት 
ስልጣን ያለው ተቋም እንደሆነ ጠቁመው፤  ከተቋቋመ 
ጀምሮም በርካታ ሕገ መንግሥታዊ ጉዳዮችን እየመረመረና 
ውሳኔ እየሰጠ ይገኛል ብለዋል።

ጉባዔው በሚቀርቡለት የሕገ መንግሥት ትርጉም 
ጥያቄዎችና አቤቱታዎች ላይ የማጣራት ሥራውን 
በፍጥነት፣ በግልጽነትና ለተገልጋይ ቀላል በሆነ ሁኔታ 
በመተግበር የጉባዔው አሠራር ወጥነት ያለውና ተገማች 
እንዲሆን በማድረግ የትርጉም ሥራውን አጠናክሮ 
እንደሚቀጥል አቶ ቴዎድሮስ አመላክተው፤ ጉባኤው በዚህ 
ልክ ሥራውን ለመፈጸም ያመቸው ዘንድ የሚመራበትን 
የአሠራር ሥነ-ሥርዓት መቅረጹን ይናገራሉ።

አቶ ቴዎድሮስ በጉባኤው የአሠራር ሥነ-ሥርዓት 
ረቂቅ ላይ ከፌዴሬሽን ምክር ቤት አባላት ጋር የግብዓት 
ማሰባሰቢያ ውይይት መደረጉ ገንቢ ግብዓት በማሰባሰብ 

በቀጣይ የአሠራር ሥነ-ሥርዓቱ ጸድቆ ወደሥራ እንዲገባ 
መድረኩ ፋይዳው የጎላ እንደሆነ ገልጸዋል፡፡

በቀጣይ  የአሠራር ሥነ-ሥርዓቱ ለፌዴሬሽን ምክር 
ቤት ቀርቦ ሲጸድቅ፤ ውዝፍ የፍትህ ጉዳዮችን በፍጥነት 
ምላሽ ለመስጠትና ከሕግ ክፍተት ጋር ተያይዞ የሚገጥሙ 
ችግሮችን ተገቢ የሕገ መንግሥት ትርጓሜ በመስጠት 
ለመፍታት እንደሚያስችል ተናግረዋል።

ጉባዔው እየሠራበት ባለው መመሪያ ሊመለሱ 
የማይችሉ በርካታ ጉዳዮች እንዳሉ አቶ ቴዎድሮስ 
ጠቁመው፤ የአሠራር ሥነ-ሥርዓቱ ፀድቆ ወደሥራ ሲገባ 
ሕገ መንግሥታዊ ጉዳዮችን መርምሮ ውሳኔ በመስጠት 
ሂደት ላይ የሚገጥሙ ችግሮችን ለመቅረፍ እንደሚያስችል 
አስረድተዋል።

የጉባዔው  ረቂቅ የአሠራር ሥነ- ሥርዓት በመድረኩ 
በዝርዝር ቀርቦ፤ የፌዴሬሽ ምክር ቤት እና የሕገ መንግሥት 
ጉዳዮች አጣሪ ጉባዔ አባላት ውይይት አድርገውበታል። 

የቀረበው ረቂቅ የአሠራር ሥነ-ሥርዓቱ ላይም 
አባላቱ የሰላ ትችትና አስተያየት የሰጡ ሲሆን፤ ለቀረቡ 
አስተያየቶችና ትችቶች አቶ አገኘሁና አቶ ቴዎድሮስ ምላሽ 
በመስጠት መድረኩ ተጠናቋል። በቀጣይም  የአሠራር 
ሥነ-ሥርዓቱ ለፌዴሬሽን ምክር ቤት ቀርቦ ከተገመገመ 
በኋላ በምክር ቤቱ ጸድቆ ወደ ሥራ እንደሚገባ 
ተጠቁሟል።

የአሠራር ሥነ-ሥርዓቱ ለዜጎች የፍትሕ ጥያቄ ተገቢ ምላሽ 
ለመስጠት ያስችላል

አዲሱ አዶላ 

አዲስ አበባ:- በሲዳማ ክልል በዘንድሮው የአረንጓዴ 
አሻራ መርሀ ግብር 302 ሚሊዮን የደንና የፍራፍሬ 
ችግኞችን ለመትከል ዝግጅት እየተደረገ መሆኑን ክልሉ 
መዘጋጀቱን የክልሉ አካባቢ፣ ደንና የአየር ንብረት ለውጥ 
ባለስልጣን አስታወቀ።

የሲዳማ ክልል አካባቢ፣ ደንና የአየር ንብረት ለውጥ 
ባለስልጣን ዋና ዳይሬክተር አቶ ሽታዬ ዩሙራ ለኢፕድ 
እንደገለጹት፤ የኢፌዴሪ ጠቅላይ ሚኒስትር ዐቢይ 
አሕመድ(ዶ/ር)፣ ባስጀመሩት የአረንጓዴ አሻራ መርሀ 
ግብር፤ ባለፉት አራት ዓመታት በክልሉ በርካታ ችግኞች 
መተከላቸውን ገልጸው፤ ለ2016 አረንጓዴ አሻራ መርሀ 
ግብርም ዝግጅት በማድረግ ላይ ይገኛል ብለዋል።

በዚህም መሠረት በክልሉ ውስጥ በሚገኙ በሁሉም 
ወረዳዎችና ከተማ መስተዳድሮች ችግኞችን የማፍላት 
ሥራ እየተከናወነ ነው ያሉት አቶ ሽታዬ፣ ለ2016 አረንጓዴ 
አሻራ መርሀ ግብር ባለስልጣኑ 146 ሚሊዮን የደን ችግኝ 
እያዘጋጀ ነው ሲሉ ገልጸዋል።

“ደን ለሰው ልጅ ሕይወትም ይሁን ለአካባቢ ጥበቃ 
ያለው ጥቅም ዘርፈ ብዙ ነው። ንጹህ አየርን ከማግኘት 
አንስቶ እስከ መድኃኒትነትም ያገለግላል” ብለዋል። 

በዘንድሮው አረንጓዴ አሻራ መርሀ ግብር ለመትከል 
ከታቀዱ ከደን ዛፎች መካከል ዋንዛ፣ ዝግባ፣ ቀርከሃ፣ 

ዶቅማና የመሳሰሉ የደን ዛፎች ይገኙበታል።
ዛፍ መትከል ብቻ ሳይሆን የመንከባከብ ሥራ 

ይሠራል ያሉት  ዋና ዳይሬክተሩ፤ ከዚህ ቀደም ስለ 
አረንጓዴ አሻራ የኅብረተሰቡ የግንዛቤ ማነስ ለሥራው 
ማነቆ ሆኖ  ቆይቷል፤አሁን ግን የኅብረተሰቡ ግንዛቤ 
እያደገ በመምጣቱ ዕቅዱን ለማሳካት አመቺ ሁኔታን 
ይፈጥራል ነው ያሉት። 

በክልሉ ሕገወጥ የደን ጭፍጨፋዎች እንደሚስተዋሉ 
የተናገሩት አቶ ሽታዬ፤ ይህንንም ለመከላከል 
በፌዴራል የአካባቢ፣ ደንና የአየር ንብረት ለውጥ 
ባለስልጣን አዋጅ መነሻ እንደ ክልል ደንብ እየተዘጋጀ 
እንደሆነ ገልጸዋል። 

በሌላ በኩል በሲዳማ ክልል በ2016 በአረንጓዴ አሻራ 
መርሀ ግብር በግብርና ቢሮ በኩል 156 ሚሊዮን የፍራፍሬ 
ችግኝ የሚተከል ሲሆን፤ በዘንድሮው በአረንጓዴ አሻራ 
መርሀ ግብር በክልል ደረጃ በአጠቃላይ 302 የደንና 
የፍራፍሬ ችግኝ እንደሚተከል ለማወቅ ተችሏል።

የዘንድሮው መርሀ ግብር ሚያዝያ ወር 
እንደሚጀመርም ታውቋል፡፡

በዘንድሮው አረንጓዴ አሻራ መርሀ ግብር ሁሉም 
የኅብረተሰብ ክፍል በባለቤትነት እንዲሳተፍ ጥሪያቸውን 
ያቀረቡት ዋና ዳይሬክተሩ፤ መትከል ብቻም ሳይሆን 
የተተከለው ችግኝ እንዲጸድቅ መንከባከብና ውሃ 
ማጠጣት እንዳይረሳ መልዕክታቸውን አስተላልፈዋል።

በሲዳማ ክልል ዘንድሮ ከ300 ሚሊዮን 
በላይ ችግኞች ይተከላሉ

ክፍለዮሐንስ አንበርብር

አዶላ፡- በጉጂ ዞን ከሚገኘው 800 ሺ19 ሄክታር ደን 
ውስጥ ግማሽ ሚሊዮን የሚሆነው ደን ሕጋዊ ዕውቅና 
አግኝቶ ለተለያዩ ግልጋሎቶች እየዋለ መሆኑን የዞኑ 
አካባቢ ጥበቃ ባለስልጣን አስታወቀ፡፡

የጉጂ ዞን አካባቢ ጥበቃ ባለስልጣን ኃላፊ  ወይዘሮ 
ዲሬ ቦባሳ ደንበላ በተለይም ለኢትዮጵያ ፕሬስ ድርጅት 
እንደገለጹት፤ በአሁኑ ወቅት በኦሮሚያ ክልል ከሚገኙ 
ዞኖች ውስጥ የጉጂ ዞን ከፍተኛ የደን ሽፋን አለው፡፡ በጉጂ 
ዞን ከሚገኘው 800 ሺ19 ሄክታር ደን ውስጥ ግማሽ 
ሚሊዮን የሚሆነው ደን ሕጋዊ ዕውቅና ያለው ሲሆን 
ዘርፈ ብዙ ግልጋሎቶችን እየሰጠ ነው፡፡

በዞኑ ከፍተኛ የደን ሽፋን በመኖሩ በርካታ ዜጎች 
ተጠቃሚ እየሆኑ ነው ያሉት ወይዘሮ ዲሬ፤ በተለይም 
የተደራጁ ወጣቶች በተለያዩ የሥራ ዘርፎች ተሰማርተዋል 
ብለዋል፡፡ ከነዚህም መካከል በማር ምርት፣ የጣውላ 
ንግድ እና ሌሎች ከደን ከሚገኙ ምርቶችና ውጤቶች 
ጥቂቶቹ መሆናቸውንም አመልክተዋል፡፡ 

ጎን ለጎንም ደን እንዳይጨፈጨፍ፣ ለከሰል 
ለመሳሰሉት ግልጋሎት እንዳይውልም የአካባቢውን 
ማህበረሰብ ከመንግሥታዊና መንግሥታዊ ካልሆኑ 
ድርጅቶች ጋር በማስተሳሰር ተጠቃሚ የሚሆኑበት 
አሠራርና ሥልጠናዎች እየተሰጡ መሆኑን ጠቁመው፤ 
በቀጣይ ደግሞ በደን ልማት ከሚገኝ የካርቦን ሽያጭ  
ማህበረሰቡን ተጠቃሚ ለማድረግ ዘርፈ ብዙ ተግባራት 
እየተከናወኑ ነው ብለዋል፡፡

የደን እንክብካቤ እና ጥበቃው እንደተጠበቀ 
ሆኖ በ2016 በጀት ዓመት 100ሺ ሄክታር በላይ ደን 
ለሽያጭ መዘጋጀቱን ያስገነዘቡት ወይዘሮ ዲሬ፤ ከሽያጭ 
የሚገኘውን ገንዘብም የደን ልማትን የበለጠ ለማፋጠን 
ወጣቶችንና በአካባቢው ያሉትን ነዋሪዎች ተጠቃሚ 
የሚያደርግ ነው ሲሉም አስረድተዋል፡፡ 

ምንም እንኳን በማህበር በማደራጀትና ማህበረሰቡን 
ያማከሉ ተግባራት እየተከናወኑ ቢሆንም አሁንም ደን 
የመመንጠርና የመጨፍጨፍ ተግባራት ላይ የሚሳተፉ 
አካላት መኖራቸውንም ጠቁመዋል፡፡ 

ከመስከረም ወር ጀምሮ ደን ምንጠራ ላይ ሲሳተፉ 
የተገኙ 557 ተጠርጣሪዎች በሕግ ቁጥጥር ሥር የዋሉ 
ሲሆን፤ እስካሁን ድረስ 48 ሰዎች ላይ ውሳኔ ተላልፏል፤ 
በቀጣይ ይህ እንዳይደገም ግንዛቤ የመፍጠር እና 
ማህበረሰቡን የማሳወቅ ሥራ ላይ ትኩረት ተሰጥቷል 
ብለዋል፡፡ 

በበጀት ዓመቱ ደግሞ የደን ሽፋንን ለማሳደግ 

በዞኑ ካለው ግማሽ ሚሊዮን የሚሆን ደን 
ሕጋዊ ዕውቅና አግኝቷል

እንደ ሀገር በሚሰራው ሥራ ላይ ዞናችን በቀዳሚነት 
እየተንቀሳቀሰ ይገኛል ያሉት ኃላፊዋ፤ በአሁኑ ወቅት 
7ነጥብ1 ሚሊዮን ችግኞች እየፈሉ ሲሆን፤ በዓመቱ 
መጨረሻ ላይ እንደሚተከሉም አብራርተዋል፡፡ 

በመሆኑም እንደ ሀገር የተጀመረው አረንጓዴ አሻራ 
ልማትን ቀጣይነትና ጠንካራ መሠረት የያዘ ስለመሆኑም 
ዞናችን ማሳያ ይሆናል ነው ያሉት፡፡ 

የደን እንክብካቤ በተወሰኑ ግለሰቦችና ማህበረሰብ 
ክፍል ብቻ የማይከናወን በመሆኑም አባ ገዳዎችም ትልቅ 
ሚና እየተጫወቱ መሆኑን አስገንዝበዋል፡፡ በተለይም 
ደን መመንጠር እና የዱር እንስሳትን ማደን በጉጂ ዞን 
እጅግ የተነወረ መሆኑንና ከፍተኛ ቅጣት የሚያስከትል 
መሆኑንም አረጋግጠዋል፡፡

የጉጂ ዞን አጠቃላይ የቆዳ ስፋት 1ነጥብ 4 ሚሊዮን 
ሄክታር የሚሸፈን ሲሆን፤ በዞኑ ለእርሻ እና ሌሎች 
ግልጋሎቶች ከሚውለው መሬት በላቀ ሁኔታ በደን 
የተሸፈነው እንደሚበልጥ ከዞኑ የተገኘው መረጃ 
ያመለክታል፡፡ 

 አቶ አገኘሁ ተሻገር

ወይዘሮ ዲሬ ቦባሳ ደንበላ

ዜና

ገጽ 3

ልጅዓለም ፍቅሬ

ጉደር፦ በኦሮሚያ ክልል የአፈር አሲዳማነትን ሙሉ 
ለሙሉ ለመከላከል ከ57 ሚሊዮን ኩንታል በላይ ኖራ 
እንደሚያስፈልግ ተገለጸ። በክልሉ እስከ በጀት ዓመቱ 
ማጠናቀቂያ ድረስ 15 ሺህ  ሄክታር መሬት በኖራ ለማከም 
ታቅዶ እየተሠራ መሆኑ ተገልጿል።

የኦሮሚያ ክልል ግብርና ቢሮ ኃላፊ አቶ ጌቱ ገመቹ  
ጨምሮ የቢሮው  ከፍተኛ  የሥራ ኃላፊዎች የጉደር ኖራ 
ማዘጋጃ ፋብሪካ ሰሞኑን  ጉብኝተዋል።

አቶ ጌቱ ገመቹ በዕለቱ እንደገለጹት፤ በክልሉ የአፈር 
አሲዳማነትን ሙሉ ለሙሉ ለመከላከል ከ57 ሚሊዮን 
ኩንታል በላይ ኖራ ያስፈልጋል።

ክልሉ የአፈር አሲዳማነትን ለመቀነስ የተለያዩ 
የትኩረት መስኮች ነድፎ እየሠራ ነው ያሉት ቢሮ 
ኃላፊው፤ ነገር ግን ችግሩን ለመቀነስ ከሴክተር መሥሪያ 
ቤቱ በተጨማሪ የፌዴራልና የክልል መንግሥት  ትብብር 
የሚሻ ነው ብለዋል።

በክልሉ እስካሁን የአፈር አሲዳማነትን ለመከላከል 
በተሠሩ ሰፋፊ ሥራዎች እንዲሁም ለፋብሪካዎች 
አስፈላጊውን ግብዓት በማሟላት የጉደር ኖራ ማዘጋጃ 
ፋብሪካ  በቀን እስከ ሦስት ሺህ ኩንታል ኖራ እንዲያመርት 
ተደርጓል ብለዋል።

አቶ ጌቱ አክለውም፤ ፋብሪካው እስካሁን ከ141 ሺህ 
ኩንታል በላይ  ኖራ አምርቷል ያሉ ሲሆን፤ በበጀት ዓመቱ 
መጨረሻ እስከ 300 ሺህ ለማምረት ታቅዶ እየተሠራ 
እንደሆነ ጠቁመዋል።

ለብዙ ጊዜ ተመሳሳይ ሰብል በአንድ መሬት እንዲዘራ 
ማድረግ ለአፈር አሲዳማነት መጋለጥ መንስኤ ነው ያሉት 
አቶ ጌቱ፤ ይህንን ችግር ለመፍታትም  የአፈር አሲዳማነት 
በኖራ ከማከም ጎን ለጎን የአፈር ለምነት የሚያረጋግጡ 
የተለያዩ  ሰብሎች እንዲዘሩ መደረጉን ተናግረዋል።

በተለይ አሲዳማነት መቋቋም የሚችሉ ተክሎች 
ላይ ትኩረት ተደርጓል፤ ለአብነትም የቡናና ሻይ ቅጠል 
ተጠቃሽ ናቸው ሲሉ ቢሮ ኃላፊው አመላክተዋል።

በክልሉ ያለውን የአፈር አሲዳማነት ለመከላከል 
ከ57 ሚሊዮን ኩንታል በላይ ኖራ ያስፈልጋል

- በዚህ ዓመት 15 ሺህ ሄክታር መሬት በኖራ ለማከም እየተሠራ ነው

እንደ አቶ ጌቱ ገለጻ፤ ምርትና ምርታማነትን ለማሳደግ 
የአፈር አሲዳማነት ላይ እንዲሁም ተፋሰስ ልማት 
ተገቢውን ትኩረት ሰጥቶ መሥራት ወሳኝ ነው።

የተመረተውን ኖራም በወቅቱ ለአርሶ አደሩ ለማድረስ 
ይሠራል ያሉት አቶ ጌቱ፤ እስካሁንም ከ50 ሺህ ኩንታል 
በላይ ወደ አርሶ አደሩ መድረሱን አስታውቀዋል። 

የኦሮሚያ ክልል የግብርና ቢሮ ምክትል ኃላፊ 
አቶ ኤልያስ ከድር በበኩላቸው፤ የኖራ ተደራሽነትን 
ለማሳለጥ እየተሠራ መሆኑን ጠቁመው፤ እስከ በጀት 
ዓመቱ ማጠናቀቂያ 15 ሺህ ሄክታር መሬት በኖራ ለማከም 
ታቅዷል ብለዋል።

ላለፋት በርካታ ዓመታት ተጋላጭነትን የመለየት 
ሥራ ሲሠራ ነበር ያሉት ምክትል ቢሮ ኃላፊው፤ በኖራ 
ፋብሪካው በተደረገ ሰፊ ኢንቨስትመንት ምርቱ በእጥፍ 
እንዲጨምር መደረጉን ገልጸዋል።

አቶ ኤልያስ አክለውም፤የአፈር አሲዳማነት 
በምርታማነት ላይ ያለው አሉታዊ ተጽዕኖ ከፍተኛ ነው 
ያሉ ሲሆን፤ በክልሉ ከሚታረሰው መሬት ሁለት ነጥብ 
ሁለት ሄክታር መሬት በአሲዳማነት የተጠቃ ነው ብለዋል።

በዘንድሮ ዓመትም በ944 ሚሊዮን ብር 265 የኖራ 
ማምረቻ ፋብሪካዎች እየተገነቡ መሆኑንም አቶ ኤልያስ 
ጠቁመዋል።

ማርቆስ በላይ

አዲስ አበባ፡- ካፒታል ገበያው በርካታ ሰዎችን 
በማሳተፍ የማክሮ ኢኮኖሚ ችግሮችን ለመፍታት ጉልህ 
ሚና እንደሚኖረው የፕላንና ልማት ሚኒስቴር አስታወቀ።

የፕላንና ልማት ሚኒስትር ዴኤታ ነመራ ገበየሁ 
(ዶ/ር)ለኢትዮጵያ ፕሬስ ድርጅት እንደገለጹት፤ካፒታል 
ገበያ የፋይናንስ ካፒታሎችን በማንቀሳቀስ የማክሮ 
ኢኮኖሚውን ችግሮች ለመፍታት ይረዳል።

ካፒታል ገበያ በማክሮ ኢኮኖሚ 
እድገት፣በኢንቨስትመንት መስፋፋትና የሥራ እድል 
ፈጠራ ላይ ጉልህ ሚና ይኖረዋል ያሉት ዶክተር ነመራ፤ 
በተለይም ኢንሹራንሶችንና ኢንተርፕራይዞችን ይደግፋል 
ብለዋል።

ገበያው ካፒታልን በአዲስ መልክ በማንቀሳቀስ 
ለማዕድን፣ማኑፋክቸሪግ፣ግብርና ዘርፎች ማድረስ 
እንደሚያስችል ጠቅሰው፤ በርካታ ሰዎች በጋራ ሆነው 
ድርሻ በመግዛት በኢኮኖሚው ላይ እንዲሳተፉ እድል 
ይሰጣል ብለዋል።

እንደ ሀገር ከባንኮች በተጨማሪ ኢንቨስተሮች ገንዘብን 
በማሰባሰብ ኢንቨስት ማድረግ እንደሚያስችላቸው 
የገለጹት ዶክተር ነመራ፤ ቀደም ሲል በአንድ ባለሀብት 
ሲሠራ የቆየውን በርካታ ባለሀብቶች በጋራ ሆነው 
እንዲሳተፉበት የሚያስችል  ነው ብለዋል።

ካፒታል ገበያ ግለሰቦች፣ተቋማት፣ኢንቨስተሮች 
፣ባንኮች፣ኢንሹራንሶች፣ በቀጥታ ድርሻ እንዲገዙ 
የሚያስችል መሆኑን በመግለጽ፤ የፋይናንስ እንቅስቃሴን 
በመፍጠር የገበያ መረጋጋትን፣ሀብትን በማሰባሰብ 

ካፒታል ገበያው የማክሮ ኢኮኖሚውን ችግሮች ለመፍታት 
ጉልህ ሚና ይኖረዋል

ለኢንቨስትመንት እንዲውል የሚያስችል መሆኑን 
አስረድተዋል።

ገበያው በርካታ ግለሰቦችን ጨምሮ የሀገር 
ውስጥና የውጪ ኢንቨስተሮች እንዲሳተፉበት እድል 
የሚፈጥር መሆኑን ጠቅሰው፤ በኢትዮጵያ ያሉ በርካታ 
ኢንቨስትመንቶች  በዓለም ገበያ እንዲቀርቡ ይረዳል 
ብለዋል።

ተቋማት በገበያው የሀብት ድርሻቸውን በመሸጥ 
ሀብት አካብተው መልሰው ኢንቨስት እንዲያደርጉ 
የሚያስችል መሆኑን ገልጸው፤ የሀገር ውስጥ ባለሀብቶች 

በባንክ ያስቀመጡትን ገንዘብ አውጥተው በተለያዩ 
ኢንቨስትመንቶች ላይ እንዲሳተፉ ይረዳል ሲሉ 
ተናግረዋል።

ኢትዮጵያ ሰፊ ገበያ ቢኖራትም የማዘመን ችግር 
እንደነበረበት የገለጹት ሚኒስትር ዴኤታው፤ የካፒታል 
ገበያ ዘመናዊ የገበያ ሥርዓት በመፍጠር የዘርፉን ችግር 
ይፈታል ብለዋል።

በሀገሪቱ የፋይናንሱን ዘርፍ ባንክና ኢንሹራንሶችን 
ለማስፋፋት በርካታ ሥራዎች ሲሠሩ መቆየታቸውን 
ጠቅሰው፤ በባንኮች የሚቀመጥና በብድር የሚሰጥ 
የገንዘብ መጠን እያደገ መምጣቱን ጠቁመዋል።

በሀገሪቱ ባለፉት ሦስት ዓመታት  የግል ባንኮች 
መጠን እየተስፋፋ በመምጣቱ ከ30 በላይ መድረሳቸውን 
በመግለጽ ኢንቨስትመንትን በማስፋፋትና ሀብት 
በማፍራት ረገድ ክፍተቶች እንደነበሩ ገልጸዋል።

ካፒታል ገበያ  በተለያዩ ዘርፎች ላይ የባለሀብቶች 
ተሳትፎ እንዲስፋፋ ይረዳል ያሉት ዶክተር ነመራ፤ 
በተለይም በርካታ ግለሰቦች ሀብታቸውን  የሚያውሉበት 
የገበያ አማራጭን  ይፈጥራል ብለዋል።

መንግሥት በገበያው ሊያጋጥሙ የሚችሉ 
መገፋፋቶችንና ማጭበርበርን ለመቆጣጠር 
የሚያስተዳደሩ አካላት ተቋቁመዋል። በተለይም የካፒታል 
ገበያ ባለስልጣን ገለልተኛ በመሆንና ሕግ በማውጣት ሰፊ 
ሥራዎችን እየሠራ እንደሚገኝ ገልጸዋል።

በመጨረሻም ለካፒታል ገበያው አስፈላጊ ሥራዎች 
በመጠናቀቅ ላይ በመሆናቸው በአሁኑ ጊዜ ገበያውን 
ለማስጀመር የሚያስችል አቅም እንዳለ ጠቁመዋል።

ቃልኪዳን አሳዬ

አዲስ አበባ፦ ኢትዮጵያ በዲፕሎማሲው መስክ 
እያስመዘገበች ካለችው ስኬት አንጻር ለሁለተኛ ጊዜ በፊት 
አውራሪነት የታየችበት ዘመን ላይ እንደምትገኝ የፖለቲካ 
ሳይንስና ዓለም አቀፍ ግንኙነት መምህር የነበሩት አቶ 
ላቀው ረጋሳ ገለጹ።

በአዲስ አበባ ዩኒቨርሲቲ የፖለቲካል ሳይንስና ዓለም 
አቀፍ ግንኙነት መምህር የነበሩት አቶ ላቀው ረጋሳ 
ለኢፕድ እንደገለጹት፤ ኢትዮጵያ በዲፕሎማሲው መስክ 
እያስመዘገበች ካለችው ስኬት አንጻር ለሁለተኛ ጊዜ 
እራሷን በፊት አውራሪነት ያሳየችበት ዘመን ላይ ትገኛለች።

እንደ እርሳቸው ገለጻ፤ የአፍሪካ ሀገራት ነጻነታቸውን 
እንዲያገኙ የተደረገው ዘመቻ በኢትዮጵያ የዲፕሎማሲያዊ 
ታሪክ ተጠቃሹ ነው። እንቅስቃሴው የተጀመረበት 
ወቅትም የኢትዮጵያ ዲፕሎማሲ በፊት አውራሪነት 
እራሱን የገለጸበት ቢሆንም በዚያው ተጠናክሮ ሊቀጥል 
አልቻለም።

ካለፉት ጥቅት ዓመታት ጀምሮ የኢትዮጵያ ፖለቲካ 
ሽግግር ላይ ቢሆንም ማንነቷን ለማስጠበቅ የሚደረግ 
ትግል ይታያል፤ በዚህም በመንግሥት በኩል ያለው 
እንቅስቃሴ ኢትዮጵያን በዲፕሎማሲው መስክ ለሁለተኛ 
ጊዜ በፊት አውራሪነት የተነሳችበት ዘመን ያደርገዋል ነው 
ያሉት።

በየወቅቱ የነበረው አጥቂነት በእውቀትም ሆነ ዓለም 
በደረሰችበት የእድገት ደረጃና የታሪክ ምዕራፍ የተለያየ 
ነው የሚሉት አቶ ላቀው፤ ‹‹ከሶማሌላንድ ጋር የተደረገው 
የባህር በር ተጠቃሚ የመሆን ስምምነት የኢትዮጵያ 
ዲፕሎማሲ አይናፋር ሆኖ የቆየበትን ዘመን መስበሪያ 
ነው፤ ይህም ለኢትዮጵያ ትልቁ የዲፕሎማሲ ምዕራፍ 
ነው›› ብለዋል።

ኢትዮጵያ ራሷን በሚገባ ያወቀችበት ዘመን ላይ 
እንደደረሰች ጠቁመው፤ ተፈጥሮ የጎረቤት ሀገራት 
በኢትዮጵያ ላይ ጥገኛ እንዲሆኑ ማድረጓን የዲፕሎማሲ 
መሳሪያ አድርጎ መጠቀም እንደሚያስፈልግ አውስተዋል። 

ከጎረቤት ሀገራት ጋር ወዳጅነትን ለማጠናከር 
የሚደረገው ተግባር እንደየወቅቱ መሪዎች የተለያየ 
መሆኑን የገለጹት አቶ ላቀው፤ በዚህም አሁን ላይ ከአባይ 
ግድብና የባህር በር ተጠቃሚነት ጋር በተያያዘ እየተከናወነ 
ያለው የዲፕሎማሲ ተግባር ይበል የሚያሰኝ ነው ብለዋል።

የታችኛው ተፋሰስ ሀገራት የአባይ ውሃ የእኛ 
እንዳልሆነ ጭምር ለማሳመን ብዙ መንገድ መሄዳቸውን፣ 
ኢትዮጵያ ግን ውሃ ስለምሰጣችሁ እኔ ነኝ የማዛችሁ ብላ 
እንደማታውቅ ጠቅሰው፤ የአባይ ግድብ እውን መሆኑ 
ኢትዮጵያ በዲፕሎማሲና በኢኮኖሚ እድገት ኃያል 
እየሆነች የምትሄድ ሀገር መሆኗን ማሳያ ነው ብለዋል። 

በሌላው ዓለም የሌሉና በኢትዮጵያ የሚገኙ የተፈጥሮ 
ጸጋዎች በመኖራቸው ገና ብዙ መሥራት ይጠበቅብናል 
ያሉት የቀድሞ መምህሩ፤ ጠንክሮ መሥራት ከተቻለ 
በዓለም ላይ የኢትዮጵያን ወዳጅነት እንጂ ኩሪፊያዋን 
የሚፈልግ ሀገርና ሕዝብ እንደማይኖር ተናግረዋል።

ኢትዮጵያ የብሪክስ አባልነቷንና በየወቅቱ 
የሚለዋወጠውን የዓለም የኃይል አሰላለፍ እንደመልካም 
አጋጣሚ በመጠቀም ብሔራዊ ጥቅምን የማስከበር ሥራ 
መሠራት እንዳለበትም መክረዋል።

ኢትዮጵያ 
በዲፕሎማሲው መስክ 

በፊት አውራሪነት 
የታየችበት ዘመን ላይ 

ትገኛለች

አቶ ላቀው ረጋሳ

ነመራ ገበየሁ (ዶ/ር)



አዲስ ዘመን   ቅዳሜ መጋቢት 7 ቀን 2016 ዓ.ም

ዜና

ከ1ኛው ገጽ የዞረ

ከ1ኛው ገጽ የዞረ

ገጽ 4

አበባ ከተማ አስተዳደር አመራሮች ተባብረን ስድስት ወር 
ባልሞላ ጊዜ ውስጥ አሁን ያፈረስናቸውን ሥራዎች ጠግነን 
አዲስ አበባን በገባነው ቃል መሠረት ውብ ለማድረግ ቀን 
ከሌት እንሠራለን ብለዋል። 

አዲስ አበባ ከጥቂት ዓመታት በኋላ በአፍሪካ ካሉ ዋና 
ከተማዎች ከኬፕታውን በስተቀር የሚወዳደራት ከተማ 
እንደማይኖር በተግባር የምናሳያችሁ ጉዳይ ነው ያሉት 
ጠቅላይ ሚኒስትሩ፤ የከተማችን ነዋሪዎች በአዲስ አበባ 
የሚሠሩትን የልማት ሥራዎች በሙሉ ልብ መመልከት 
ካልቻላችሁ ወደፊት የሚፈጠረውን ነገር ለመገንዘብና 
ተስፋ ለመሰነቅ ትቸገራላችሁ ሲሉ ተናግረዋል።

እንደ ጠቅላይ ሚኒስትሩ ገለጻ፤ ኢትዮጵያ በብዙ 
ነገር ወደኋላ ቀርታለች፤ ስለዚህ  መፍጠን ያስፈልጋል። 
ወደኋላ ከቀረንባቸው ጉዳዮች መካከል አንዱ የአዲስ 
አበባ ከተማ ደረጃ ነው። እኛ በቅኝ ገዢ ሀገራት ዲዛይን 
አንዳንድ መሠረታዊ ሥራዎች የተሠራላቸው የአፍሪካ 
ሀገራት ባህሪ የለንም ብለዋል። 

በሚቀጥሉት ዓመታት የጀመርናቸው ፕሮጀክቶችና 
በተናጥል ያሉ “ዶቶች” ተገናኝተው አዲስ አበባን ውብ 
የማድረግ ህልማችን፣ መሻታችን እና ለሕዝባችን ቃል 
የገባነውን ሥራ ተግብረን አዲስ አበባ የኢትዮጵያ ብቻ 
ሳትሆን የአፍሪካ ዋና ከተማ መሆኗን እናረጋግጣለን ሲሉ 
ገልጸዋል።

ሀገር እና ከተማ መሥራቱ ካለምንም እንቅፋት 
የሚከናወን ስላልሆነ አጥር ቢፈርስ፣ በመንገድ ላይ 
የትራፊክ መጨናነቅ ቢያጋጥማችሁ አልፎ አልፎም ገባ 
ብለን ብናፈርስ የሚሰሩት የመሠረተ ልማት ሥራዎች 
ለከተማችን የጋራ ጥቅም እንደሆነ በማሰብ ትብብር 
ልታደርጉልን ይገባል ሲሉም ጥሪ አቅርበዋል።

የሚቀጥሉት ስድስት ወራት ለሕዝባችን ቃል 
የምነገባለት ብቻ ሳይሆን በተግባር ሠርተን የምናሳይበት 
በመሆኑ ሕዝቡ በትዕግስት ሊጠብቀን ይገባል ያሉት 
ጠቅላይ ሚኒስትሩ፤ ከተማችንን እንድንገነባ የኢትዮጵያን 
ብልጽግና እውን እንድናደርግ በትብብርና በፍቅር መንፈስ 
አብሮ መሥራትና መቆም ይገባል ብለዋል።

በአዲስ አበባ የታሪክ ስብራታችንን ለመጠገን 
በአፍሪካ ተወዳዳሪ የማይገኝለትን የዓድዋ ሙዚየምን 
ጨምሮ፣ ፍሬንድሽፕ፣ እንጦጦና አንድነት ፓርክን፣ 
አብርሆት ቤተ መጻሕፍትን፣ መስቀል አደባባይ እና ሌሎች 
በርካታ ፕሮጀክቶች መገንባታቸውን አስታውቀዋል።

በቀጣይ የተጀመሩት ፕሮጀክቶች እንዲጠናቀቁና 
ሌሎች ማዕከላትንና ፕሮጀክቶችን ለመገንባት ሁሉም 
የካቢኔ አባላት የጀመሩትን ጥረት አጠናክረው መቀጠል 
እንዳለባቸው አስገንዝበዋል።

ያማረች ኢትዮጵያን ለልጆቻችን ለማስረከብ 
እንተባበር፣ እንተሳሰር፤ ከወሬ ይልቅ ተግባርን 
እናስቀድም፣ እንስከን፣ እንወያይ፣ እንዋደድ፣ ይቅር 
እንባባል፣ ሀገራችንን ለመገንባት በኅብረት እንድንቆም 
አደራ እላለሁ ብለዋል። 

በተጨማሪም ታላላቅ አጽዋማትን በጋራ እየጾሙ 
የሚገኙት የኦርቶዶክስ ተዋሕዶ እና የእስልምና ሃይማኖት 
ተከታዮች ጾሙ ለወደቁ የሚደረስበት ጊዜ በመሆኑ 
ካላችሁ በማካፈል ደሃ ከሆኑ ወገኖች ጎን እንድትቆሙ 
ሲሉ መልዕክታቸውን አስተላልፈዋል። 

ሕይወታቸው ያለፈ ነብሰ ጡሮች እንዳሉና ከነጭነታቸው 
ከተራራው ወድቀው የሞቱ የአህዮች ቁጥር ቀላል 
እንዳልሆነም በምሬት ይገልጻሉ፡፡

ሼክ ሱሌይማን መሐመድ የጅዳ ካራ ቀበሌ 
ነዋሪ ሲሆኑ፤ በመንገድ እጦት ምክንያት ከማህበራዊ 
ግልጋሎቶች ብቻ ሳይሆን ከብዙ ነገር እንደ ተለዩ 
ተናግረው፤  የነዋሪዎቹ ችግር ከፈታኙ ተራራ በተጨማሪ 
በየክረምቱ የሰውና የእንስሳት ሕይወት የሚነጥቅ 
እንደነበር ጠቁመዋል፡፡

የኤለሌ ወንዝም ሌላኛው የሕዝቡ ችግር እንደሆነ 
የሚናገሩት ሼክ ሱሌይማን፤ ሆኖም ግን የኦሮሚያ ክልል 
ችግሩን በመገንዘብ አለታማ ተራራውን በመሰርሰር 
በሠራላቸው ዘመናዊ መንገድና  የኤለሌ ወንዝ ላይ 
በተሠራው ድልድይ ተስፋቸው ዳግም እንደታደሰ 
ገልጸዋል፡፡  

አቶ መሐመድ አሚን የኤለሌ አብሮኝ ቀበሌ ነዋሪ 

ሲሆኑ፤ አካባቢው በምርትና ምርታማነት እየታወቀ እንደ 
ሀገር የምርት እጥረት ባለበት ሁኔታ  በመንገድ እጦት 
በተለይ የቲማቲም ምርት ሲደፋ እንደ ነበር በቁጭት 
ይናገራሉ፡፡ 

ከ36 ኪሎ ሜትር ርቀት ባልበለጠ አደሌ ከተማ 
ለመድረስ እንኳ ከሌሊቱ 7፡00 ሰዓት ተነስተው 
ተራራውን  በመውጣት  ከስድስት ሰዓታት አድካሚ ጉዞ 
በኋላ ከጠዋቱ በ3፡00 ሰዓት ወደ ከተማ እንደሚደርሱ 
በመግለጽ፤ ወደ ገበያ ሲሄዱ ከተራራው ወድቀው ስለ 
ሞቱ አህዮችና  በወሊድ ምክንያት ሀኪም ቤት ሳይደርሱ 
ሕይወታቸው ስላለፉ ሕፃናት ቢያዝኑም፤ ዛሬ ግን መንገዱ 
በመገንባቱ ዳግም ውልደት እንደሆነላቸው ተናግረዋል፡፡ 

ነገር ግን አርሲ ዞንን ከሐረርጌና ባሌ ዞኖች ለማገናኘት 
የታሰበው ቀሪ ሦስተኛው ምዕራፍ የ50 ኪሎ ሜትር 
የመንገድ ግንባታ እንዲሠራላቸው ነዋሪዎቹ ጠይቀዋል፡፡ 

በኦሮሚያ መንገዶችና ሎጀስቲክስ ቢሮ የፕሮጀክቱ 
ተቆጣጣሪ ኢንጂነር ጃገማ ደገባሳ እንደገለጹት፤ የመንገዱ 

ግንባታ በ2013 ዓ.ም ተጀምሮ ምንም እንኳ የግንባታ 
እቃዎች ዋጋ ጭማሪ ባለበት በአሁኑ ጊዜ በስምምነቱ 
መሠረት በተባለው ዋጋ፣ ጊዜና ጥራት በሦስት ዓመት 
ውስጥ ሠርቶ ማስረከብ ለሌሎችም ፕሮጀክቶች  አርአያ 
የሚሆን ቁርጠኝነት መሆኑን ተናግረዋል፡፡ 

የ7 ስታር ቢዝነስ ግሩፕ አካል የሆነው የክሮስላንድ 
ተቋራጭ የመንገድ ሥራ ተቋራጭ ዋና ሥራ አስፈጻሚና 
ባለቤት  አቶ ደምስ ለሚ በበኩላቸው፤ መንገድ የሁሉም 
መሠረት በመሆኑ፤ ድርጅታቸው በግንባታው ዘርፍ 
ባካበተው ልምድ በተለያዩ ክልሎች መንገድና ድልድዮችን 
በጊዜና በጥራት እየሠራ ሙያዊና ሀገራዊ ግዴታውን 
እየተወጣ ይገኛል ብለዋል፡፡ 

የአደሌ-ሰኪና መንገድ ግንባታ አለት ተፈልፍሎ 
የተሠራ በመሆኑ ፈታኝ ቢሆንም እንደ ሀገር ግዙፍ ሊባል 
በሚችል ድልድይ ጭምር በታቀደው የጊዜ ገደብ ውስጥ 
ሠርቶ በማጠናቀቅ የሕዝቡን ችግር መቅረፍ የመሰለ 
እርካታ እንደለሌ አስታውቀዋል፡፡ 

“የኮሪደር ልማቱ...

የአደሌ-ሰኪና መንገድ መሠራት ለዘመናት ከኖሩበት...

አዲሱ ገረመው

አዲስ አበባ፡- በኢትዮጵያ ከለውጡ ወዲህ 
በየዓመቱ 6 ነጥብ 2 ሚሊዮን ለሚሆኑ ዜጎች ንጹህ 
የመጠጥ ውሃ ተደራሽ እየሆነ መሆኑን የውሃና ኢነርጂ 
ሚኒስቴር አስታወቀ፡፡

የውሃና ኢነርጂ ሚኒስትር ኢንጂነር ሀብታሙ 
ኢተፋ(ዶ/ር) ኢትዮጵያ በውሃና ኢነርጂ ዘርፍ 
ያለችበትን ነባራዊ ሁኔታ አስመልክተው ከመገናኛ 
ብዙኃን ጋር በነበራቸው ቆይታ እንደገለጹት፤ 
በመጠጥ ውሃ ዙሪያ ከለውጡ ወዲህ በተለይም 
ባለፉት ሦስት ዓመታት  በየዓመቱ  እስከ 6 ነጥብ 2 
ሚሊዮን ለሚሆኑ ዜጎች ንጹህ የመጠጥ ውሃ ተደራሽ  
ማድረግ ተችሏል፡፡ 

ከለውጡ በፊት በየዓመቱ የንጹህ ውሃ 
ተደራሽነቱ ከአራት ሚሊዮን ዜጎች በላይ አልፎ 
እንደማያውቅ ጠቁመው፤ ሀገራዊ ለውጡ ከተደረገ 
በኋላ ኢትዮጵያ በርካታ ችግር ውስጥ እና ግጭቶች 
ባሉባቸው በአንዳንድ ቦታዎችም ደርሶ ለመሥራት 
የማያመች ሁኔታ እያለ ጭምር በተሰራው ሥራ 
በየዓመቱ ስድስት ነጥብ 2 ሚሊዮን ዜጎች የንጹህ 
መጠጥ ውሃ እንዲያገኙ ተደርጓል ብለዋል፡፡ 

በ2014 ዓ.ም ለ5 ነጥብ 3 ሚሊዮን፣ በ2015 
ዓ.ም ለ6 ነጥብ 2 ሚሊዮን ዜጎች ተደራሽ ማድረግ 
የተቻለ ሲሆን፤ በዚህ ዓመትም ለ6 ነጥብ 2 ሚሊዮን 
ዜጎች ንጹህ የመጠጥ ውሃ ተደራሽ ለማድረግ ታቅዶ 
እየተሠራ እንዳለ ገልጸዋል፡፡  

“በፊት ከነበረው ተደራሽነታችን ጨምሯል፡፡ 
ይሄ ሊመጣ የቻለው የማስፈጸም አቅም በመፈጠሩ 
ነው፡፡ በየወረዳው፣  በየዞኑ፤ በየክልሉና በየከተሞች 
የሚሠሩት የውሃ ተቋማት ሕዝቡን ተጠቃሚ 
ለማድረግ ተጨማሪ ሀብት በማንቀሳቀስ ጭምር 
እየሰሩ ይገኛሉ” ብለዋል፡፡  ይህ ወጤታማ ሥራ 
በቀጣይ ተጠናክሮ እንደሚቀጥልም ተናግረዋል፡፡

እንደ ሚኒስትሩ ገለጻ፤ ኢትዮጵያ በውሃ ኃይል 
ወይም በሀይድሮፓዎር ምንጭ የተባረከች ሀገር ናት፡
፡ ምቹ የሆነ “ቶፖግራፊ” አላት፡፡ አጭር ጊዜም ቢሆን 
ዝናብ ሲመጣ ትልቅ ውሃ  ታገኛለች፡፡ ከዚህ ባሻገር 
ደግሞ ኢትዮጵያ ለብዙ ዓመታት “በሃይድሮፓዎር” 
ልማት ልምድ ያላት፤ ብርቱ የሆኑ የዘርፉ ተቋማትም  
ያላትና በእነዚህ ተቋማት አማካኝነት ከራሷ አልፋ 
ለሌሎች ሀገራት በረከት መሆን የቻለች ናት፡፡ 
ሆኖም በኃይል አቅርቦት ችግር እንዲሁም  የሕዝቡ 
አሰፋፈርና በመሠረተ ልማቶች እርጅና የተነሳ 
ተደራሽነትን ማሳደግ አልተቻለም፡፡

ሚኒስቴር መሥሪያ ቤቱ  ዘላቂ ውሃን 
የማስተዳደር፤ የመጠጥ ውሃና ሳኒቴሽን ሥራና 
የኢነርጂ ልማት ዘርፍ ላይ ትኩረት አድርጎ እየሠራ 
መሆኑን በመግለጽ፤ ባለፉት ዓመታት በተለያየ ጊዜ 
ሚኒስቴሩ በመዋቅር ይዋዥቅ እንደነበርና የመዋቅር 
መዋዠቁ ከዳታና መረጃ ጀምሮ ስለ ውሃ ሀብት ሊገኙ 
የሚገባው መረጃዎች  ተበታትነው መቆየታቸውን 
አንስተዋል፡፡ ዛሬ ላይ ይህ ቀርቶ መዋቅሩም የተረጋጋ  
ሆኗል ነው ያሉት፡፡

 “ከሁለት ዓመታት በፊት የመዋቅር ክለሳ ሲደረግ 
በአንድ የውሃና ኢነርጂ ሚኒስቴር ሥራ ራሱን የቻለ 
ዘርፍ ነጻ ሆኖ በሁሉም ክልሎች ቅርንጫፎች ኖሮን 
መረጃዎችን ከወንዞቻችን ሰብስበን በፊት የጠፉትን 
መረጃዎች የማሟላት ሥራ እየሠራን እንገኛለን፡፡ አንዱ 
ትልቁ ስኬት ይሄ ነው፡፡ ምክንያቱም ህዳሴን ጨምሮ 
የምንሰራቸው ትላልቅ ግድቦች መነሻቸው ከመረጃ 
ነው፡፡ የፍሰት መጠኑ ሲታወቅ ነው የግድብ መጠኑ 
የሚወሰነው፡፡ የመስኖ መሬት ሊለማ የሚችለው 
የፍሰት መጠኑ ሲታወቅ ነው፡፡ ይሄ ትልቁ ፒላርና 
ዋና ሥራ ነው፡፡ በዚህም ዛሬ እያንዳንዱ ቦታ ላይ 
መረጃዎችን መሰብሰብ ተችሏል” ብለዋል፡፡

እንደ ሀገር ከ500 በላይ  የመረጃ ጣቢያዎች 
እንዳሉ የገለጹት ሚኒስትሩ፤ በሁሉም ወንዞች ላይ  
ያሉት መረጃዎች በየ25 ደቂቃዎች ወደ ዋና ጣቢያው 
መረጃ  እንዲመጣ በማድረግ ላይ መሆናቸውን 
ጠቅሰዋል፡፡ 

በየዓመቱ 
ከስድስት ሚሊዮን 

በላይ ለሚሆኑ ዜጎች 
የመጠጥ ውሃ ተደራሽ 

እየሆነ ነው

ሳሙኤል ወንደሰን 

አዲስ አበባ፦ በማህበረሰቡ ዘንድ አሰባሳቢ ትርክት 
በአግባቡ ባለመስረጹ ሌሎች አላስፈላጊ የልዩነት 
ትርክቶች መስፈናቸውን በሕዝብ ተወካዮች ምክር ቤት 
የዴሞክራሲ ጉዳዮች ቋሚ ኮሚቴ ሰብሳቢ አቶ እውነቱ 
አለነ ገለጹ። 

አምስተኛው የኢትዮጵያ ፕሬስ ድርጅት 
የአርታኢያን መድረክ የሕዝብ ተወካዮች ምክር ቤት 
የዴሞክራሲ ጉዳዮች ቋሚ ኮሚቴ አመራሮች ፣ የተለያዩ 
የመገናኛ ብዙኃን አርታኢያን፣ የዩኒቨርሲቲ መምህራንና 
ሌሎች እንግዶች በተገኙበት ከትናንት በስቲያ  
ተካሂዷል። 

በሕዝብ ተወካዮች ምክር ቤት የዴሞክራሲ 
ጉዳዮች ቋሚ ኮሚቴ ሰብሳቢ አቶ እውነቱ አለነ በወቅቱ 
እንደተናገሩት፤ አሰባሳቢ ትርክት በአግባቡ ባለመገለጹ 
በሌላ ትርክት ተውጧል። የጋራ ትርክትን መግለጽ 
አለመቻል ከፋፋይና ልዩነትን የሚያጎሉ ትርክቶች 
ተጽዕኖ እንዲፈጥሩ አድርጓል።

ትርክት እንደ አጠቃቀሙ ሀገርን መገንባትም ሆነ 
ማፍረስ ያስችላል ያሉት አቶ እውነቱ፤ ሀገራዊ ገዥ 
ትርክት በመፍጠርና አብሮነትን በማጠናከር ሀገር 
የመገንባት ኃላፊነታችንን መወጣት አለብን ብለዋል።  

ለዚህም የተቃርኖ ገጽታዎችን በማከም፣ ልዩነትን 
በማጥበብና ስብራትን በመጠገን ሀገርን በሚያጸና 
መሠረት ላይ አተኩረን መሥራት ይገባናል ያሉት አቶ 
እውነቱ፤ በወል እውነት ላይ የተመሰረተ አካታች 
ትርክት መገንባት ያስፈልጋል ሲሉ ተናግረዋል። 

ኢፕድ ያዘጋጀው የአርታኢያን መድረክ በርካታ 
ጠቃሚ ትምህርት የሚገኝበትና ተቋሙ ያካበተውን 
ልምድና እውቀት ለሌሎችም ለማሸጋገር እንደሚያግዝ 
ጠቁመዋል። 

በመድረኩ “ሚዲያና ትርክት” በሚል ርዕስ የመነሻ 
ፅሑፍ ያቀረቡት መኩሪያ መካሻ (ረ/ፕ)፤ትርክት ማለት 
ያለንን ሀብት ወይም አቅም ለሌሎች ማካፈል ማለት 
ነው፤ የሚዲያ አጀንዳም የተደራጀ ሀገራዊ ትርክት 
የሚፈጥር መሆን አለበት ብለዋል። 

መገናኛ ብዙኃን የዜጎችን የእርስ በእርስ ግንኙነትና 
ትስስር ማጠናከር፣ የሕዝቦችን ቋንቋ፣ ባህልና ዕሴት 
ማስተዋወቅና ማጎልበት፣ የሀገርን አጠቃላይ በጎ 
ገፅታ ከፍ ማድረግ አለባቸው፡፡ በተለይም ትልቅ 
ሀገራዊ ትርክቶችን በመፍጠርና በማጽናት በኩል 
መገናኛ ብዙኃን በርካታ የቤት ሥራ እንዳለባቸው 
አመላክተዋል።

መገናኛ ብዙኃንና የቃላት አጠቃቀም በሚል 
ርዕስ የመወያያ ጽሑፍ ያቀረቡት ደራሲና ጋዜጠኛ 

አሰባሳቢ ትርክት 
በአግባቡ ባለመስረፁ አላስፈላጊ 

ትርክት ሰፍኗል
- ኢፕድ ያዘጋጀው የአርታኢያን መድረክ ተካሄደ

አበረ አዳሙ፤ መገናኛ ብዙኃን የሚሰሯቸው ዘገባዎች 
ላይ ያለው የቃላት አጠቃቀም ግድፈት እንደሚያሳዩ 
ገልጸዋል።

የመደብ፣ ግዕዝና አማርኛን የመቀላቀል እንዲሁም 
አላስፈላጊ የእንግሊዝኛ ቃላት የመጠቀም ችግር መኖሩን 
ተናግረዋል። 

ይህ ከሥርዓተ ትምህርቱ ጀምሮ የመጣ ችግር 
መሆኑ ልብ ሊባል ይገባል ያሉት አቶ አበረ፤ ነገር ግን 
ጋዜጠኞች በሥራ ሂደት ችግሮቹን ሊያስተካክሉ 
እንደሚገባ አሳስበዋል።  

የኢፕድ የዜና ማዕከል ዋና አዘጋጅ ጋዜጠኛ ወርቁ 
ማሩ በበኩሉ፤ በኢትዮጵያ ፕሬስ ድርጅት ያለውን 
የምርመራ ጋዜጠኝነት ሥራ የተመለከት ጽሑፍ 
አቅርቧል።

በቀረበው ጥናት መሠረትም በተቋሙ ውስጥ 
የምርመራ ዘገባዎችን የሚሠራ ቡድን መደራጀቱንና 
በአዲስ ዘመን ጋዜጣም ከፊል የምርመራ ዘገባዎች 
እየተስተናገዱ መሆኑን በበጎ ተሞክሮነት አንስቶ፤ 
ሥራው ወደ ሙሉ ምርመራ ዘገባነት እንዲያድግ ጥረት 
ማድረግ እንደሚገባ ምክረ ሃሳቡን አቅርቧል።

የምርመራ ዘገባን አቅም በማሳደግ ለማህበረሰቡም 
ሆነ ለሀገራዊ ጉዳዮች መፍትሔ የሚያመጡ ሃሳቦችን 
ማፍለቅና የመገናኛ ብዙኃንን ሥራ ማጎልበት 
እንደሚገባም ጠቁሟል። 

መድረኩ የይዘት ሥራዎች በጥልቀት የሚዳሰሱበት፣ 
የይዘት ማሻሻያ የሚደረግበት፣ በአርታኢያን መካከል 
የልምድ ልውውጥ የሚደረግበትና በርካታ ግብዓት 
የሚገኝበት እንደሆነም ተገልጿል። 

አቶ እውነቱ አለነ



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

6ገጽ

ዳንኤል ዘነበ 

የዕደ ጥበብና እጅ ሥራ ከፍተኛ የውጭ 
ምንዛሪ የሚያስገኝ ዘርፍ እንደሆነ የበርካታ 
ሀገራት ተሞክሮ ያሳያል። ይሁንና በኢትዮጵያ 
ከዕደ ጥበብ ዘርፉ የምታገኘው የውጭ ምንዛሪ 
ከሌላው ዘርፍ ሲነጻጸር እጅግ በጣም አነስተኛ 
መሆኑን የዘርፉ ምሁራን ይናገራሉ፡፡ በሀገራችን 
የዕደ ጥበብ ሥራ ከተጀመረ ከሺህ ዓመት በላይ 
መቆጠራቸው እና በዘርፉ የካበቱ ልምዶች አሉ። 
ይሁንና ለዘርፉ ተገቢውን ትኩረት ስላልተሰጠው 
የዕደ ጥበብ ዘርፍ ዛሬም ከጐጆ ኢንዱስትሪ 
የዘለለ አይደለም፡፡ በዚህም ከዕደ ጥበብ ዘርፍ 
ገቢ ለማግኘት የሚያስችል አቅም ባለመፈጠሩ 
የዕደ ውጤቶችን ለውጭ ገበያ እየቀረበ ነው 
ለማለት ያዳግታል ይላሉ። 

በአዲስ አበባ ዩኒቨርሲቲ የቱሪዝም መምህር 
የሆኑት ኤፍሬም አሰፋ (ዶ/ር) እንደሚሉት ፣ 
ዕደ ጥበብ የሰው ልጅ የእጅ ሥራ ውጤት ሲሆን 
ባህሉን፣ ወጉን፣ እሴቱንና በአጠቃላይ ማንነቱን 
የሚገልጽበት ነው፡፡  አልባሳት፣ መዋቢያዎች፣ 
ጌጣጌጦች፣ የሸክላ፣ የብረት፣ የእንጨት፣ የቆዳ 
ሥራዎች፣ የሙዚቃ መሣሪያዎችና ሌሎችም 
ከዕደ ጥበብ ውጤቶች የሚመደቡ መሆናቸውን 
የሚናገሩት ምሁሩ፤ በአብዛኛው የዕደ ጥበብ 
ውጤቶች ሀገር በቀል ግብዓቶችን የሚጠቀሙና 
ከሚዳሰሱ ቅርሶች መካከል የሚመደቡ ናቸው፡፡ 

እስያና አውሮፓ በዘርፉ ተጠቃሚ ከሆኑ አህጉሮች 
መካከል በግንባር ቀደምትነት ይጠቀሳሉ፡፡

 ህንድ እ.ኤ.አ. በ2006 የዕደ ጥበብ ውጤቶችን 
በማምረትና በመሸጥ 1 ነጠብ 9 ቢሊዮን የውጭ 
ምንዛሪ እንዳገኘች የሚገልጹት ዶ/ር ኤፍሬም፤ 
ዘርፉ በበርካታ ሀገሮች የሥራ ዕድል በመፍጠር 
የሚገኝና በታዳጊ ሀገሮች እስከ አሥር በመቶ የሥራ 
ዕድል ለዜጎች በመፍጠር በድህነት ቅነሳው ላይ 
ጉልህ አስተዋጽኦ እያበረከተ ይገኛልም ብለዋል፡፡ 

ዕደ ጥበብ ከቱሪዝም ጋር እጅግ የተቆራኘ 
ነው፡፡ ቱሪስቶች ከአንድ ሀገር ወደ ሌላ ሀገር 
ሲዘዋወሩ፣ በቱሪዝም መዳረሻ ሥፍራዎች ለዕደ 
ጥበብ ውጤቶች ወጪ ያወጣሉ፡፡ በዚህም ምርቱን 
ለሚያመርቱ ባለሙያዎች ገቢ በማስገኘት የሀገር 
ኢኮኖሚን ይደግፋል፡፡ 

እ.ኤ.አ. በ2009  በአክሱም፣ ላሊበላና አዲስ 
አበባ በሚገኙ የቱሪዝም መዳረሻ ሥፍራዎች 
በተጠና ጥናት ቱሪስቶች ከምግብና ከመጠጥ፣ 
ከመዝናኛና ለተለያዩ አገልግሎቶች ከሚያወጧቸው 
ወጪዎች 54 በመቶ የሚሆነውን ወጪ 
የሚያወጡት የዕደ ጥበባት ውጤቶችን በመግዛት 
ነው የሚሉት መምህሩ ፣ ይህም የዕደ ጥበብ 
ባለሙያዎች በሥራዎቻቸው ተጠቃሚ እንዲሆኑ 
የሚያበረታታ ነው፡፡

በሀገሪቱ የዕደ ጥበብ ዘርፍ እየሰጠ የሚገኘው 
ኢኮኖሚያዊና ማህበራዊ አበርክቶ እንዳለ 
ሁሉ፣ በተለያየ ተግዳሮቶች ውስጥ እያለፈ 

ይገኛል፡፡ የኢንዱስትሪ መስፋፋት፣ ሉአላዊነት 
(ግሎባላይዜሽን)፣ የሥልጠናና የፕሮሞሽን ችግር፣ 
ማኅበረሰቡ ለዕደ ጥበብ ባለሙያዎች ያለው 
አመለካከት፣ አነስተኛ የገንዘብ አቅርቦት፣ ያልዘመነ 
የዕሴት ሰንሰለት፣ የባለቤትነት መብት አለመጠበቅና 
የመሳሰሉት በዘርፉ የሚታዩ ተጠቃሽ ችግሮች 
ናቸው ብለዋል፡፡ 

በሀገራችን የዕደ ጥበብ ዘርፉን ለማሳደግና 
ባለሙያዎችንም በገቢ ተጠቃሚ ለማድረግ 
የዕደ ጥበባት ማዕከላትን ማቋቋም፣ ማስፋፋትና 
ማጠናከር፣ ዘርፉን በዕውቀት መምራት፣ ለዕደ 
ጥበብ ውጤቶች ወጥ የሆነ ደረጃ እንዲወጣና 
እንዲተገበር ማድረግ፣ ዘመናዊ የገበያ ትስስር 
መፍጠርና ለባለሙያዎች ዕውቅና መስጠት 
እንደሚገባም ኤፍሬም አሰፋ (ዶ/ር) ተናግረዋል፡፡ 

በአዲስ አበባ ከተማ የባህል እሴቶች ዕደ ጥበብ 
ሀብቶችና ቋንቋዎች ልማት ዳይሬክተር ወይዘሮ 
አዳነች ካሳ እንደተናገሩት፤ የዕደ ጥበብ ፈጠራ 
ምርቶች የሀገራችንን ማህበራዊ፣ ሥነ ልቦናዊ፣ 
ታሪካዊ፣ ሃይማኖታዊና ጥበባዊ እሴት የተሸከሙ 
ሀብቶች ናቸው ፡፡ በአካባቢያዊ ዕውቀትና ጥሬ 
ሀብቶች የሚሠሩ፣ ዝቅተኛውን የማኅበረሰብ ክፍል 
በአብዛኛው ሴቶችን ያቀፈ ዘርፍ ከመሆኑም በላይ 
ሁሉም የማህበረሰብ ክፍል በአንድም ይሁን በሌላ 
መንገድ የምርቱ ተጠቃሚ ነው ብለዋል፡፡ 

እንደ ዳይሬክተሯ ገለጻ፣ ዘርፉ ከሥራ ዕድል 
ፈጠራነቱ ባሻገር ከአስተሳሰብ እስከ ገበያ ትስስር 

በሚዘልቁ ችግሮች የሚያልፍ በመሆኑ ትኩረት 
ተሰጥቶ ሊሠራበት ይገባል፡፡ ወደ ዘመናዊ 
አተያይ፣ ወደ ዓለም አቀፋዊ ገበያ እንዲያድግ 
በሥርዓተ ትምህርት ውስጥ ሊካተትና የተግባር 
ዕውቀቱም ሊያድግ ይገባል ብለዋል፡፡ 

ተቋማቸው የዕደ ጥበብ ዘርፉን ለማዘመንና 
ለማሳደግ ከእንጦጦ ቴክኒክና ሙያ ኮሌጅ 
ጋር በጥምረት እየሠራ እንደሚገኝና አምራች 
ባለሙያዎችንም ከገበያ ጋር ለማስተሳሰር ዓውደ 
ርዕይ በማዘጋጀት ላይ ይገኛል፡፡ ከጥሬ ዕቃ 
አቅርቦት፣ ከብድር አቅርቦት፣ ከፈጠራ ባለቤት 
መብት ጋር ያሉ ችግሮችንም ለመቅረፍ ጥረት 
እየተደረገ እንደሚገኝ አመልክተዋል፡፡ 

በአጠቃላይ በሀገራችን የዕደ ጥበቡ ዘርፍ 
ትኩረት  አግኝቷል ለማለት አያስደፍርም፡፡ 
ከቅርብ ጊዜ መንግሥት ዘርፉን ለማነቃቃት 
ጅምር ሥራዎች ቢኖሩም፤ አሁንም ብዙ መሥራት 
ይጠበቃል። በዕደ  ጥበብ ሥራ ላይ ተሰማርተው 
የሚገኙ ዜጎች  በልቶ ለማደር ካልሆነ በገቢ 
ደረጃ ቤተሰብ የሚያስተዳድሩበት እንዳልሆነ፣ 
ዕውቀት ያልታከለበትና በልምድ ብቻ እየተሠራ 
ነው የሚገኘው። የዕደ ጥበብ ዘርፍ ከቱሪዝም ፣ 
ከሀገር ግንባታና ከሥራ ዕድል ፈጠራ  መስክነት 
ዘርፈ ብዙ ኢኮኖሚያዊ ፋይዳዎች አሉት። ስለዚህ 
መንግሥት የዕደ ጥበብ ዘርፉ በሀገር ኢኮኖሚ 
ላይ የጎላ ሚና እንዲጫወት መሠረታዊ ለውጥ 
ማምጣት ይጠበቅበታል፡፡ 

ያልተነካው ሀገራዊ ሀብት !!

 የደግነት ጥግ- 
የመልካምነት ዋጋ 

ችግሮችንም   እንደ  
ዳቦ   በእኩል  …   

-	 አቶ	ገ/መስቀል	ጫላ፣
የንግድና	ቀጣናዊ	ትስስር	ሚኒስትር

“እኛ ከተቆጣጠርንበት ዘመን 
ይልቅ ለገበያው የለቀቅንበት ዘመን 
የተሻለ ሆኖ ነው የተገኘው”



ወቅታዊ 

“እኛ ከተቆጣጠርንበት ዘመን ይልቅ ለገበያው የለቀቅንበት 
ዘመን የተሻለ ሆኖ ነው የተገኘው”

- አቶ ገ/መስቀል ጫላ፣
የንግድና ቀጣናዊ ትስስር ሚኒስትር

ጥያቄ፡- የኢትዮጵያ  የንግድ ሥርዓት በጣም 
ረጅም ዓመታትን ያስቆጠረ መሆኑ ይታወቃል። 
የንግድ ሥርዓቱ  ከእድሜው እና ከኢትዮጵያውን 
ታሪክ አኳያ ምን ያህል ዘምኗል ይላሉ?

አቶ ገብረመስቀል፡- ኢትዮጵያ የንግድ ስልጣኔ 
ካላቸው ሀገሮች  አንዷ ናት። ከብዙ ምዕተ ዓመታት 
በላይ  የንግድ ልምድ ያላት ሀገር ናት። የስልጣኔ  መገለጫ 
ከሆኑት መካከል አንዱ ንግድ ነው። የኢትዮጵያ የንግድ 
ሥርዓት እንደየሥርዓተ ማህበሩ /በሀገሪቱ እንደነበሩት 
መንግሥታት  ሁኔታ/ የተለያየ ሲሆን፤ አንዴ ከፍ ሌላ ጊዜ 
ደግሞ ዝቅ እያለ ፤እየተዘጋ እየተከፈተ የመጣ  ከመሆኑ 
ጋር ተያይዞ ወጥ የሆነ ሥርዓት አለው ማለት በጣም 
ያስቸግራል።  

ኢትዮጵያ ከ50 ዓመት በላይ ያስቆጠረ የንግድ  
ሕግ አላት። ይህ የንግድ ሕግ በብዙ ሥርዓተ 
መንግሥታት ውስጥ አገልግሎት ሰጥቷል። በንጉሱ፣ 
በደርግ፣ በኢህአዴግ እና በለውጡ መንግሥት በከፊል 
አገልግሏል። ይሄ የንግድ ሕግ አሁን ከምንፈልገው 
ዘመናዊ ሥርዓት ጋር አብሮ የሚሄድ ባለመሆኑ፤ 
በተቋሙ ከተካሄዱት ሪፎርሞች አንዱ በንግድ ሕጉ ላይ 
የተካሄደው ነው። ስለዚህ 50 ዓመታትን ያስቆጠረው 
የኢትዮጵያ የንግድ ሕግ ተሻሽሎ እንዲወጣ ተደርጓል። 
አንዱ የንግድ ሕጉ ዓለም አቀፍ ይዘት እንዲኖረው 
ያደረገው የኢትዮጵያ የንግድ ሕግ ከ50 ዓመት በኋላ 
መሻሻሉ ነው።

ሁለተኛው እንደሚታወቀው የንግድ ሕጉን ዘመናዊ 
የሚያሰኘው ተገልጋዩ ማህበረሰብ በተለይ ነጋዴው 
ማህበረሰብ ካለበት ሆኖ አገልግሎቱን እንዲያገኝ ማድረግ 
በሚያስችል መልኩ መሻሻሉ ነው። ተገልጋዩ  በየቢሮው፣ 
በየወረዳው ፣ በየቀበሌው እየተመላለሰ አገልግሎት 
በሚያገኝበት ሰዓት በተለይ የግብር ክሊራንስን ካገኘ 
በኋላ ወይም ከዚያ ወጪ ያሉ የንግድ አገልግሎቶችን 
በቀጥታ በራሱ ዘመናዊ ሞባይል እንዲያገኝ የሚያስችል 
አሠራር ተተግብሯል። ይሄ ከምዝገባና ፈቃድ ጋር ተያይዞ 
በቀደሙት ዓመታት በጉቦ ፣ በምልጃና በመሳሰሉት 
ጭምር በብዙ ሰልፍ በተለይ ፈቃድ የሚታደስበት ወቅት  
ሊያልፍ አካባቢ በብዙ ሰልፍና ወረፋ  ይሰጥ የነበረው 
አገልግሎት ተለውጧል፤ በአሁኑ ጊዜ  ከጠቅላላው 
ነጋዴ 89 በመቶው የንግድ ምዝገባና ፈቃድ አገልግሎት 
ደንበኛው ባለበት ቦታ ሆኖ  እንዲያገኝ ተደርጓል።

ሦስተኛው፣ ከማዘመኑ ጋር ተያይዞ  ያለው ነው። 
ተዘግቶ የቆየው የንግድ ሥርዓት ክፍት የሚሆንበት 
ሁኔታ እየተፈጠረ ነው፤ በተለይ ለኢትዮጵያውያን 
ብቻ ይፈቀድ የነበረውና የውድድር ሜዳውን ጠባብ 
ያደረገው፣ ኢኮኖሚውንም ውጤታማ በማያደርግ 
መንገድ ዝግ  የነበረው ኢኮኖሚ በተለይ ከነፃ የንግድ 
ቀጣናው እውን መሆን ጋር በተያያዘ ክፍት የማድረግ  
እድሎች ተፈጥረዋል። ስለዚህ ይህን ተከትለው 
በሚመጡ ጉዳዮች ኢትዮጵያ የንግድ ሥርዓት እየዘመነ 
የመሄድ እድሉ እየሰፋ መጥቷል ማለት ነው።

ጥያቄ፡- የንግድ ሥርዓቱ በገበያ ፍላጎትና 
በገበያው ብቻ ከመመራት ይልቅ  በደላሎች  
የሚመራ ነው ተብሎ ይተቻል። አሁንም ድረስ 
የቁም እንስሳት  የሰብል ምርቶች፣ የአትክልትና 
ፍራፍሬ ንግዱ በደላላ እንደሚወሰን የሚጠቁሙ 
አሉ፤ በእዚህ ጉዳይ ላይ ምን ይላሉ? 

አቶ ገብረመስቀል፡- እኛ በአዲሱ መንግሥት  

በ2014 ዓ.ም ወደ ሥራ ስንገባ ተቋሙ በሚገባ ተደራጅቶ 
ሳያበቃ በጥናት ላይ ተመስርተን አሁን ባልካቸው 
የሥራ ዘርፎች ላይ በትኩረት ሠርተናል። በዚህም  
ከደላላ ጋር የተያያዙ የንግድ ፍቃዶችን ከሥርዓት 
አስወጥተናል።ድለላውን ከቁም እንስሳት፣ ከአትክልትና 
ፍራፍሬ፣ ከሰብል ግብይት አውጥተናል። ሦስት ሺህ 
300 የሚደርሱ የንግድ ፈቃዶችም ተሰርዘዋል። ከዚያ 
ጊዜ ጀምሮም የእነዚህ አካላት ፈቃድ ማደስ አቁመናል።

ስለዚህ እነዚህ ፍቃዳቸው እስካልታደሰና ፍቃድ 
እስከሌላቸው ድረስ ሕገወጦች ናቸው። ሌሎችም 
ደላሎች ሊኖሩ ይችላሉ፤ አንዳንድ ጊዜ ራሱ ገበያው 
የማያቀርባቸውን ነገሮች ሦስተኛ ወገን ሊያቀርብ 
ስለሚችል በጥናት ላይ ተመስርተን ይሻላል ብለን 
ኅብረተሰቡ በየእለቱ በሚገለገልባቸው ዘርፎች ላይ ያሉ 
ፍቃዶችን በሲስተም ብሎክ አድርገን የእድሳት ሥራ 
እናከናውናለን። 

ሁለተኛ፣ ይሄንን ነገር  በተለያዩ መገናኛ ብዙኃን 
፤ በምናደርጋቸው የተለያዩ መድረኮች፤ ከክልሎች ጋር 
የጋራ ግምገማ አድርገናል። ከዚያ በኋላ ክልሎች እነዚህን 
አካላት መከታተል አለባቸው፤  ዘርፋቸውን እንዲቀይሩና 
ወደ ሌላ ሥራ እንዲገቡ ማድረግ አለባቸው። ይህንንም 
እምቢ ብለው በሚሰሩት ላይ በተለያየ መንገድ በጥናት 
ላይ በመመስረት ርምጃ እንዲወስዱ ተደርጓል።  ስለዚህ 
በሚኒስቴሩ በኩል በእነዚሀ አካላት ላይ መሠረታዊ 
የሚባል በተለይ ከንግድ ሥርዓቱ የማስወጣት ርምጃ 
ተወስዷል። ከዚያ ውጪ ያሉት ሕገወጦች ስለሆኑ 
ክትትል እየተደረገባቸው ከዚያ ሥርዓት ውጪ እንዲሆኑ 
እየተደረገ ነው። 

በዚህ ረገድ እኛ ብዙ ጊዜ በየሩብ ዓመቱ ከክልሎች 
ጋር ስብሰባ እናደርጋለን።   በተለይ በቁም እንስሳት 
ግብይት ላይ ግብይቱ በበረት የሚፈጸም ስለሆነ በአካል 
ቁጥጥር ማድረግ ስለሚቻል የንግድ ፍቃድ የሌላቸውን 
ከሥርዓቱ ማስወጣት ይቻላል፤ አስቸጋሪ የሚሆነው 
ጊዜው የዲጂታል ስለሆነ በሞባይል ስልክና በሌሎች 
የተለያዩ መንገዶች የሚሠሩ ሊኖሩ ይችላሉ። በእነዚህም 
ላይ ቢሆን ከተለያዩ የመረጃ አካላት ጋር በመሆን  
የመቆጣጠርና የመከላከል ሥራ በቀጣይ ይሠራል።

አዲስ ዘመን፡- በተለይ የቁም እንስሳት ላይ 
እናንተ ልትደርሱባቸው በማትችሉባቸው ቦታዎች 
ላይ አሁንም ሕገወጥ ንግድ እየተከናወነ ስለመሆኑ 
የሚመጡልን ጥቆማዎች ያሳያሉ፤ እናንተ ምን 
ድረስ ነው ችግሩን ለመፍታት የምትሄዱት? 

አቶ ገ/መስቀል፡-  ኅብረተሰቡ ካላገዘን እንደሌባና 
ፖሊስ እያንዳንዱን ተከታትሎ በጣም አስቸጋሪ ነው። 
ልክ ለእናንተ ጥቆማ እንደሚመጣ በየደረጃው ያለው 
የኅብረተሰብ አካል መቆጣጠር መከታተል አለበት። 
እዚህ እንዲያግዝ ከታች ከወረዳ ጀምሮ የሸማቾች 
መብት ጥበቃ ማህበር ክልል፣ ከዞን ከወረዳ ከከተማ 
ጀምሮ አሁን በሀገር አቀፍ ደረጃ ሰሞኑን እየተዋቀረ ነው 
ያለው።

ይሄ በይፋ እውቅና የሚኖረው ጠንካራ ቦርድ ነው። 
ቦርዱም የግንዛቤ ፈጠራ ሥራ የሚሠራ፣ ኅብረተሰቡን 
እያነቃቃን ነው። ከእኛ ጋራ አብሮ ይሠራል፤  በመሆኑም 
ኅብረተሰቡ ይበልጡኑ ተጠቃሚ ስለሆነ በጥቆማም 
በሌላም መንገድ እንዲያግዘን ነው። 

ሁለተኛ፣ ነፃ የስልክ ጥሪ ማዕከልም አለን። እሱንም 
ለማዘመን እየሠራን ነው፤ በዚያም ጥቆማ በቀጥታ 

እንዲደርሰን እናደርጋለን፤ ችግሩ በመሠረታዊነት 
የሚፈታው ሕዝቡ በዚህ ጉዳይ ላይ አብሮ ሲሳተፍ 
ሲያጋልጥ ነው፤ በዚህም ሕገወጡ አካል መቆሚያ 
መሸሸጊያ በሚያጣበት ጊዜ መፍትሔ ይመጣል።

እኛ ለእዚህ በመሠረታዊነት ጥሩ አማራጭ ነው 
ብለን የምንወስደው የሸማቾች መብት ጥበቃ ማህበር 
ነው። ይህም ከሀገር አቀፍ ጀምሮ እስከ ወረዳ፣ ቀበሌ 
ድረስ እንዲቋቋም ማድረግ ነው። ይሄንን በክልሎች 
ያቋቋምን ሲሆን፤ በሀገር አቀፍ ደረጃም አሁን 
አቋቁመናል። በሚቀጥለው ሳምንትም ለሕዝቡ ይፋ 
ይሆናል። ስለዚህ ኅብረተሰቡ ያንን በመጠቀም መብቱን 
ለማስከበር ጭምር ያግዘናል።

ጥያቄ ፡- በገበያ ውስጥ በስፋት የሚታዩት 
ትክክለኛ የሆነ የአቅርቦት ችግር ሳይኖርባቸው 
እና የምርት ወቅታቸው በጣም ጥሩ በሚባልበትና 
በስፋት ወደ ገበያ በሚገቡበበት ወቅት ሳይቀር 
በተመሳሳይ ከፍተኛ የሆነ የዋጋ ጭማሪ የሚያሳዩ 
ምርቶች አሉ።  በተለይ መሠረታዊ በሚባሉ እና 
መንግሥትም አሁን ድረስ ድጎማ እያደረገባቸው 
ያሉና በኅብረት ሥራ ማህበራት በኩል ለሸማቹ 
መቅረብ ያለባቸው  ምርቶች በየመንገዱ እየተሸጡ 
ይገኛሉ። ይህን ለመከላከል ምን ያህል ቁጥጥር 
ታደርጋለችሁ? 

በንግስና አጠቃላይ የንግድ እንቅስቃሴው ላይ የሚታዩ አሠራሮች፣ አሠራሮቹ የፈጠሩት 
ችግሮች፣ ችግሮቹን ለመከላከል የተወሰዱ የእርምት ርምጃዎች፣ ርምጃዎቹ ያስገኙት ውጤቶች፣ 
እንዲሁም ዘርፉ ዛሬም ያልተሻገራቸው ችግሮች እና በተለይም በንግድና ግብይቱ ላይ የሚታዩ 
ችግሮችን በዘላቂነት ለመፍታት የቀጣይ አቅጣጫዎቹ ላይ ትኩረት በማድረግ የንግድና ቀጣናዊ 
ትስስር ሚኒስትር አቶ ገብረመስቀል ጫላ ከሰሞኑ ለመገናኛ ብዙኃን ሰፊ ምላሽና ማብራሪያ 
ሰጥተዋል። እኛም ይሄንኑ የሚኒስትሩን ምላሽና ማብራሪያ እንደሚከተለው አቅርበነዋል።

ኢትዮጵያ ከ50 ዓመት በላይ ያስቆጠረ 
የንግድ  ሕግ አላት። ይህ የንግድ 

ሕግ በብዙ ሥርዓተ መንግሥታት ውስጥ 
አገልግሎት ሰጥቷል። በንጉሱ፣ በደርግ፣ 
በኢህአዴግ እና በለውጡ መንግሥት በከፊል 
አገልግሏል

ገጽ 7አዲስ ዘመን  ቅዳሜ መጋቢት 7 ቀን 2016 ዓ.ም

ወቅታዊ 

ከ6ኛው ገጽ የዞረ

“እኛ ከተቆጣጠርንበት ዘመን ይልቅ ለገበያው...

አቶ ገብረመስቀል ፡-   በመጀመሪያ ደረጃ 
የግብይት ሥራ በሕግ መመራት አለበት። ገበያ ሲባል 
ደግሞ ነጋዴው እንደፈለገ ዋጋ የሚወስንበት፣ ሸማቹ 
ደግሞ ነጋዴው የጠየቀውን የሚከፍለበት ሳይሆን 
የገበያው ሁኔታ እንደተጠበቀ ሆኖ የአሠራር ሕግ አለው።  

በተለይ በሸማቾች ጥበቃ አዋጁ መሠረት እያንዳንዱ 
ነጋዴ የሚሸጣቸውን ሸቀጦች ዋጋ ዝርዝር የመለጠፍ 
ግዴታ አለበት። ይሄንን እንዲያደርግም በየክልሉ፣ 
በየወረዳው፣ በየከተማው በተለያየ መድረክ እንናገራለን።

ከዚህ ጋር ተያይዞ የሚነሳ ቅሬታም አለ፤  ዋጋውን 
ይለጠፉ እንጂ ከለጠፉት በላይ የሚሸጡ አሉ ይባላል። 
ይህ ችግር መንግሥት ባቋቋማቸው አንዳንድ ተቋማት 
ጭምር እንደሚስተዋል ይሰማል። ለእዚህም ነጋዴዎቹም 
የሚያቀርቧቸው ምክንያቶች አሉ። ምርቱን ለማጓጓዝ 
ለትራንስፖርት እንከፍላለን፤ እነዚህ ወጪዎች ሲደመሩ 
ዋጋው አያዋጣም ይላሉ። መለጠፍ ያለባቸው ትክክለኛ 
የገበያ ዋጋ መሆን አለበት፤ ከዚያ በላይ ከሆነ ደግሞ በሕጉ 
መሠረት እርምጃ ይወሰድባቸዋል።

ዞሮ ዞሮ በግብይት ሥርዓት ውስጥ መንግሥት 
በጣም በተመረጠ አግባብ ካልሆነ በቀር የሚቆጣጠረው 
ነገር ገበያውን ሊረብሽ /ዲስፖርት ሊያደርግ/  ይችላል። 
ምርቶች በስውር እንዲሸጡ ፣ ዋጋ የበለጠ ስካሌት 
እንዲያደርግ/እንዲጨምር/ ምክንያት ሲሆን ይስተዋላል፤ 
ይህን ሁኔታ እኛ ከምንም በላይ ከሲሚንቶ ተምረናል።

ስለዚህ የምናደርገው አንደኛ በተለይ የሸማቹ፣ 
የነጋዴው፣ የአምራቹ ማህበረሰብ ሕጉን በሚገባ 
እንዲያውቀው የማድረግ ሥራ ዘንድሮ ሠርተናል። 
ከዚያ በኋላ ደግሞ ወደ እርምጃ እንገባለን። ለምሳሌ 
ከዋጋው በላይ በሚሸጡት ላይ ድርጊቱ ሕገወጥ በመሆኑ 
ተከታትሎ እርምጃ መውሰድ ይኖራል።

ሕገወጥ ንግድ ትልቁ የሥርዓታችን  አደጋ እየሆነ 
መጥቷል፤ በስድስት ወሩ በነበረን መድረክ አንዱ 
ያሰመርንበት ጉዳይ  ሕገ-ወጥ ንግድን መቆጣጠር 
ላይ ነው። ይህንንም መንግሥት በመቆጣጠር ብቻ 
እንደሚፈታ ያምናል። በአንድ በኩል  ነጋዴውን 
ማህበረሰቡን  በማስተማር ሁለተኛ ቅድም እንዳልኩት 
ማህበረሰቡን የሚወክል የሸማቾች መብት ጥበቃ ማህበር 
በማቋቋም እና እሱ እንዲታገል እና እንዲያግዝ ማድረግ። 
ስለዚህ በዛ ነው ምንሄደው።

ከዚህ ውጪ የተከፋፈለ (ሴግመንትድ የሆነ) ገበያ/
ማርኬት የሚባል ደግሞ አለ።  ቀደም ሲል ያነሳሁት 
በተለይ ዝቅተኛ ገቢ ያለውን  የኅብረተሰብ ክፍል በተለየ 
መንገድ ለመታደግ ሲባል ገበያውን የምንቆጣጠርበት 
አለ። ለዚህ ጥሩ ምሳሌ የሚሆነው የሰንበት ገበያዎች 
ናቸው። የቅዳሜ እና እሁድ ገበያ በ2014ዓ.ም ላይ ነው 
በ160 ቦታዎች   የተጀመረው። አምና ወደ 600፣ አሁን 
940 አካባቢ ደርሷል።

ይሄ ደግሞ አንደኛ፣ አምራቹ ቀጥታ እነዛ ቦታዎች ላይ 
አምጥቶ እንዲሸጥ ያግዛል። ኅብረት ሥራ ማህበራትም 
ምርቶቻቸውን እዛ አምጥተው እንዲሸጡ ያደርጋል። 
ሁለተኛ፣ ስፋት ላላቸው አካባቢዎች ምርቶችን ማድረስም 
ያስችላል። በ940 አካባቢዎች ምርቶችን ማድረስ መቻል 
ትልቅ ነገር ነው። 

ይህን ሥራ እያሰፋንና አሠራር እየፈጠርንለት/
ስታንዳርድ እያደረግንም እንሄዳለን። የትኛውም ሀገር ያለ  
አሠራር ስለሆነም በገበያዎቹ በሚቀርቡ የኢንዱስትሪ 
ምርቶችም ይሁኑ የግብርና ምርቶች ላይ ቁጥጥር 
እናደርጋለን። የሚገዙም የሚሸጡም ሰዎች በዚህ አሠራር 
አምነው የሚገቡ ናቸው። እኔም ብዙ ቦታዎች ላይ 
ለማረጋገጥ ሞክሬያለሁ።  ዋጋውም ቢሆን ከአምስት 
በመቶ እስከ 50 በመቶ ከመደበኛ  ገበያ የሚሻልበት 
ሁኔታ አለ። 

ስለዚህ የመጀመሪያው መግዛት የሚችሉ ወይም 
የሕግ ሥርዓቱ የሚመራቸው መሆኑ እንደተጠበቀ ሆኖ 
የተከፋፈለ/ሴግመንትድ የሆነ ገበያ ላይም ተጨማሪ 
ቁጥጥር ከሸማቹ፣ ከነጋዴው ጀምሮ የሚገቡት አምራቹ 
ጭምር የሚታወቁ ሆነው እንዲገበያዩ እናደርጋለን። 

ከዛ ውጪ ግን መዋቅራዊ /ስትራክቸራል/ ችግሩ 
የሚያመጣቸው የሎጂስቲክስ ጉዳዮች፣ አስተዳደራዊ 
ጉዳዮች አሉ። እነሱን ትተን ክፍተቶች እንደተጠበቁ 
ሆነው በተለይ በሰንበት ገበያዎች ላይ ታች ላይ ያሉ የእኛ 
መዋቅሮች በጥብቅ እየተከታተሉ የሚያስፈፅሙት ጉዳይ 

አለ ማለት ነው።
ጥያቄ ፡- በንግድ ሥርዓቱ ውስጥ ያለው 

መዋቅራዊ ችግር እንዲፈታ ምን ዓይነት ሥራዎችን 
ሠርታችኋል?  በቀጣይስ እነዚህን ችግሮች 
በመሠረታዊነት ለመፍታት መንግሥት ምን ያህል 
ትኩረት ሰጥቷል?   

አቶ ገብረመስቀል፡-  መዋቅራዊ (ስትራክቸራል) 
ችግሮች የምንላቸው በዋናነት የአቅርቦትና የፍላጎት ጉዳይ 
ነው። ለምሳሌ፣ በቅርቡ የቲማቲም፣ ሽንኩርት በተወሰነ 
ደረጃ ዋጋቸው የመውረድ አዝማሚያ አሳይቷል፤ይህ 
ከየትም የመጣ ሳይሆን የምርት ጊዜ ስለሆነ ነው። በተለይ 
የሚበላሹ ምርቶች የትም ሊደበቁ ስለማይችሉ ወደ ገበያ 
ይመጣሉ። 

ይሄ እኛ ስለገፋን፣ ወይም ደግሞ ነጋዴው ስለፈለገ 
ብቻ ሳይሆን ምርቶቹ ስለደረሱ መምጣት አለባቸው። 
አለበለዚያ በስብሰው ይቀራሉ። ሆኖም ምርት በወቅት 
ላይ የተመሰረተ መሆን የለበትም። ወቅትን ጠብቆ 
የሚመረት ምርት ቀጣይ በሆነ መልኩ የፍጆታ ሥርዓትን 
ጠብቆ በተጠና አግባብ መምጣት አለበት።  

ለዚህ እኛ ዘላቂ መፍትሄ ብለን የወሰድነው 
ሁሉንም ምርቶች በዚያ ደረጃ መከታተል ስለማንችል 
በጣም ፈጣን ፍጆታ ያላቸውን 10 የግብርና ምርቶችን 
ለይተናል። እነዚህን የግብርና ምርቶች ከማሳ እስከ ማዕድ 
ድረስ እንዴት ተሰብስበው ሸማቹ ጋ እንደሚደርሱ 
በጥናት ለይተናል።  የኢትዮጵያ የግብርና ሥራ ምን 
ያህል በተበጣጠሰ ማሳ እንደሚካሄድ ይታወቃል፤ 
እነዚህ ምርቶች ከአርሶ አደር ማሳ በመጀመሪያ ደረጃ 
ተሰብስበው፣ ተጓጉዘው ሸማቹ ዘንድ ይደርሳሉ የሚለው 
ነው በጥናት የተለየው። 

ለዚህ ‹‹ሰፕላይ ቼይን ማኔጅመንት ሲስተም›› 
የሚባል አሠራር አለ። አንዳንድ ሀገሮች ይህን ተግብረው 
ውጤታማ ሆነዋል። ለምሳሌ፣ ያህል ሕንድ ከምታመርተው 
ስንዴ 50 በመቶ ያህሉን በእንዲህ ዓይነት ሥርዓት ነው 
የምትወስደው። ሀገሪቱ ይህን ምርት የምትሰበስብበት፣ 
የምታከማችበት፣ ትራንስፖርት የምታደርግበትና 
የምታከፋፍልበት ሥርዓት አላት።  

ስለዚህ በዚህ ጉዳይ ላይ የመጀመሪያው 
ሥርዓት ራሳቸው ዋጋ ይወስናሉ፤ የማምረቻ ዋጋ 
ወስነው፣ በማምረቻ ዋጋ ላይ ትርፍ ወስነው፣ አርሶ 
አደሩ የሚሸጥበትንም  ዋጋ ይወስናሉ። ከዚያ በኋላ 
የትራንስፖርቱና ሌሎች ነገሮች ተደምረው እስከ ‹‹ፌይር 
ፕራይስ ሾፕ›› ድረስ ዋጋው ይታወቃል። አሁን ያን 

እናድርግ ቢባል ተቋም ማቋቋም ያስፈልጋል። ሌሎች 
የሚያስፈልጉ ጉዳዮችም አሉ፤ አሁን ይህን ማድረግ 
አንችልም።        

እኛ አሁን ምርቶቹን ለይተናል፤ የት የት አካባቢም 
እንደሚመረቱም አውቀናቸዋል፤ እነዚህን ምርቶች 
በኅብረት ሥራ ዩኒየኖች አማካኝነት ለከተማ ሸማቾች፣ 

ለሰንበት ገበያዎች የሚቀርቡበት የአስተዳደር ሥርዓት 
ዲዛይን እያደረግን ( እያዘጋጀን) ነው። 

በዚህን ጊዜም እንደ ትልቅ  ጥያቄ ይነሳል፤ ጥያቄውም 
የተለያዩ ዩኒየኖች ምርቶቹን ሰብስበው ለሸማቹ ማቅረብ 
ይችላሉ ወይ? የሚል  የአቅም ጥያቄ  ነው። ይህንን 
ደግሞ አጥንተን ፍላጎቱን ለሚመለከተው አካል አቅርበን 
በተወሰነ ደረጃም ቢሆን ያላቸውን አቅም ይዘው 
እንዲመጡ ለማድረግ በዋናነት እየተሞከረ ነው። 

ግን ዘላቂው መፍትሄ ልክ እንደ ህንድና ሌሎችም 
ሀገራት እንደሚያደርጉት በተወሰኑ ምርቶች ላይ 
የተደራጀ/ሬጉሌትድ የሆነ የማእቀፍ ሥርዓት /በሥርዓት  
የሚመራ አካሄድ/  መፍጠር የግዴታ ይሆናል። ከዘላቂ 
መፍትሄዎቹ አንዱም ይሄው ነው። ሁለተኛው ሁል 
ጊዜ የዘይትና የስኳር ዋጋ እየወሰንን፣ ስርጭቱን ኮታ 
እየሰጠን መቀጠል ከዘመናዊነትም አንፃር በጣም አስቸጋሪ 
ይሆናል፤ የሚሻለው ኢኮኖሚውን በተወሰነ ደረጃ ክፍት 
ማድረግ ነው። 

በዚህ ሊሰማሩ የሚችሉ የሀገር ውስጥም የውጪም 
ባለሀብቶች አሉ። እነዚህ ባለሀብቶች ተወዳድረው 
እነዚህን መሠረታዊ የሚባሉ ምርቶችን እንዲያቀርቡ 
በተለይ ለሀገር ውስጥ ነጋዴ ብቻ ተብለው ለውጪዎች 
ዝግ የተደረጉ የገበያ አማራጮችን ለውጪውም ጭምር 
ክፍት አድርጎ መሞከር ነው። 

ያንን አሁን ወደ አፍሪካ ነፃ ገበያ ስለገባን እና 
ሙከራና ተግባራም ስለምንጀምር በዚህ ሥርዓት አንዱ 
ጉዳይ ከሌሎች ሀገሮች ወደ ሀገሪቱ  የሚመጡ ምርቶች 
መኖራቸው ነው።  እኛም ስለምንልክ የኛን ስንልክ 
የእነሱን አታስገቡም ማለት ስለማንችል ድንበሮቻችንን 
በተወሰነ ደረጃ ነፃ አድርገን ምርቶቹ እንዲገቡና በዋጋም 
በጥራትም እንዲወዳደሩ ማድረግ ይኖርብናል። ይሄ 
ሲሆን ተጠቃሚውም የበለጠ መርጦ እንዲገዛ፤ በዋጋም 
በጥራትም ላይ መሥራት  ያስፈልጋል። 

ስለዚህ ሁልጊዜም መንግሥት ተቆጣጥሮ፣ ሁልጊዜ 
ኢኮኖሚውን ለዜጋው ብቻ  ዝግ አድርጎ የማቆየትም ነገር 
አንዱ ችግር ነው። ስለዚህ ከዚያም አንፃር መንግሥት 
የሰጠው አቅጣጫ አለ፤ ደረጃ በደረጃ ኢኮኖሚያችን 
እየተከፈተ ይሄዳል፤ በዚህም ችግሩ ይፈታል ማለት ነው። 

ጥያቄ፡-  ከመሠረታዊ የግንባታ ግብዓት ጋር 
በተያያዘ እርሶም  የሲሚንቶ ጉዳይ ብዙ ነገር 
አስተምሮናል ሲሉ ተናግረዋል። ሲሚንቶና ብረት 
አሁን ለጊዜው ዋጋቸው የቀነሰው ብሄራዊ ባንክ 
ነሃሴ አካባቢ በወሰደው እርምጃ ምክንያት ባንኮች 
ብዙ እያበደሩ ስላልሆነ ገበያ ላይ ያለው ገንዘብ ያዝ 
ስለተደረገ የመጣ እንጂ የንግድና ቀጣናዊ ትስስር 
በሰራው ሥራ የመጣ ለውጥ አይደለም የሚሉ 
ወገኖች አሉ። በእዚህ ላይስ ምን ይላሉ?

አቶ ገብረመስቀል፡- እንደዛ ብሎ መከራከር 
ይቻላል። ግን ምንድነው አንዳንዴ ቁጥጥር በሚበዛበት ጊዜ 
ያ ነገር በጣም ተፈላጊ የሆነ ይመስላል። ይህን ጊዜ ምርቱን 
የያዙ ሰዎች ይሸሸጋሉ። ስለዚህ በ2014/15 ሲሚንቶን 
ለመቆጣጠር በሞከርንበት ጊዜ ብዙ የተጠቀምነው ነገር 
የለም። አንዳንድ ቦታ ላይ የሰማነው  ለግንባታ ተብሎ 
ሲሚንቶ የተፈቀደላቸው ባለሀብቶች ጭምር በግንባታው 
ስም ራሳቸው ሲሚንቶ ሲሸጡ  ተገኝተዋል። በዚህም  
ዋጋው በመናሩ ምክንያት ለራሳቸው ልማት ከመጠቀም 
ይልቅ እሱን ሸጦ ማትረፍን ነው የመረጡት። የቁጥጥር 
ሥርዓቱ ሲጠብቅ እንዲህ አይነት ችግር ሊያስከትል 
ችሏል። 

ይሁን እንጂ አሁን ባለው ሁኔታ ለውጥ ታይቷል። 
ገበያው በሚለቀቅበት ጊዜም አንደኛ፣ አቅርቦቱ 
የጨመረበት ሁኔታ አለ። ከዚህ ባሻገር ፋብሪካዎች 
ወደ ምርት ገብተዋል። ለምሳሌ፣ መሰቦ ሲሚንቶ 
ፋብሪካ ወደ ገበያ እየገባ ነው።  በቀን እስከ  500 ቶን 
ያመርታል። ሌሎች ፋብሪካዎች ከበርካታ ችግሮቻቸው 
ወጥተው ምርታማነታቸውን እየጨመሩ መጥተዋል። 
ከመለዋወጫና ከጥሬ እቃ አቅርቦት ጋር በተያያዘ 
ከሚያመርቱበት የሚቆሙበት ጊዜ ብዙ ነበር። ይህም 
ችግር አሁን በተወሰነ መልኩ ቀንሷል። የማምረት 
አቅማቸው ከጊዜ ወጀ ጊዜ እያደገ መጥቷል ።

ይሄ ለውጥ  የገንዘብ ፖሊሲው ብቻ ያመጣው 
አይደለም። ከእሱም በላይ አቅርቦት በሚጨምርበት ጊዜ

ወደ ገጽ 8 ዞሯል

እያንዳንዱ ነጋዴ 
የሚሸጣቸውን 

ሸቀጦች ዋጋ ዝርዝር 
የመለጠፍ ግዴታ 

አለበት

ወቅታዊ 
   አዲስ ዘመን    ቅዳሜ መጋቢት 7 ቀን 2016 ዓ.ም

“እኛ ከተቆጣጠርንበት ዘመን ይልቅ ለገበያው...
የመጣ ነው። ስለዚህ የመሰቦ መግባት ምርት ይጨምራል። 
አሁን ደግሞ ለሚ ይመጣል የሚል አለ፤ ይህ ሲሆን ምርቱ 
ገበያውን ስለሚያጥለቅለቅ አንዳንዶች ግንባታቸውን ያዝ 
አድርገው መርጠው ለመግዛትም ዕድል የሚሰጣቸው  
ሊሆን ይችላል። ዞሮ ዞሮ ግን እኛ ከተቆጣጠርንበት 
ዘመን ይልቅ ለገበያው የለቀቅንበት ዘመን የተሻለ ሆኖ ነው 
የተገኘው ማለት ነው።

ጥያቄ ፦ የሲሚንቶ ገበያው ዘላቂ መፍትሔው 
ምንድነው ይላሉ?

አቶ ገብረመስቀል፦ ምርት መጨመር ነው።  
ከለሚ ናሽናል ስሚንቶ ፋብሪካ በጣም ከፍተኛ  ምርት 
ይጠበቃል። በሀገሪቱ አሁን የሚመረተው  እጥፍ በሚሆን  
መልኩ የሚያመርት ነው። ከዚህ በኋላ ምናልባት እኛ 
የጎረቤት ገበያ የማስተሳሰር ሀሳብ ነው እንጂ የሀገር 
ውስጥ ገበያ እንኳ ብዙ ስጋት አይኖርብንም። ውድድር 
ስለሚመጣ  ሌሎች ፋብሪካዎችም ምርታቸውን 
እየጨመሩ ይሄዳሉ። ሲሚንቶን በተመለከተ በእኛ በኩል 
የቤት ሥራችንን አጠናቀናል  ብለን እናስባለን።

ጥያቄ፦ አዲስ አበባ ላይ  ሕገወጥ ንግድ በጣም  
ተስፋፍቷል። እንደ መገናኛ፣ ሜክሲኮና በመሳሰሉት 
አደባባዮች መተላለፊያ አሳጥቷል የሚሉ አካላት 
አሉ።   ሕጋዊ ነጋዴዎች ጭምር  በጎዳና ላይ ንግድ 
ለሚሸጡ ሰዎች እያወጡ እየሸጡ ነው፤ ከግብር 
እየሸሹ ሕገወጥ ንግድ እያስፋፉ ነው የሚሉ 
ምልከታዎች አሉ።  እዚህ ላይ  የእናንተ ምልከታ 
ምንድነው? ሚኒስቴሩ ይህን ሕገወጥነት ለመፍታት 
ምን እያከናወነ ይገኛል?

አቶ ገብረመስቀል፦ እኛ ሕገወጥ ንግድ የምንለው 
ሕጋዊ ፈቃድ ይዞ ሕገወጥ ሥራ ሲሠራ ነው። እነዚህ  ጎዳና 
ላይ የምናያቸው ፈቃድ ያላቸው አይደሉም። መታወቅ 
ያለበት በመጀመሪያ ኢመደበኛ ነጋዴዎች (informal 
traders) ናቸው። ወደ መደበኛ ንግዱ አልመጡም። 

ስለዚህ እነዚህን ወደ ሕጋዊ ሥርዓት  ማምጣት 
ይገባል። ከሥራ ዕድል ፈጠራ ጋር ተያይዞ ሊሆን 
ይችላል፤  ወይም በሌላም መንገድ ሊሆን ይችላል ወደ 
ሕጋዊ ሥርዓት መምጣት ያስፈልጋል። እኛ ሕገወጥ ንግድ 
የምንለው ፈቃድ አውጥቶ ከተፈቀደለት አሰራር ውጪ 
የሚንቀሳቀሰውን ነው። 

ይህ ነጋዴ የሚሠራው በሕገወጥ መንገድ ከሆነ፣ 
ሕገወጥ ንግድ እያካሔደ ነው ማለት ነው። ስለዚህ 
እነዚህን በሚመለከት ፈቃድ የላቸውም። ስለዚህ በምን 
መንገድ ወደ ሕጋዊ መንገድ ይመጣሉ የሚለው መታሰብ 
አለበት። 

ይህ ጥያቄ ደግሞ በንግድ እና ቀጣናዊ ትስስር ብቻ 
የሚመለስ አይደለም። ጉዳዩ የሚመለከታቸው ሌሎች 
አካላትም  አሉ። አጀንዳ አድርገንም እየተነጋገርን ነው። 
ምክንያቱም ከዚህ ጋር የሚያያዝ ሌላም ገጽታ  አለው።   
ምክንያቱም ጉሊት ላይ ያሉ ሰዎች ሊኖሩ ይችላሉ።  
በየመንገዱ ዳር ሆነው የሚሠሩ ሰዎች አሉ። እነዚህ ሰዎች 
ዜጎች ናቸው። እነዚህ ዜጎች  መደበኛ ነጋዴ ባይሆኑ እና 
ግብር ባይከፍሉም እንኳ (የሽያጭ  መጠናቸው ወደ 
ግብር ያደርሳል አያደርስም የሚለው በጥናት የሚመለስ 
ሆኖ)  ሥርዓት ኖሮ እንዲሰሩ የማድረግ ሥራ  መስራትን 
ይጠይቃል። 

በየቤታቸው ሆነው የሚሠሩ ሰዎችም አሉ። እነዚህ 
ሰዎች ብዙ ገቢ ሊያገኙ ይችላሉ። ነገር ግን ሕጋዊ እና 
መደበኛ ላይሆኑ ይችላሉ።  ይህንንም በጥናት ላይ 
በመመስረት መመለስ ይገባል። እንደዚህ ዓይነት ብዙ 
ጉዳዮች ስላሉ ችግሩን ለመፍታት ከሚመለከታቸው 
ሌሎች ዘርፎች ጋር ትኩረት  አድርጎ መስራት ይገባል። 

በአዲስ አበባ ችግሩን በዛ ደረጃ እንዲሰፋ 
የሚያደርገው ከተማው ስፋት ስላለው እና የራሱ  የዕድገት 
ሁኔታዎች ስላሉት ነው።  ሜክሲኮ፣ መገናኛ ፣ ሳሪስ ላይ 
የዕድገት አካባቢዎች ስለሆኑ በዛው የሚታዩ ናቸው። 
በሌሎች ከተሞችም የዛን ያህል ባይሰፋም እንደየከተሞቹ 
ሁኔታ ሕገወጥነቱ ሊታይ ይችላል፤  እነዚህን ሁሉ ወደ 
ሕጋዊነት ማምጣት ይገባል። ኢመደበኛ ውስጥ  ያሉትን 
ወደ መደበኛ ማምጣት ያስፈልጋል። 

ጥያቄ ፡- በዚህ ረገድ የሚጠቀሱት አንዳንዶቹ 
መደበኛ በሆነው በንግድ ሥርዓት ውስጥ 
ተመዝግበው የሚገኙት ንግዳቸው  ውጤታማ 
አለመሆኑን በመጥቀስ፤  ጎዳና ወጥተን  እንሞክር 

የሚል ዝንባሌን የያዙ ናቸው፤ በእዚህ ላይስ ምን 
ይላሉ?

አቶ ገብረመስቀል፡- ዋናው ነገር አሠራሩን ማዘመን 
ነው እንጂ የጎዳና ላይ ንግድ የትም አለ። የሚነግዱበት 
ቦታ እና ስፍራ አለ። እቃዎች የሚይዙበት ሥርዓት አለ። 
መንግሥትም ጥበቃ የሚያደርግበት አግባብ አለ። ይህንን 
ሥርዓት ማስያዝ ነው ዋናው ነገር። ዞሮ ዞሮ በማባረር እና 
በመውቀስ የምንፈታው አይደለም።  ከሌሎች ዘርፎች 
ጋርም የሚያያዙ ጉዳዮች ስላሉ እነዛን ጉዳዮች አጥንቶ 
ምን ቢደረግ ነው እነዚህ ሥራዎች መፍትሔ የሚያገኙት 
ብሎ ማጥናት ይገባል። 

ቀደም ሲል ጉልትን በምሳሌነት አንስቻለሁ። ጉልት 
የራሱ ቦታ አለው። ነገር ግን ንግድ ፍቃድ ላይኖራቸው 
ይችላል። ስለዚህ እነዚህ ሕጋዊ እንዲሆኑ ማድረግ  
ይገባል። በየደረጃው እያደጉ የሚሔዱበትን ሥርዓትም 
ማበጀት ያስፈልጋል።  ከሕገወጦች ጋር ትስስር 
እንዲፈጥሩ  ሳይሆን ራሳቸው እኔም ዜጋ ነኝ በሚል 
ሠርተው ለማደር መጣር ይኖርባቸዋል። ‹‹ሠርቼ መግባት 
አለብኝ፤ በቀጣይም ግብር ከፍዬ መኩራት አለብኝ›› 
ወደሚለው አመለካከት መምጣት አለብን ማለት ነው። 
ችግሩ በማባረር አይፈታም።  

መደበኛ ያልሆነ ሴክተር በየትኛውም ሀገር ሊኖር 
ይችላል። ነገር ግን መደበኛ በማድረግ ተበረታትተው 
ወደሥራ የሚገቡበት ሥርዓት አላቸውና  ከሌሎችም 
አካላት ጋር አጥንተን  ሥርዓት እንዲያዝ ማድረግ 
ይኖርብናል።

አሁን ያለው ሁኔታ እንደተባለው ለትራፊክም 
አስቸጋሪ ነው። ዜጎችም ራሳቸው ከሚያገኙት በላይ 
የሚወረሱት ሊበልጥ ይችላል። ስለዚህ ለእነርሱም 
ጠቃሚ ነው ብዬ አላምንም። ምክንያቱም በማልፍ 
በማገድምበት ጊዜ ሲወረሱና  ያንን ተከትሎ ሲያልቅሱ  
ተመልክቻለሁ። ዞሮ ዞሮ ወደሥርዓት ማስገባት ነው፤ 
ችግሩ እስካለ ድረስ ደግሞ መፍትሔ ማምጣት የእኛ 
ኃላፊነት ነው። ከከተሞችም ከክሎችም ጋር በጋራ 
ተነጋግረን ጥናት ላይ ተመስርተን እንዲፈታ የማድረግ 
ሥራ መሥራት ይኖርብናል። 

ጥያቄ፡-  የኬላዎች መበራከት አንዱ ለኑሮ 
ውድነቱና ለዋጋ ንረቱ መንስዔ ነው ብለው 
የሚጠቅሱ አካላት አሉ።  ይህን ችግር አምራቾችም፣ 
አከፋፋዮችም የሚያነሱት ቅሬታ ነው። እናንተም 
በሕገ ወጥ ኬላዎች ላይ ርምጃ መውሰዳችሁን 
ግልጻችኋል። ታዲያ ይህ ርምጃ ምን ለውጥ አመጣ?

አቶ ገብረመስቀል፡- ይህ ጉዳይ እኛንና የኢትዮጵያ 
ጉምሩክ ኮሚሽንን ብዙ አታግሎናል። በብዙ መድረኮችም 
ስንገማገም ነበር። ከክልሎችም ጋር ብዙ ተወያይተናል፤ 
ብዙ ተጻጽፈናልም። ኬላዎች በአሁኑ ጊዜ  በመሰረታዊነት 
ተነስተዋል። ይህ ኬላ የተነሳበት ምክንያት ምርትና የሰው 
እንቅስቃሴ ነጻ እንዲሆን ተፈልጎ ነው። በአንዳንድ ቦታዎች 
ግን አሁንም ኬላዎች አሉ። ሕጋዊ ኬላዎች ጭምር አሉ። 
ክልሎችም ያቋቋሟቸውንና ታክስ የሚሰበስቡባቸውን 
ኬላዎች እንደ ሕጋዊ ኬላዎች ይቆጥሩ ነበር። 

በፌዴራል ደረጃ ከክልል መንግሥታት ጋር ተነጋግረን 
ያነሳናቸው የክልል ኬላዎችን ጭምር ነው። ክልሉ አምኖ 
ይህ ለጸጥታ ስጋቴ ነው ብሎ ለጉምሩክ ኮሚሽን አሳውቆ 
ካልሆነ በስተቀር በአሁኑ ጊዜ ከጉምሩክ ኬላ ውጭ ያሉ 
ኬላዎች እንዲነሱ ተደርጓል። ይሄም ምርት እንዲንቀሳቀስ 
እድል ከፍቷል ብለን እንድናስብ አድርጎናል።

በእኛ እምነት አሁን ምርት ከአንድ ቦታ ተጭኖ 
ወደሌላ ቦታ ይጓጓዛል። የጸጥታ ችግር አንዳንድ ቦታ ላይ 
አልፎ አልፎ ካልያዛቸው በስተቀር ምርቶች ይንቀሳቀሳሉ። 
ስለዚህ ለውጥ አለ ብለን ነው የምናምነው። እኛም 
ስለምንንቀሳቀስ የነበሩ ኬላዎች የተነሱበትን ሁኔታ 
እናያለን። 

ከዚህ አኳያ በቅርብ ጊዜ የተነሳ ስለሆነም ጫናው 
ይህ ነው፤ ውጤት በዚህ ደረጃ አምጥቷል ማለት 
ቢያስቸግርም፤  ከነበረበት ግን ይሻላል። ምክንያቱም 
በየኬላው ከፍለን አሳልፈናል የሚሉት የገንዘብ መጠን 
በጣም የሚዘገንንና ያ ደግሞ በመጨረሻ ተጠቃሚው 
ላይ ስለሚጫን አሁን እንደእዛ አይነት ችግር በእኛ በኩል 
ተቀርፏል የሚል እምነት አለን። 

ይሁንና ግን ይህንን ነገር ከክልሎች ጋር በደንብ 
ዝርዝሩን በጥናት ላይ ተመስርተን እንደዚህ ነበር፤ አሁን 

እንደዚህ ሆኗል የሚለውን ማረጋገጥ ያስፈልጋል ማለት 
ነው። ግን መሰመር ያለበት የጉምሩክ ኬላዎች እና በጸጥታ 
ምክንያት ክልሎች  አልፎ አልፎ ያቋቋማቸው ኬላዎች 
ካልሆኑ በስተቀር የጫት ኬላን ጨምሮ ኬላዎች ሙሉ 
በሙሉ ከኢትዮጵያ ምድር ተነስተዋል።

ጥያቄ፡- በሀገሪቱ እየተስፋፋ የመጣው 
የኮንትሮባንድ እንቅስቃሴ ለሕጋዊ ነጋዴው፣ 
በአጠቃላይ ለሕጋዊ የንግድ ሥርዓት ምን ያህል 
ፈተና ሆኗል ብለው ያምናሉ? 

አቶ ገብረመስቀል፡- እንዴ! ይህማ ሳይታለም 
የተፈታ ነው። ምክንያቱም ኮንትሮባንድ በወጪ ምርቶች 
ላይ ትልቅ ጫና አለው። በኮንትሮባንድ የተነሳ ከቁም 
እንስሳት ሀብታችን በጣም ብዙ እያጣን ነው። በጫት 
ብዙ እያጣን ነው። በጥራጥሬና በቅባት እህሎች ብዙ 
እያጣን ነው። ይሄ ተግባር ነጋዴው በተለይ ሕገወጥ 
ነጋዴው የበለጠ አተርፋለሁ፤ ሀገር ውስጥ መግባት 
ያለበትን የውጭ ምንዛሪ በውጭ ሀገር አስቀራለሁ ብሎ 
አቅዶ የሚያደርገው በጣም ከባድ የሀገሪቱ ፈተና ነው ። 

ለምሳሌ ኮንትሮባንድ  የያዘ ተሽከርካሪ በቁጥጥር 
ስር ቢውል ባለመኪናው ወይም ባለ እቃው ዞር ብሎ 
አያየውም።  ከመኪናው በላይ  ያገኘው ትርፍ ስላለ  
ሾፌሩ ይታሰር እንደሆነ እንጂ፤ መኪናው በቆመበት 
ይበሰብሳታል እንጂ መኪናውን ዞር ብሎ አያይም። 
ስለዚህ ኮንትሮባንድ የኢኮኖሚያችን ቁልፍ ችግር ነው።

ኮንትሮባንድ የንግድ ሥርዓታችን ብቻ ሳይሆን 
የሀገሪቱ ቁልፍ ችግር ነው። ኮንትሮባንድ በማአድን ዘርፍ  
ጭምር አለ። ስለዚህ ኮንትሮባንድ የማይነካው ዘርፍ 
የለም፤ በወጪ ንግድም፤ በገቢ ንግድም በአጠቃላይ 
ደግሞ በኢኮኖሚው ላይ ትልቅ ተፅእኖ እየፈጠረ ያለ 

ነው። ይህን ሕገወጥ ተግባር ለመቆጣጠር ከፍተኛ የሆነ 
እንቅስቃሴ እየተደረገ ነው። 

በተለይ በምክትል ጠቅላይ ሚኒስትሩ የሚመራው 
የቁጥጥር ግብረ ኃይል እየተከናወነ ያለውን የጸረ 
ኮንትሮባንድ ሥራ በየጊዜው እየገመገመ አቅጣጫ 
እያስቀመጠ እየሠራ ነው። የፀጥታ መዋቅሩም የፌዴራል 
ፖሊስም፤ የክልል ፖሊስም እንደዚሁም የጉምሩክ 
መዋቀሩን እያጠናከረ  እየሠራ ይገኛል። ቀስ እያለ 
ደግሞ ወደ ዘመናዊ ቴክኖሎጂ መግባቱ አይቀርም። 
በተለይ ድንበሩን በዘመናዊ ቴክኖሎጂ በምንደግፍበት 
ጊዜ ወይንም በምናጠናክርበት ጊዜ ኮንትሮባንድ ደረጃ 
በደረጃ እየቀነሰ ይሄዳል። ኮንትሮባንድን ግን ዜሮ ማድረስ 
አይቻልም፤ በተለይ እንደ ኢትዮጵያ ረጅም ድንበር 
ያለበት ሀገር ላይ ኮንትሮባንድን ዜሮ ማድረግ ባይቻልም 
መቀነስ ግን ይቻላል።

ሁለተኛው ኮንትሮባንዱን ሊቀንስልን የሚያስችለው 
መንገድ የንግድ ሥርዓቱን ማዘመን ነው። ለእዚህም 
አሁን እየተቀላቀልን ያለነው የነፃ ንግድ ቀጣና ሥርዓት 
እገዛ ያደርግልናል።እያንዳንዱ የንግድ እንቅስቃሴ በሚገባ 
ተመዝግቦ ሥርዓት ባለው መንገድ ስለሚመራና ከዚህ 
ውጪ የሆነ ነገር ደግሞ ተቀባዩንም ሀገር ችግር ውስጥ 
ስለሚከት ኮንትሮባንድ እየቀነሰ ይሄዳል ማለት ነው።

ሌሎች ሀገራት የአውሮፓ ሌሎች ሀገሮችን በምናይበት 
ጊዜ ኮንትሮባንድ የቀነሱት በዚህ መልኩ ነው።  አንድ 
የኢኮኖሚ ማህበረሰብ በሚባል ደረጃ ንግድንም ስላዋቀሩ  
የነፃ ገበያ ሥርዓቱንም በዛ ደረጃ  ያግዘዋል።እኛም ይሄንን 
በማድረግ ችግሩን እንሻገረዋለን።

ጥያቄ፡- በሀገሪቱ የዲጅታል የክፍያ ሥርዓት 
ተግባራዊ መሆን ብዙ መልኩ የቀየረው ያሻሻለው 
ነገር እንዳለ ይገለጻል።  እንዲያም ሆኖ የነዳጅ 
ኮንትሮባንድ ጉዳይ ከአዲስ አበባ ውጪ የሆኑ 
የክልል ከተሞች ላይ ይተያል፤ ስለዚህ ጉዳይ ምን 
ያህል መረጃው አላችሁ?

አቶ ገብረመስቀል - መረጃው አለን።ነገር ግን 
ዝንባሌው ምንድነው የሚለውን ማየት ያስፈልጋል። 
ዝንባሌው በፊት ከነቦቴው ወስደው ነበር  የሚሸጡት። 
አርባ ሶስት ሺ ፤አርባ ስድስት ሺ ሊትር ወይም ሀያ ሶሰት 
ሺ፤ ሀያ አራት ሺ ሊትር ጭኖ ሄዶ ነው ጎረቤት ሀገር 
የሚሸጠው። ዞሮ ጎረቤት ሀገር መሸጥ ብቻ ሳይሆን 
ከጅቡቲ ጭነው ተመልሰው ጅቡቲ የሚሸጥበት አጋጣሚ 
ነበር። ያ ለምንድነው የሆነው የኛ ነዳጅ ሀገር የመሸጫ ዋጋ 
ከጎረቤት ሀገራት ዝቅተኛ ስለነበረ ነው። እና እነሱ ጋር ከፍ 
ባለ ዋጋ ስለሚሸጡ ነዳጅን የተሻለ ትርፍ ለማግኘት ሲሉ 
ልክ እንድ ኮንትሮባንዱ ሁሉ ይወጡታል ማለት ነው። 

አሁንም ባካሄድነው ሪፎርም የነዳጅ ዋጋ ቀስ በቀስ 
እያሻሻልን ስለመጣን ከጎረቤት ሀገራት ዋጋ ጋር የእኛ 
ተመሳስሏል። ለዚህ ነው የንግድ ሥርዓቱ ነፃ የንግድ 
ቀጣና ሥርዓት ይከተል የምንለው። ዋጋውም ጥራቱም 
ተመሳሳይ  ስለሚሆን በኮንትሮባንድ  የሚወጣበት 
መንገድ አይኖርም። 

አሁን ነዳጅ በበርሜል፣በጀሪካን ሊወጣ ይችላል። 
በተለይ ቤንዚል።  ናፍጣ ገዥ ስለሌለው ብዙም 
አይወጣም።  የእኛ ደግሞ 70 በመቶ እና ከዚያ በላይ 
ናፍጣ ነው። ነገር ግን እንደበፊቱ  ነዳጅ በጅምላ፣ በገፍ 
ሰልፍ ይዞ  የሚወጣበት ሥርዓት የለም። አይደለም 
እንደዛ፤ በወር ላይ የነዳጅ ዋጋ ልንቀይር ስንፈልግ  ነዳጅ 
ከጅቡቲ ተጭኖ መተሀራ አካባቢ ወይንም ሞጆ አካባቢ 
ደርሶ ጥላ ሥር ለሶስትና አራት ቀናት ይቆም ነበር። አሁን 
ግን ቀርቷል። 

ዋጋ እያስተካከልን ሥርዓቱንም እያዘመንን ስለመጣን 
ከነዳጅ ጋር ተያይዞ ይታይ የነበረው ኮትሮባንድም ሆነ 
ሀገር ውስጥ ያለው ሕገ ወጥ ንግድ እየቀነሰ መጥቷል። 
በቀጣይም ነዳጅ ተጭኖ መጥቶ ተራግፎ እስኪሸጥ 
ድረስ ሙሉ ለሙሉ በኦንላይን ለመከታተል የሚያስችል  
የማኔጅመንት ሲስተም ለመተግበር እየተዘጋጀን  ነው። 
ሌብነትን መቶ በመቶ ማስቀረት በጣም አስቸጋሪ ነው። 
አንዳንዴ ልምድም የሚሆንበት ነገር ስላለ ነው። ነገር ግን 
95 እና 98 በመቶ መቀነስ ይቻላል።

ነዳጅ ላይ የታየው ለውጥ ለሌሎችም ምርቶች ጥሩ 
ምሳሌ ሆኗል። ዝንባሌውም  እየቀነሰ ወደ ዜሮ ደረጃ 
የመድረስ አዝማሚያ ላይ እየደረሰ ነው። እሱንም ቢሆን

ሌብነትን መቶ በመቶ 
ማስቀረት በጣም 

አስቸጋሪ ነው። አንዳንዴ 
ልምድም የሚሆንበት 
ነገር ስላለ ነው። ነገር 

ግን 95 እና 98 በመቶ 
መቀነስ ይቻላል

ከ7ኛው ገጽ የዞረ

ወደ ገጽ 10 ዞሯል



 አዲስ ዘመን   ቅዳሜ መጋቢት 7 ቀን 2016 ዓ.ም

ተናጋሪው ዶሴ
ፖለቲካና ወቅታዊ

    ገጽ 9

ውሳኔ

ሕግ ጠባቂው ሕግ ሲጥስ
አስመረት ብስራት

በ1996 ዓ.ም በወጣው የኢፌዴሪ የወንጀል 
ሕግ ምዕራፍ ሁለት አንቀጽ  አምስት ስር በመልካም 
ጠባይና በቤተ ዘመድ መካከል የሚፈጸሙ ወንጀሎችን 
በሚመለከት ከተደነገጉት እና በግብረ ሥጋ ነጻነት እና 
ንጽህና ላይ የሚፈጸሙ ወንጀሎችን ከሚመለተው 
ርዕስ ስር ካሉ ድንጋጌዎች መካከል የግብረ ሥጋ 
ድፍረት በደል አንዱ ሲሆን በአብዛኛው ሴቶች እና 
ወንድ ሕጻናት የዚህ በደል ተጠቂ ናቸው። 

አስገድዶ  መድፈር ወንጀልን የሚደነግገው 
የወንጀል ሕጉ አንቀጽ 620 የአስገድዶ መድፈር 
ወንጀልን  ሲደነግግ “ማንም ሰው የኃይል ድርጊት 
በመጠቀም ወይም በብርቱ ዛቻ ወይም ሕሊናዋን 
እንድትስት  በማድረግ ወይም በማንኛውም ሌላ 
መንገድ ራሷን እንዳትከላከል በማድረግ ከጋብቻ 
ውጭ ከአንዲት ሴት ጋር የግብረ ሥጋ በደል የፈጸመ 
ግለሰብ ከ 5 ዓመት እስከ 15 ዓመት በሚደርስ ጽኑ 
እስራት እንደሚቀጣ ይደነግጋል። ቅጣቱ ከብዶ 
እስከ 20 ዓመት በሚደርስ ጽኑ እስራት ሊያስቀጣ 
የሚችልበትን ምክንያት በአንቀጽ 620 ንዑስ ቁጥር 2 
እና ተከታዮቹ ላይ የዘረዘረ ሲሆን እነዚህም የቅጣት 
ማክበጃ ምክንያቶች:-

1/ ወንጀሉ የተፈጸመው ከ13 ዓመት በላይ ሆና 18 
ዓመት ያልሞላት ልጅ ላይ እንደሆነ

2/ በደፋሪው መሪነት፣ ቁጥጥር ወይም ሥልጣን 
ሥር ባለ እንደ ሕክምና ቦታ የትምህርት እና የማረሚያ 
ቦታዎች ላይ በምትገኝ ሴት ወይም በደፋሪው ጥገኝነት 
ወይም ቁጥጥር ስር ባለች ሴት ላይ የተፈጸመ እንደሆነ

3/ በአዕምሮ ሕመም ምክንያት ወይም በሌላ 
በማናቸውም ምክንያት የድርጊቱን ምንነት እና 
የሚያስከትለውን ውጤት ለማወቅ የማትችል ሴት 
ላይ የተፈጸመ እንደሆነ

4/ አስገድዶ መድፈሩ የተፈጸመው በማሰቃየት 
ወይም ቁጥራቸው ከአንድ በላይ በሆኑ ወንዶች 
በሕብረት  የተጸመ እንደሆነ ቅጣቱ ከብዶ ከ 5 ዓመት 
እሰከ 20 ዓመት በሚደርስ ጽኑ እስራት እንደሚያስቀጣ 
ይደነግጋል። ይህን ድንጋጌ ልናነሳ የወደድነው 
በኦሮሚያ ክልል በሰሜን ሸዋ ዞን በያያ ጉለሌ ወረዳ  
የሚኖር ሕግ አስከባሪ የፈፀመውን የወንጀል ታሪክ 
ልናስነብባችሁ ስለሆነ ነው። ኮማንደሩ ማኅበረሰቡን 
ከወንጀል ድርጊት መጠበቅ ሲገባው ራሱ ወንጀል 
ሲፈፅም የተገኘበትና ለዚህም የተወሰነውን ውሳኔ 
በዚህ መልኩ አቅርበነዋል መልካም ቆይታ።

ወጣቷ ሀዊ 
በኦሮሚያ ክልል በሰሜን ሸዋ ዞን በያያ ጉለሌ ወረዳ  

ነው የተወለደችው። ገና በአፍላ እድሜያቸው በፍቅር 
የወደቁት ወጣቶች እናት አባታቸውን አሳምነው 
በአንድ መኖር እንደ ጀመሩ ነበር የተረገዘችው። ገና 
ፍቅራቸውን አጣጥመው ሳይጨርሱ ልጅ የሰጣቸውን 
ፈጣሪ እያመሰገኑ፤ ልጃቸው ገና በእናቷ ማኅፀን እያለች 
ስም እያወጡ ነበር የጠበቋት። ይች ብርቅዬ  ልጅ 
ብዙም ሳታስቸግር ወደ ናፈቋት ወላጆቿ ስትመጣ 
ልእልታችን መጣች ብለው ተቀበሏት። ወጣቶቹ 
የልጅነት ልጃቸውን እያሳደጉ ባላቸው ትንሽ መሬት 
ላይ እየሰሩ በፍቅር ይኖሩ ነበር።

ከመጀመሪያ ልጃቸው ሐዊ  በኋላ በየዓመቱ ልጆች 
እየወለዱ የወጣትነት እድሜያቸው ሳያበቃ የስድስት 
ልጆች እናትና አባት ሆኑ። የሐዊ እናት ልጆች በአናት 
አናት በመውለዷ የተነሳ ጤና አጣች። የሐዊ አባትም  
ባለችው ትንሽ መሬት ላይ ጠንክሮ ቢሰራም መሬቱ 
ከቤተሰቡ የእለት ጉርስ አልተርፍ ብሎ ያሳቀቃቸው 
ገባ።

ወደ ከተማ ወጣ ብሎም ቀን ስራም ሆነ ያገኘውን 
ስራ ሰርቶ ቢመለስም የቤተሰቡን ደስታ መመለስ 
ተሳነው። ቤተሰቡ በፍፁም ድህነት ውስጥ መውደቁን 
እየተመለከተች ያደገችው ልእልት እድሜዋ  16 ሲሆን 
ነበር ከተማ ወጥታ በመስራት ቤተሰቧን ለመደገፍ 
የወሰነችው። እናቷ ስሯ ሆና እንድትማር ብትፈልግም 
ሐዊ ግን እየሰራሁ እማራለሁ ሩቅ አልሄድም በማለት  
በወረዳቸው ያለች የገጠር ከተማ  በሆቴል ተቀጥራ 
እየሰራች ማታ ማታ ትማር ጀመር።

የፅዳት ሰራተኛ ሆና በሆቴሉ የተቀጠረቸው ይህች 
ወጣት ቀኑን ሙሉ ስትሰራ ውላ አመሻሽ ላይ ደብተራን 
ይዛ ትወጣለች። የሆቴሉን ማደሪያ ስለምትጠቀምም 
መመለስ ግድ እየሆነባት ነበር በምሽት ሹልክ ብላ 
መኝታ ክፍሏ የምትገባው።

ወጣቷ የትምህርቷ ነገር ስለማይሆንላት 
መሸተኛው ወጥቶ ሴቶቹ መጥተው መኝታ 
እስኪጋሯት ድረስ ደብተራን ይዛ ስታነብ ታመሻለች። 
ከዛም ማልዳ ተነስታ ወደ ተለመደው ስራዋ በመግባት 
የምታገኛትን ገንዘብ ለወላጆቿ ትልካለች። አንድ 
ዓመት በዚህ ሁኔታ የቆየችው ወጣት ከስምንተኛ ወደ 
ዘጠነኛ ክፍል በጥሩ ውጤት አለፈች።

በዚህም ደስተኛ ሆና ስራዋን እየሰራች መማር 
ላይ ትኩረት አደረገች። በሆቴሉ በቂ ምግብም 
ስለምታገኝ ሰውነቷ መለስ እያለ ከአፍላ ወጣትነት 
ጊዜዋ ላይ በመሆኗ አይነግቡ ሆነች። የእናትና 
አባቷ መጥሪያ የሆነው ልእልት የሚለውን ስሟን 
የምትመስለው ወጣትም በአጋጣሚ የተመለከቷትን 
ሁሉ የምታስደነግጥ ቆንጅዬ ወጣት ሆነች። የሆቴሉ 
ባለቤትም እየሳሱላት ብዙም ወጣ ገባ እንዳትል 
ይመክሯት ነበር።

ከእለታት አንድ ቀን ግን የመኝታ ክፍሎቹን 
በሙሉ አፅድታ የተቀየሩ አንሶላዎችን በማጠብ ላይ 
እያለች ነበር በአንድ ኮማንደር አይን የገባችው። ሕግ 
ሊያስከብር ስርዓት አልበኞችን ሊቀጣ መንግስት 
የሰጠውን ኃላፊነት ወደ ጎን በመተው ወጣቷ ላይ 
ያልተገባ ነገር ፈፀመ።

ስልጣኑን ላልተገባ ተግባር የተጠቀመው  
ኮማንደር

ባለትዳር ነው፤ የልጆች አባት። እሱም 
የሚሳሳላቸው እንደ አይኑ ብሌን የሚመለከታቸው 
ሴት ልጆች ያሉት ሰው ነው። ልጆቹና ባለቤቱን 
በክፉ የሚመለከትበት ላይ የማያዳግም እርምጃ 
የሚወስደው ይህ ሰው የሌላ ሰው ልጅን ለመንካት 
ግን አላቅማማም ነበር።

ወጣቷን ልጅ ገና እንዳያት ነበር የራሱ ለማድረግ 
የተመኛት። የወረዳው ፖሊስ ጽህፈት ቤት አዛዥ 
የሆነው ይህ ሰው በፀባይ ጠይቆ እምቢ ከተባለ ግን 
በግድ ሊያደርገው እንደሚፈልግ ከሁለት ግብረ 

አበሮቹ ጋር ተመካከረ። ልጅቷ ቤተሰቧን እየረዳች 
የመማር ሕልም ስለነበራት ምንም አይነት ፍላጎት 
እንደሌላት ቆፍጠን ብላ አሳወቀች። 

ይህ ጉዳይ ያልተዋጠለት ኮማንደር ሁለት ግበረ 
አበሮቹን አስተባብሮ መንግስት የሕብረተሰቡን 
ደህንነት እንዲጠብቅበት የሰጠውን መሳሪያ 
በመጠቀም ሕልመኛዋ ወጣት ላይ የአስገድዶ መድፈር 
ወንጀል  ፈፀመባት።

ወጣቷ ልጅ እንደለመደችው ከትምህርት 
ቤት መጥታ እያጠናች ነበር። ልጅቷ አብረዋት 
የሚያድሩ ሴቶች ስለሚመጡ በሩን ሳትቆልፍ ነበር 
የምትቀመጠው። ይሄንን ያረጋገጠው ወንጀለኛ 
አካባቢው ጭር ማለቱንና ልጅቷ ብቻዋን መሆንን 
በማወቅ ይህንን እኩይ ተግባር ሊፅሙባት ችለዋል።

ከሙዚቃው ጩሀት በልጦ የልጅቷ ድምፅ 
መሰማት ስላልቻለ እንጂ የሚያስጥላት አታጣም 
ነበር። ነገር ግን ሕግ አስከባሪው ከግብረ አበሮቹ 
ጋር ሕግን ሲጥስ ማንም አልደረሰላትም ነበር። ሁሉ 
ነገር ተጠናቆ  እኩለ ሌሊት ሲቃረብ ነበር የልጅቷ 
መደፈር የታወቀው። በወቅቱ በአካባቢው የነበረው 
ሕግ አስከባሪ ራሱ  ደፋሪው ስለነበር በነጋታው ነበር 
ሌሎች ፖሊሶች ጆሮ ኮማንደሩ የሰራው እኩይ ተግባር 
የደረሰው። ፖሊስም እንደ የሕግ አስከባሪ ይህንን 
ተግባር መፈፀሙን እንደሰማ ነበር በቁጥጥር ስር 
አውሎ  ምርመራውን የጀመረው። 

የፖለስ ምርመራ
የሕግ አካላት የተፈፀመው ወንጀል ፖሊስ ጆሮ 

እንደደረሰ ነበር ጉዳዩን ለማጣራት ሆቴል የተገኙት።  
በወቅቱ የተፈፀመውን በመመልከትና የሕክምና 
ማስረጃዎችን በማሰባሰብ ኮማንደሩ እንደፈፀመም 
ተጣራ።  ኮማንደር ተሾመ ከበደ የተባለው ግለሰብ 
እድሜዋ ከ15 እስከ 16 ዓመት የሆነች የግል 
ተበዳይ ሐዊ ጉታ በወረዳ ፍታለ 01 ቀበሌ ተቀጥራ 
በምትሰራበት ሆቴል ውስጥ ሕዳር 9 ቀን 2016 
ዓ.ም ከምሽቱ 5 ሰዓት በሚሆንበት ጊዜ በሽጉጥ 
በማስፈራራት አስገድዶ መድፈሩ ታወቀ። 

ኮማንደሩም  የአስገድዶ መድፈር የወንጀል 
ድርጊቱን እንዲፈፅም ተባባሪ የነበሩት ኮማንደር ደረጀ 
ታምሩ እና አቶ ደረጀ ሀይሉ ተሳትፎ ማድረጋቸውን 

የተበዳይዋ ቃል እና በተጠርጣሪዎቹ ላይ በተደረገ 
ምርመራ ሊታወቅ ችላል። ፖሊስ መረጃውን 
አጠናቅሮ አንደጨረሰ የሰሜን ሸዋ ዞን ዓቃቤ ሕግ 
ጽህፈት ቤት  አቀረበ።

የአቃቤ ሕግ ክስ ዝርዝር
የሰሜን ሸዋ ዞን ዓቃቤ ሕግ ጽህፈት ቤትም  

አንደኛ ተከሳሽ የግል ተበዳይን አፍንጫዋን ከመታ 
በኋላ  ከሁለተኛ ተከሳሽ ጋር ወደ መኝታ ክፍሉ 
ማስገባታቸው ተጠቁሟል ። በኋላም ሁለተኛ እና 
ሶስተኛ ተከሳሾች በሩን ዘግተው ሲሄዱ  አንደኛ ተከሳሽ 
ወንጀሉን መፈፀሙ ታዉቋል። በመሆኑም ዓቃቤ 
ሕግ የምርመራ  መዝገቡን በሰውና በሰነድ ማስረጃ 
በማጠናከር ታህሳስ 23 ቀን 2016 ዓ.ም በሰሜን ሸዋ 
ዞን ከፍተኛ ፍርድ ቤት ክስ መስርቷል።

የሰሜን ሸዋ ዞን ከፍተኛ ፍርድ ቤትም 
ዓቃቤ ሕግ የመሠረተውን ክስ ሲመለከት ቆይቶ 
በተከሳሾቹ ላይ  የጥፋተኝነት ብይን ሰጥቷል። 
ፍርድ ቤቱ አንደኛ ተከሳሽ ኮማንደር ተሾመ 
ከበደ በ8 ዓመት ሁለተኛ ኮማንደር ደረጀ 
ታምሩ እና ሶስተኛ አቶ ደረጀ ሀይሉ ተከሳሾች 
እያንዳንዳቸው በገደብ የአንድ ዓመት እስራት 
እንዲቀጡ ውሳኔ አስተላልፏል። 

ይህም ማለት ሁለተኛ እና ሶስተኛ ተከሳሾች 
ከማረሚያ ቤት የወጡ ሲሆን በተሰጣቸው 
የአንድ ዓመት የጊዜ ገደብ ውስጥ የወንጀል 
ድርጊት ከፈፀሙ ብቻ የአንድ ዓመት እስራቱ 
እንደሚፀና ተገልጿል። ዓቃቤ ሕግ  በበኩሉ 
በተሰጠው የፍርድ ውሳኔ ላይ በኦሮሚያ ክልል 
ጠቅላይ ፍርድ ቤት ይግባኝ ለመጠየቅ የውሳኔ 
ግልባጭ እየጠበቀ እንደሚገኝ ገልጿል።



ወቅታዊ 

 ችግሩ ያለበት ቦታ ስለሚታወቅ በቁጥጥርም ፤በሥርአትም 
ለመዝጋት ጥረት እናደርጋለን።

ጥያቄ፡- ኢትዮጵያ በቁም እንስሳት ባላት 
የሀብት መጠን ልክ ሀብቷን እየተጠቀመችበት 
አይደለም። በሕገወጥ መንገድ ወደ ጎረቤት 
ሀገራት እየወጣ ያለው የቁም እንስሳት ሀብት 
ጉዳይ ብዙዎችን እያሳሰበ ነው። የቁም እንስሳትና 
ሕገወጥ ንግድን ሚኒስቴሩ ፈትቸዋለሁ ችግሩ የለም 
በሚልበት ደረጃ ላይ ደርሷል? 

አቶ ገብረመስቀል፤ አላልንም። ልንልም 
አንችልም። ከቁም እንስሳት ጋር ተያይዞ ያለው መሠረታዊ 
ችግር የኛን ቁም እንስሳትን በኮንትሮባንድ የሚቀበሉት 
ያሉት ድንበር ላይ ስለሆነ ነው። ይሄንን የሚያደርጉበት 
ምክንያት እነርሱ ዶላር የሚሰጡበት የኢትዮጵያ የገንዘብ 
መጠንና እኛ ዶላር የምንቀበልበት መጠን የተለያየ ስለሆነ 
ነው። ቀደም ሲል እንዳልኩት እነዚህ የውጭ ሀገር ዜጎች 
እኛ ጋ መጥተው የቁም እንስሳት ገዝተው ኤክስፖርት 
እንዲያደርጉ ስለማንፈቅድላቸው ትይዩ  ማርኬት ላይ 
ያለውን የገንዘብ ምንዛሪ መጠን በሕገወጥ መንገድ 
ተጠቅመው በኮንትሮባንድ የቁም እንስሳት እንዲወጡ 
ያደርጋሉ። አንዱ መሠረታዊ ችግር ይሄ ነው።

ለእዚህስ መፍትሔው ምንድነው? ልክ ነዳጁ 
ላይ ሪፎርም እንዳካሄድነው ሁሉ፤ የውጭ ባለሀብት 
ፈቃድ ወስዶ ኤክስፖርት ቢያደርግ፤ ምን እንጎዳለን? 
የሚለውን ማየት ይኖርብናል። ክፍት ካደረግን እርሱም 
ጉቦ እየከፈለ፣ ስቃይ እያየ፣ በረሀ ለበረሀ እየተንከራተተ፣ 
ቁም እንስሳቱንም እያንከራተተና እያሰቃየ ከሚሄድ 
እንደማንኛውም የሀገር ውስጥ ነጋዴ ፈቃድ አውጥቶ፤ 
ገዝቶ፣ አደልቦ፣ ኳራንቲን አስገብቶ እንዲሸጥ ማድረግ 
ነው።  እንደዚህ አይነት ጥናቶች አሁን እንዲጠናቀቁና 
ደረጃ በደረጃ ገበያው እንዲከፈት ማድረግ ነው 
መፍትሔው።               

የቁም እንስሳት፣ የጫት፣ የቅባትና ጥራጥሬ እህል 
ኮንትሮባንድ ቆሟል የሚል ድምዳሜ የለንም። በተለይም 
የቅባትና ጥራጥሬ እህልን በጥራት ለማስተካከል 
እየሞከርን ነው። የጫት፣ የቁም እንስሳት እና የማዕድናት 
የኮንትሮባንድ እንቅስቃሴ በጣም  የምንሰቃይበት ስለሆነ  
ከአጭር ጊዜ አንፃር፤ ጫት እና የቁም እንስሳትን በተቻለ 
መጠን ለውድድር ክፍት የማድረጉ ጉዳይ ኢኮኖሚንም፣ 
ሀገርንም፣ ዜጋንም የሚጠቅም ነው ብለን ተስፋ 
እናምናለን። 

ጥያቄ፡- ሚኒስቴሩ መዋቅራዊ ለውጥ አድርጓል፤  
ቀጣናዊ ትስስር የሚል በአደረጃጀቱ ተካቷል። 
በቀጠናዊ ትስስር በኩልስ ምን እየተከናወነ ነው?  
ምን የመጣ ለውጥ አለ?

አቶ ገብረመስቀል፡- ቀጣናዊ ትስስር ያመጣውን 
ለውጥ በሁለት መንገድ ከፍሎ ማየት ይቻላል። በአንደኛ 
ደረጃ የምናነሳቸው የሁለትዮሽ የንግድ ስምምነቶች 
ናቸው። የንግድ ስምምነት ያው የጥቅም ጉዳይ ስለሆነ 
ድርድር ይፈልጋል። ተደራድረህ፣ የሀገርን ጥቅም 
አስከብረህ ነው ወደ ስምምነት የምትገባው። ከዚህ 
አንፃር ከተወሰኑ ሀገራት ጋር ወደ ሥራ የገባንበት ሁኔታ 
አለ። ተቋም ነበረን፤ በአወቃቀር /ስትራክቸራል/ ጥሩ 
መጥተናል፤ በዚህም በተወሰነ ደረጃ ተንቀሳቅሰናል።  
ከደቡብ ኮሪያ፣ ከፓኪስታን፣ ከሶማሊያ፣ ከሩዋንዳ 
ጋር የሁለትዮሽ የንግድ ስምምነት አድርገናል። በዚህም 
መሠረት ከፍ ያለ ንግድ ለማካሄድ ከእነዚህ ሀገራት ጋር 
ጥረት እየተደረገ ነው። ወደ ሥራም እየተገባ ነው። 

ይሄንን ይዘን ከሌሎችም ሀገራት ጋር የጀመርነው ሥራ 
አለ፤ ለምሳሌ ከናይጀሪያ ጋር የጀመርነው አለ፤ ከቻይና 
ጋር ለማጠናከር እየሄድን ነው። ከሕንድም ጋር እንዲሁ። 
ሁሉም የራሱን ተጠቃሚነት ይዞ ስለሚመጣ፣ እኛም ልክ 
ከሌሎች ጋር እንደተፈራረምነው ሁሉ ከእነዚህም ጋር 
ለመፈራረም/ሀገሮቹ ትላላቅ ከሚባሉት ጋር ስምምነት 
የተፈራረሙ ናቸው/  ግንኙነታችን ለማሳደግ እየሠራ 
እንገኛለን። ይህ ከሁለትዮሽ ትስስር አንጻር ነው።

ሁለተኛው፤ ቀጣናዊ ትስስር የአፍሪካ የንግድ 
ቀጣና ነው፤ የአፍሪካ ነፃ የንግድ ቀጣና ያው በአፍሪካ 
የንግድ ማዕቀፍ አፍሪካ አንድ የነፃ ገበያ እንድትሆን 
በሀገራት መካከል ስምምነት ላይ ተደርሷል፤ ያንን 
ስምምነት ተከትሎ፣  በአባል ሀገራት መካከል ውይይቶች 
ተካሂደዋል። 

በርካታ ሀገራት የዕቃዎች ታሪፍ /ኦፈር/ አቅርበዋል። 

የእኛ የግሉ ዘርፍ ተዘግቶ የቆየ ስለሆነ፤ በማወቅም 
ባለማወቅ የተለያዩ እንቅስቃሴዎች ሊካሄዱ ስለሚችሉ፣ 
ከመንግሥት፣ ከባለድርሻ አካላትም ጋር በመወያየት ጊዜ 
ወስደን፤ ከእኛ ከመጨረሻዎቹ ሰባትና ስምንት ሀገራት 
ሆነን ነው ዘንድሮ የዕቃዎች የታሪፍ /ኦፈር/ ያቀረብነው።

የዕቃዎች የታሪፍ ኦፈር በአፍሪካ የንግድ ቀጣና 
ተረጋግጦ/ቬሪፋይ ተደርጎ/ በአፍሪካ የንግድ ምክር 
ቤቶች ፀድቋል። ከሁለት ሳምንት በፊት በነበረው 
የአፍሪካ የመሪዎች ጉባኤም ላይም ፀድቋል። ስለዚህ 
አሁን የሚቀረን በእነዚህ ዕቃዎች ታሪፍ መሠረት ከአቻ 
አገሮች ጋር በስምምነቱ መሠረት የሙከራ ንግድ ማድረግ 
ይሆናል። 

ለምሳሌ፣ ደቡብ አፍሪካና ኬንያ የንግድ ሙከራ 
አላቸው፣ ኬንያ እና ጋና የሙከራ ንግድ አላቸው፣ ታንዛኒያ 
እና ደቡብ አፍሪካም እንዲሁ የሙከራ ንግድ አላቸው፤ 
ስለዚህ እኛም መርጠን ከአንድ ሁለት ሀገራት ጋር 
እንጀምራለን። በዚያ ውጤታማ መሆናችንን ስናረጋግጥ 
የትግበራ ውጤታችንን እያዘጋጀን ስለሆነ፤ የአፍሪካ 
የንግድ ቀጣናን እንዴት መተግበር አለብን የሚለው 
ስትራቴጂ እየተዘጋጀ ነው፤ በዚያ ስትራቴጂ መሠረት 
ሙሉ ለሙሉ ንግዱን እንጀምራለን ማለት ነው።  ስለዚህ 
በዚያ ደረጃ እየሄደ ያለ ሥራ ነው ያለው እሱም እየተፋጠነ 
ነው ያለው ።  

ጥያቄ፡- የአፍሪካ ኅብረት በንግድ ቀጣና ላይ 
ከደረሰበት ደረጃ አኳያ፤ ኢትዮጵያም የታሪፍ 
ዝርዝር አፀደቀች ሲባል ምን ማለት ነው?

አቶ ገብረመስቀል፡- የውጪ ንግድ ካለ ወይም 
የገቢ ንግድ ካለ የገቢ ንግድ ግብር ታክስ አለ። ይሄ 
ታስክ ኢምፖርት ታስክ የሚባል አለ 90 በመቶ ምርቶች 
የኢምፖርት ታስክ በ10 ዓመት ጊዜ ውስጥ ፕሮፖርሽን 
ተደርጎ ዜሮ ይሆናል። አንድ ጊዜ ዜሮ ቢደረግ የሃገራትን 
ገቢ ስለሚቀንስና ስለሚጎዳ በዚያ ደረጃ 90 ከመቶ 
ምርቶች የግብርናም የኢንዱስትሪም ምርቶች ስለዚህ ያንን 
ኢምፖርት ታስክ በ10 ዓመት ጊዜ ውስጥ እየተቀነሰ ዜሮ 
የሚሆንባቸው እቃዎች ተይዘዋል። ወደ 6ሺ የሚጠጉ 
ዕቃዎች በስም ተለይተው ታሪፉ ዜሮ የሚሆንበት ዓመት 
ተቆርጦለት በየዓመቱ በዚያ ደረጃ ይሄዳል። 

እኛ የምንልከው ምርትም በዚያ ደረጃ ሌላ ሃገር 
ሲገባ እንደዚያ ነው የሚሆነው። ስለዚህ አንዱ 90 በመቶ 
ምርቶች ናቸው 10 በመቶው የት ሄዱ ነው ጥያቄው። 7 
በመቶ ምርቶች ደግሞ ይሄን ትግበራ ከጀመርንበት ጊዜ 
ጀምሮ በ6ኛው ዓመት የሚቆጠርና በ13ኛው ዓመት 
የሚያልቅ ታሪፉ ዜሮ የሚሆኑ ዕቃዎች ናቸው። እነዚህ 
ዕቃዎች “ስትራቴጂካሊ” ለእኛ በጣም ጠቃሚዎች ሊሆኑ 
ይችላሉ። በአምስት ዓመት ጊዜ ውስጥም ለውድድርም 

ብቁ ላይሆኑ ይችላሉ ስለዚህ ያንን የሚያመርቱ 
ፋብሪካዎች፣ አርሶአደሮች ሊሆኑ ይችላሉ ምርቶቹን 
ለይተን ለውድድር ለማዘጋጀት ነው። 

ከ6ኛ ዓመት በኋላ እነሱም ወደ ውድድር ይገባሉ 
በ13ኛ ዓመት የእነሱም ታሪፍ ዜሮ ሆኖ ሙሉ ለሙሉ 
እንገበያያለን። ሦስት በመቶ የሆኑ ምርቶች ግን በጣም 
ስትራቴጂክ የሆኑ የፖሊሲ ስፔስ ለአንድ ሃገር የሚሰጡ 
እና ክፍት መሆን የማይችሉ ምርቶች ናቸው። ይሄ 
ለሁሉም የተሰጠ ማዕቀፍ ስለሆነ አንዳንዱ ሃገር ከራሱ 
አንጻር 90 ከመቶ በ7 ከመቶና በ3 ከመቶ ምርቶቹን ለይቶ 
አቅርቦ ነው ያስወሰነው። እኛም በዚያ ደረጃ ውስጥ ነው 
የምንሆነው። ስለዚህ ታሪፍ ኦፈር ስንል፤ ምርቶችን በስም 
ለይተን በ10 ዓመት ጊዜ ውስጥ፣ በ13ኛው እና ፍጹም 
የተከለከሉ ለገበያ ክፍት የማይሆኑና ከውጪ የማይገቡ 
ምርቶች ማለታችን ነው። 

ጥያቄ፡- የአፍሪካ የነፃ ንግድ ስምምነት ንግድ 
ሲባል ገቢም ወጪም አለ፤ በኢትዮጵያ ሁኔታ 
ደግሞ የንግድ ሚዛን አለመመጣጠኑ ወደ 15 
ቢሊዮን ነው። ከዚህ አኳያ ስምምነቱ ስምምነት 
አደጋ የለውም? በተለይ ወደ ሀገር ውስጥ የሚገቡና 
የሚወጡ ምርቶችን የኢትዮጵያ ኢኮኖሚ ላይ የጎላ 
ችግር እንዳያስከትሉ ምን አይነት እቅድ አለ?

አቶ ገብረ መስቀል፡- ይሄ ሥራ በአንድ ተቋም 
የሚሠራ አይደለም የሚመለከታቸው ሁሉ የሚካተቱበት 
ነው። ለምሳሌ ገንዘብ ሚኒስቴር፣ ገቢዎች ሚኒስቴር፣ 
ከስተምስ፣ ፍትሕ ሚኒስቴር፣ የቨርቹዋል ፕሮፐርቲ ራይት 
እና ሌሎች ኢንዱስትሪውንም ግብርናንም ያጠቃለለ ነው። 
የትኞቹ ምርቶች ላይ ብናተኩር ነው የበለጠ ውጤታማ 
የምንሆነው፤ የትኞቹን ደግሞ ዝግ ብናደርግ ነው የተሻለ 
የሚሆነው የሚለው በዝርዝር ቴክኒካሊ ተጠንቶ፣ ከዛም 
በማክሮ ደረጃ በመንግሥት በዝርዝር ተገምግሞ ነው።

ልክ እንደ ነዳጅ መርጠን በብዙ ቢሊዮን ዶላር 
የሚገቡ የእቃ አይነቶችን ጠይቀን ሪፎርም በማድረግ 
በቀጣይ በእቅድ ይዘን ነው የምንሠራው። ይህ ካልሆነ 
በቀር እስካሁን የምንሠራው ጥራትን መሠረት አድርገን፣ 
ደረጃውን ያላሟላ ምርት ወደ ኢትዮጵያ እንዳይገባ 
ነው እየተሠራ ያለው። ግን ይሄ የገባውስ የተባለው፤ 
ባስፈቀደው ገንዘብ ልክ ነው ያስገባው? ገንዘቡ የት ነው 
የገባው? የሚለውን ከውጭ ከገቢም አንጻር በቀጣይ 
የምናየው ይሆናል። በዚያ ደረጃ እናያለን ማለት ነው።

ከማክሮ ኢኮኖሚ አንጻር ደግሞ ተገምግሞ ነው። 
የግል ዘርፉ ደግሞ ኮንሰልት ተደርጎ ነው። በእያንዳንዱ 
ፕሮዳክት አይነት ምርቶቻቸውን ከሚያመርቱ ማኅበራት 
ካላቸው ከእነሱም ጋር ደግሞ ውይይት ተካሂዶ ነው። 
ስለዚህ ድርድሩ በሚካሄድበት ግዜ ያንን ሁኔታ ታሳቢ 

አድርገን የብዙ አካላትን ሀሳብ ይዘን ነው እኛም 
የምንደራደርው ማለት ነው። ስለዚህ ያ ስለሆነ ‹‹ባላንስድ›› 
የሆነ ነገር ነው የምናቀርበው። በግብርና ምርቶች ላይ 
በአብዛኛው እኛ የምዳድር አቅም እንዳለን የሚያሳዩ 
ነገሮች አሉ።

ለምሳሌ፣ በኢንዱስትሪ ላይ አንዳንዶቹ በሦስት 
በመቶ የምንይዛቸው አሉ፣ አንዳንዶቹ በሰባት በመቶ 
የምንይዛቸው አሉ። ከግብርናም አንዳንዶቹን በዛ ደረጃ 
የምናያቸው አሉ። ግን በአመዛኙ ከአፍሪካ ሀገራት ጋር 
ነው ውድድር ስለሆነ። ሌላውም የአፍሪካ አገር ስለሆነ 
ከአብዛኞቹ ሀገራት ጋር የመወዳደር አቅሙ አለን ብለን 
ነው። እንደተባለው የምናቀርበው።

ሁለተኛው ምክንያት ኢኮኖሚው ዝግ በሆነ 
መጠን ውድድሩ እርስ በእርሱ በአገር ውስጥ ስለሚሆን 
ሸማቹም ማኅበረሰብ ይሁን በዓለም አቀፍ ኬፕኤቭል 
የሆነ አምራችን ከመፍጠር አንጻር ዝግ የሆነ ኢኮኖሚ 
አይመረጥም።

ለምሳሌ፣ ቻይና ኢኮኖሚዋን ዘግታ ነበር። ከከፈተች 
በኋላ ግን ዕድገቷ  በጣም የሌለ ነው። ስለዚህ ዝግ ማድረግ 
ይቻላል፣ ግን ለሰላሳ፣ ለአርባ፣ ለሀምሳ ዓመት ዝግ 
አድርጎ ማቆየት ኢኮኖሚውን ያቀጭጭ እንደሆነ እንጂ 
ኢኮኖሚውን የሚያበለጽግና የሚጨምር አይደለም።

ስለዚህ በአፍሪካ ነፃ የንግድ ቀጣና  ከወንድም 
ሀገራት ጋር እኛም ደግሞ ለአንድነቱም፣ ለኅብረቱም መሪ 
ሚና የነበርን ሀገር ሆነን ስናበቃ ታሪፉን  ባለማቅረበችን 
ኢትዮጵያ የዚህ ሁሉ ነገር  መሪ ሆና የአፍሪካ መቀመጫ 
ሆና እንዴት ፌልድ  ከሆኑ ስቴቶች መደዳ ተሰለፈች 
በሚል ወቀሳ ነበርብን።

የተባለውን ለመጋራት ብዙ ጊዜ ወስደን የመነጋገር 
ዕድል ሰጥተናል፣ ግን ክፍት አድርጎ  ደግሞ  የመወዳደር 
ጉዳይ ያው ግሎባል ነው።ግዴታ እየሆነ በመምጣቱ። ከዛ 
ደረጃ ቢታይ ጥሩ ነው።

ጥያቄ-፡- የገቢ ንግዳችንን ስንመለከተው፣ 
በአንዳንድ አስመጪዎች ለዚህ መዋል የሚገባውን 
የውጭ ምንዛሪ ላልተገባ ዓላማ  የማዋል 
እንቅስቃሴዎች መኖራቸው ይነገራል። እናንተም 
እንደ ሚኒስቴር መሥሪያቤት እርምጃ ስትወስዱ 
እንመለከት ነበር። ለመሆኑ ችግሩን በልኩ 
ተገንዝቦ ተገቢውን ቁጥጥር የማድረግ ሂደቱ ምን 
ይመስላል? 

አቶ ገብረመስቀል፡-  በነገራችን ላይ እኛ የገቢና 
ወጪ ምርት ጋር  በተያያዘ ሥልጣኑ ቢኖረንም የገቢ  
ምርቶችን በተለይ  ከጥራት አንጻር ካልሆነ በስተቀር  

“እኛ ከተቆጣጠርንበት ዘመን ይልቅ ለገበያው...
ከ8ኛው ገጽ የዞረ

ወደ ገጽ 14 ዞሯል

ቻይና ኢኮኖሚዋን ዘግታ 
ነበር። ከከፈተች በኋላ 
ግን ዕድገቷ  በጣም 
የሌለ ነው። ስለዚህ ዝግ 
ማድረግ ይቻላል፣ ግን 
ለሰላሳ፣ ለአርባ፣ ለሀምሳ 
ዓመት ዝግ አድርጎ 
ማቆየት ኢኮኖሚውን 
ያቀጭጭ እንደሆነ 
እንጂ ኢኮኖሚውን 
የሚያበለጽግና የሚጨምር 
አይደለም

       መጋቢ አዕምሮ
ማህበራዊ

አስናቀ ፀጋዬ

አንዳንድ ሰው በጨዋታ መሃል ‹‹እኔ የያዘኝ ይዞኝ 
እንጂ ቀላል ሰው እኮ አይደለሁም›› ሲል ሰምታችሁ 
ሊሆን  ይችላል። እውነት ነው ማንም ሰው ቀላል 
አይደለም። ማንም ሰው ተራ አይደለም። ማንም ሰው 
የሚናቅ አይደለም። አቅሙን ስላልተጠቀመበት ነው። 
ተራ ሕይወት ሊኖር ይችላል። አቅሙን ሲጠቀም ግን 
ሕይወቱን ይቀይራል። አንተም አሁን ያለህበት ሁኔታ ነገ  
የምትደርስበትን አያሳይም። አቅምህን ስትጠቀም ደስተኛ 
ትሆናለህ። ስራህ፣ ትምህርትህ፣ የፍቅር ግንኙነትህ፣ 
ሕይወትህ ሁሉ ይቀየራል።   

ሩሚ የሚባል መምህር ‹‹እንድትበር ነው 
የተፈጠርከው። ለምን ትንፏቀቃለህ? መብረር መማር 
አለብህ›› ይላል። መብረር መማር ማለት ደግሞ ሙሉ 
አቅምህን መጠቀም አለብህ ማለት ነው። ዛፎች ሁሉ 
አንድ ምርጫ ነው ያላቸው። ወደላይ ማደግ ብቻ! 
የትኛው ዛፍ ነው ‹‹ኸረ! በቃኝ ከዚህ በላይ አላድግም›› 
የሚለው? የሰው ልጅ ግን በምርጫ ላይ የተሞላ ነው 
ሕይወቱ። መቆምም ይችላል፤ ማደግም  ይችላል። 
ባለህበት የቆምከው፤ ባለህበት የምትራመደው ምርጫህ 
ስለሆነ ነው እንጂ እድለ ቢስና ሰነፍ ሆነህ አይደለም። ግን 
አቅምህን ስላልተጠቀምክ ነው።

ማደግ ከፈለክ አቅምህን መጠቀም አለብህ። እንዴት 
አድርጌ ልጠቀም ካልክ ይኸው መንገዱ…..

1ኛ.ትልቁ ሃሳብ ላይ አተኩር 
መሃተመ ጋንዲ ‹‹መልካሙን ብቻ ማሰብ አለብህ! 

ምክንያቱም ያሰብከውን ትናገራለህ፣ የተናገርከው ፀባይህ 
ይሆናል። ያ ፀባይህ ልማድህን ይወስነዋል። ልማድህ 
ደግሞ መጨረሻ ላይ ማንነትህ ይሆናና የሕይወት 
መድረሻህን  ይወስነዋል›› ይላል። ስለዚህ ወዳጄ! 
ለምታስበው አስብ። ትንንሽና ትላልቅ ሃሳቦች ናቸው 
ሕይወትህን የተቆጣጠሩት። ለማትቀይረው ነገር ነው 
እየተጨነክ ያለኸው። 

አንዳንድ ሰው ኳስ ያይና ‹‹በቃ! እንደው ሮናልዶ 
እድሜው ገፋ ማለት ነው›› ይላል። ያንተ የሚገፋውን 
እድሜ አታስብም። ‹‹እንደው ይህች ሀገር መጨረሻዋ 
ወዴት ነው›› ትላለህ። ያንተስ መጨረሻ ወዴት ነው? 
አየህ! ትናንሽ ሃሳቦች እነዚህ ናቸው። ትልቅ ሀሳብ ታዲያ 
ምንድን ነው? ልትል ትችላለህ። ትልቅ ሃሳብ ማለት አንተ 
ያለህበትን ማወቅ፤ ከዛ የምትደርስበትን ማወቅ፣ ከዛ 
ካለህበት ወደምትደርስበት መንገድ መጀመር ነው። 

ለምሳሌ ቤትህ ቢቃጠል ‹‹እኔ እኮ የሚቆጨኝ ያ! 
የምወደው ያ! ስንት እቃ የሚይዝበት ፌስታል መቃጠሉ 
ነው›› አትልም። ስንት ትልልቅ እቃ አለ ቤትህ ውስጥ። 
ትልልቆቹ እቃዎች ናቸው የሚያስቆጩህ። ትንሷ ፌስታል 
አታሳስብህም። አየህ! አሁን በሕይወትህ እየተጨነክበትና 
እያሳሰበህ  ያለው ጉዳይ ፌስታል ነው። ትናንሽ ሃሳቦች 
ተቆጣጥረውሃል። ትልቁን አስብ። ዓላማህ፣ ሕልምህን፣ 
መዳረሻህን አስብ። ሕይወትህን ትቀይራለህ። 

ዓላማ የሚጠቅመው ሕልምህ እንዲሳካልህ ነው። 
አንተ እንድትቀየር ነው። ለዓላማው ስትል ማንነትህ 
ይቀየራል። ያንን ሰው ለመሆን ስትል የግዜ አጠቃቀምህን፣ 
ውሎህንና ማንነትህን ትቀይራለህ። ከዛ ፈጣሪ የሰጠህን 
ሙሉ አቅም መጠቀም ትጀምራለህ። 

2ኛ.ራስን ማወቅ
ያለህን አቅምና ራስህን ከተረዳኸው ምን ላሻሽል፣ 

ምን ልጨምር ትላለህ። አየህ! አቅም ትገነባለህ። 
ድክመትህንና ጥንካሬህን ማወቅ አለብህ። ሰዎች ከዚህ 
በፊት የነገሩህን አስታውስ። አንተ እኮ ጎበዝ ነህ። ያንተ 
ችግር እኮ ትግስት የለህም። ትቸኩላለህ። ያንተ ችግር 
ዝምተኛ ነህ። አትግባባም። ያንተ ችግር ዝምብለህ ሰው 
ታምናለህ ሊሉህ ይችላሉ። ሰዎች ያሉህን አስታውስ። 
ድክመትና ጥንካሬህን አስታውስ። 

ብዙዎቻችን መስታወት ፊት ስንቆም ያለን ውበት 
ሁለት እጥፍ ሊታየን ይችላል። አየህ! ጥንካሬህ ጎልቶ 
ሊታይ ይችላል። ጥሩ ነው። ግን ደግሞ ከሰዎች ስማ። 
ያንተን ጠንካራ ጎን እነሱ በሌላ ጎን ሊያዩት ይችላሉ። 
ራስህን ስታውቅ አቅምህን ለመጠቀም ትመቻቻለህ። 
ትቀየራለህ። አሁን እዚች ጋር ነኝ ቀጥሎ እዚህ ጋር 
እደርሳለሁ ትላለህ። ሕይወትህን ትቀይራለህ። ከሁሉም 
በላይ ግን ራስህን  ስታውቅ ከራስህ ጋር ትፎካከራለህ። 
ትናንት እዛ ጋር ነበርኩ አሁን እዚህ ጋር ነኝ ትላለህ። ከራስ 
ጋር ፉክክር ደግሞ ጫፍ ላይ ያወጣሃል። ሙሉ አቅምህን 

እንድትጠቀም ያደርግሃል። 
3ኛ.ግልፅ እቅድ ይኑርህ
ቀንህን፣ ሕይወትህን የምትመራበት የራስህ እቅድ 

ከሌለህ እግረ መንገድህን ነው የምትኖረው። ስለዚህ 
እቅድ ከሌለህ እቅድ ያለው ይመርሃል። እቅድ ያለው ሰው 
አገልጋይ ትሆናለህ። ለምን? አንተ ዓላማ የለህማ። እነርሱ 
በሕይወትህ ጣልቃ  ይገባሉ። ይመሩሃል። ስለዚህ እነርሱ 
አቅምህን አሟጠው ይጠቀሙታል። አንተ አታወጣውም። 
ለምን? ግልፅ እቅድ የለህም። እቅድ ይኑርህ ማለት ዛሬ 
እንዲህ እሰራለሁ፣ ዛሬ እንዲህ ልሰራ ነው የተነሳሁት 
ትላለህ። ወይ ደግሞ በዚህ ዓመት ዓላማዬና እቅዴ እዚህ 
ጋር መድረስ ነው። ይሄን ማሳካት ነው ትላለህ። 

ባንተ እቅድ ማንም አይገባም። ለዛ እቅድ ስትል 
ግን አንተ ራስህን ትቀይራለህ። ሙሉ አቅምህን 
ትጠቀማለህ። ለምን? እቅድ አለህ። አየህ! በሕይወት 
ውስጥ  የምትመራበት መንገድ አለህ። መንገዱን ራስህ ነህ 
ያሰመርከው። ሌሎች አይደሉም። ስለዚህ ሙሉ አቅምህን 
ትጠቀማለህ። እቅድ ሲኖርህ የምትሰራበት፣ የምትማርበት 
ብቻ አይደለም። የምታርፍበት፣ የምትዝናናበትና 
ከራስህ ጋር የምታወራበት እቅድም ያስፈልግሃል። አቅድ 
ሲኖርህ ሕይወትህን የምትመራበትን መንገድ ራስህ ነው 

የምታወጣው። ከዛ ግን ሙሉ አቅምህን ትጠቀማለህ። 
4ኛ. ከሚጠበቅብህ በላይ ስራ 
አንዳንድ ሰው ይህን ሲሰማ ‹‹እኔ እኮ የምወደውን 

ሥራ ብሰራ፤ የምወደውን ትምህርት ብማር በሙሉ አቅሜ 
እሰራለሁ። እንዴት ነው የምጠነክረው ? የምወደውን 
አይደለም የምሰራው›› ሊል ይችላል። የምትወደውን 
እስከምትሰራ ድረስ የምትሰራውን መውደድ አለብህ። 
አየህ! ለማትወደው ስራ ከጠነከርክ ነገ አቅሙ ኖሮህ 
የምትወደውን ስትሰራ ምን ያህል እንደምትጠነክር አስብ። 

በቅርብ በተሰራ ጥናት አሜሪካን አገር ከሚገኙ 
አጠቃላይ የሽያጭ ባለሞያዎች ውስጥ የዓመት ገቢያቸው 
ትልቅ የሆኑ ነገር ግን የአምስት ሚሊዮን ዶላር ገቢ ልዩነት 
ያላቸው ሁለት ሰዎች ገቢያቸው ከፍ ሊል የቻለው ከብዙ 
ሰው ጋር ተግባብተውን ብዛት ያለው ስራ ስለሚሰሩ 
መሆኑ ተረጋግጧል። ነገር ግን የአጥኚዎቹ ትኩረት 
በሁለቱ የሽያጭ ሰራተኞች መካከል ያለው የገቢ ልዩነት 
ነበር። አንዱ እንዴት ሊበልጥ ቻለ የሚለው ነበር። 
ለካ ከፍተኛ ገቢ የሚያስገባው ሰው ጨመር አድርጎ 
አምስት ሰው ጋር ይደውል ነበር። በዓመት ሲሰላ ደግሞ 
ሰውዬው አምስት ሚሊዮን ዶላር ተጨማሪ ገቢ እንዲገኝ 
አድርጎታል። 

ስለዚህ ጨመር አድርጎ መስራት ማለት ይህ ነው 
ሕይወትህን የምትቀይረው አሁን ከምትሰራው ላይ 
ጨመር ካደረክ ነው። ስምንት ሰዓት ለመስራትም ማንም 
ይሰራል። ጧት ሁለት ሰዓት ለመግባት ማንም ይባል። 
አንተ ግን ጨምረህ ስራ። አለቃህ ደሞዝ እንዲጨምርልህ  
አይደለም። ሙሉ አቅምህን እንድትጠቀም ነው። 
እንድታወጣው ነው። የትኛውም ስራ ላይ ልትቀጠር 
ትችላለህ። እንደወታደር መስራት አለብህ። አንተ 
በሕይወትህ ውስጥ በምትሰራው ምንም አይነት ሥራ 
ውስጥ ልትሆን ትችላለህ። እንደ ወታደር ስራ። ምንም 
ነገር አላበላሽም፤ ጠንቅቄ እሰራለሁ ማለት አለብህ። 
ከሚጠበቅብህ በላይ ስትሰራ ፈጣሪ የሰጠህን አቅም 
እያወጣህ ነው። እየመነዘርከው ነው። 

5ኛ. ፅናት ይኑርህ
ከፍታው ላይ የሚያወጣህ የማይቆም ጥረት ነው። 

በቃ! ወጥ የሆነና ሁሌም የማታቆመው ጥረት። ድንጋይን 
የሚሰብረው ጎርፍ አይደለም። ጎርፍ የድንጋዩን አቅጣጫ 
ነው የሚቀይረው። ድንጋዩን የሚሰብረው ጠብታ ነው። 
ጠብታው ሲደጋገም ድንጋዩ ይሰበራል። የሆነ ቀን ተነስተህ 
የለፋኸው ልፋት አይደለም ሕይወትህን የሚቀይረው። 
ሁሌ የምትለፋው የማያቋርጥ ትንሷ ጥረትህ ግን ከፍታው 
ላይ ታስቀምጥሃለች። 

ካለቪን ኮሌጅ ተሰኘ የአሜሪካ ፕሬዚዳንት ‹‹በዚህ 
ዓለም ፅናትን የሚተካ ነገር የለም። ተሰጥኦ እንኳን 
አይተካውም። እውቀትም አይተካውም። ዓለምን 
የሚቀይሯት የፀኑ ሰዎች ናቸው›› ይላል። ፅናት ማለት 
ጥሩ ውጤት አገኘህም ቢሆን ሌላኛውን ጥሩ ውጤት 
ማሰብ ነው። አሜሪካን ሀገር ውስጥ እጅግ የታወቀ አንድ 
አርክቴክተር አለ። ይህ አርክቴክተር የተለያዩ ሕንፃዎችን 
ዲዛይን አድርጓል።  ኒዮርክ ውስጥ በጣም የሚከበሩ 
ሕንፃዎች በእርሱ ነው ዲዛይን የተደረጉት።  

ይህንን ግን ሰዎች ሲጠይቁ የትኛው ዲዛይንህ ነው 
በጣም ምርጡ ሲባል ‹‹ ቀጣይ የምሰራው ስራ ነው›› 
ይላል። ለምን ይመስላችኋል? ፅናት ያለው ሰው ነው። 
ከዚህ በፊት በሰራቸው ሕንፃዎች መመካት አይፈልግም።  
ወደፊት በሚሰራው ብቻ!  አቅምህን መጠቅም ከፈለክ፣ 
ሕይወትህን ለመቀየር ከፈለክ፣ ከፍታው ላይ መውጣት 
ከፈለክ መርካት የለብህም። ቀጥሎ ለሚመጣው መጓጓት 
አለብህ። ፅናት ያስፈልግሃል።  

6ኛ. አቋራጭ መፍትሔ አትፈለግ
ቶሎ መቀየር አትፈልግ። እንዴት አድርጌ በአቋራጭ 

እዛ ቦታ ላይ ልድረስ አትበል። እንደዛ ካልክ ከሰዎች 
መጠበቅ ትጀምራለህ። እንትና ቢረዳኝ፣ እንትና እንዲህ 
ቢያደርግልኝ … ሙስና ሁሉ ታስባለህ። ሰው እኮ ጉቦ 
የሚቀበለው በአቋራጭ ለመክበር ነው። በሕይወትህ 
ውስጥ በራስህ ሕይወትህን እንደመቀየር ምን ሚያስደስት 
ነገር አለ። ለሰው ስታወራ፣ ለልጅህ ስታወራ ደስ ይልሃል። 
እኔ  በጥረቴ ነው የተቀየርኩት፣ አቅሜን አውጥቼ 
ተጠቅሜ ነው ስትል እኮ ደስ ይላል። 

አቋራጭ መንገድ አትፈልግ። ትክክለኛውን መንገድ 
ማሰብ ስትጀምር በሕይወትህ ለጥያቄዎች መልስ 
ታገኛለህ። እንዲህ ብታደርግ እኮ ይልሃል አይምሮህ። 
ለምን  ራሴን እንዴት ልቀይር እያልክ ነዋ! ‹‹እንዲህ 
ብትማር፣ እንዲህ ብትሰራ፣ ለምን አንድ ሁለት ሶስት ስራ 
አትሰራም፣ ገንዘቡን እንዲህ አታስቀምጥም›› ይልሃል። 
አቋራጭ መንገድ ጥሩ አይደለም። 

7ኛ. የቀየርከውን ነገር ማሰብ
አየህ! ‹‹ትናንትና እንደዚህ ነበርኩ፤ ዛሬ ምን አሻሻልኩ 

እውቀቴ አደገ፣ ገቢዬ አደገ፣ በስራዬ ላይ ጥሩ ሆንኩኝ፣ 
በኑሮዬ፣ በትዳሬ ደስተኛ ነኝ፣ ከትናንት ምን ጨመርኩ›› 
በል። ያሳካኸውን አስብ። ለምን መሰለህ፤ ትላንት እንዲህ 
ካደረኩ፣ ትላንት እንዲህ ካሳካው አሁንማ ልምዱ አለኝ፣ 
ጎበዝ ነኝ፣ እቀየራለሁ ትላለህ። አቅምህን ታወጣለህ። 
ልምድህን አስብ። ያሳካኸውን አስብ። 

በሕይወትህ ውስጥ በጣም ወሳኙ ነገር በራስ 
እርግጠኛ መሆን ነው። ወይም በራስ  መተማመን 
ነው። በራስህ እርግጠኛ የምትሆን ከሆነ ከዚህ በፊት 
ያሳካኸውን ካሰብክ ነው። ዛሬ እንዲህ አሳክቻለሁ ነገ 
ደግሞ እንዲህ አሳካለሁ ትላለህ። ልክ እርግጠኛ ስትሆን 
ሙሉ አቅምህን አውጥተህ መጠቀም ትጀምራለህ። ልክ 
አቅምህን ስትጠቀም ወደ ተግባር ትገባለህ። እንዲህ 
ላድርግ፤ እንዲህ ልስራ ትላለህ። ለምን? አቅምህን 
እየተጠቀምክ ነው። ወደ ድርጊት ከገባህ በላ ውጤቱ 
ይመጣል። ጥሩ ውጤት ታገኛለህ። አንዱ ቦታ ላይ ያለው 
ውጤትህ ወደሌላው ይጋባል።     

ሙሉ አቅምን መጠቀም!

‹‹ዛፎች ሁሉ አንድ ምርጫ ነው ያላቸው። ወደላይ 
ማደግ ብቻ! የትኛው ዛፍ ነው ‹‹ኸረ! በቃኝ ከዚህ በላይ 
አላድግም›› የሚለው? የሰው ልጅ ግን በምርጫ ላይ 
የተሞላ ነው ሕይወቱ። መቆምም ይችላል፤ ማደግም 
ይችላል። ባለህበት የቆምከው፤ ባለህበት የምትራመደው 
ምርጫህ ስለሆነ ነው እንጂ እድለ ቢስና ሰነፍ ሆነህ 
አይደለም። ግን አቅምህን ስላልተጠቀምክ ነው።››

ማህደረ ጤና  
ማህበራዊ

የኦቲዝም ታማሚዎች እና የተሟላ አገልግሎት
አስናቀ ፀጋዬ 

አልበርት አንስታይን፣ ቶማስ ኤዲስን፣ ዋኦልት ዲዝኒ፣ 
ቴምፕል ግራንዲንና ሌሎችም ዓለም ያፈራቻቸው ድንቅና 
ታላላቅ ሰዎች የኦቲዝም ተጠቂ የነበሩ ቢሆንም ዓለምን 
በበጎ ገፅታ መቀየር ችለዋል። ኢትዮጵያዊቷ ዘሚ የኑስም 
ብትሆን ከኦቲዝም ጋር የሚኖር ልጇን አደባባይ አውጥታ 
በሕመሙ ዙሪያ ያለውን የተዛባ አመለካከት መቀየር 
ችላለች። 

የኦቲዝም ሕሙማን መርጃ ማዕከል አቋቁማ ለብዙ 
ወላጆች ባለውለታ ለመሆን በቅታለች። ሕይወቷ 
እስካለፈበት ግዜ ድረስም በኦቲዝም ዙሪያ ሰፊ የግንዛቤ  
ማስጨበጫዎችን ለኅብረተሰቡ በመስጠትና  በኦቲዝም 
ዙሪያ በሚሰሩ ማንኛውም ስራዎች ላይ በንቃት 
ተሳትፋለች።     

ኦቲዝም የአእምሮ እድገት መዛባት ነው። የአንድን 
ልጅ የአእምሮ እድገት፣ የማገናዘብ ችሎታ፣ የመማር 
አቅም፣ የባኅሪና የስሜት አገላለፅ፣ የተግባቦት፣ የቋንቋ፣ 
የንግግርና የማኅበራዊ ክህሎት፣ የስሜት እድገት፣ ስሜትን 
የማቀናጀትና አጠቃላይ ራስን የመርዳት ክህሎትን በተለያየ 
መጠን የሚያዛባና የሚጎዳ እክል እንደሆነ ይነገራል። 

አንዳንድ ጥናቶች እንደሚጠቁሙት በዓለም አቀፍ 
ደረጃ ከ88 ልጆች መካከል አንዱ በኦቲዝም/የአእምሮ 
እድገት ውስንነት/ችግር ውስጥ ያለ ሲሆን ይህም የካንሰር፣ 
የስኳርና የኤች አይቪ ኤድስ ተጠቂ ሕፃናት ቁጥር በአንድ 
ላይ ተደምሮ  ካለው በእጅጉ ይበልጣል። በአፍሪካ 
የኦቲዝም አይምሮ እድገት መዛባት ችግር ስርጭት በስፋት 
አልተጠናም። ይሁንና ከሰሃራ በታች ባሉ የአፍሪካ ሀገራት 
በእድገት ችግር ውስጥ ካሉ ከ100 ልጆች ውስጥ ከ11 እስከ 
33 የሚጠጉት በኦቲዝም የአእምሮ እድገት መዛባት ችግር 
ውስጥ እንደሚኖሩ ጥናቶች ይጠቁማሉ።     

ኦቲዝም ወይም የአእምሮ እድገት መዛባት በልዩ 
ልዩ ምክንያቶች ሊከሰት እንደሚችል በተለያዩ ጊዚያት 
የተሰሩ ጥናቶች አመልክተዋል። ከነዚህ ውስጥም በዘር 
ተወራራሽነት፣ በውጫዊ ተፅእኖ ተጋላጭ መሆን፣ 
በእርግዝና ወቅት የሚያጋጥም ሕመም፣ በወሊድ ግዜ 
በሕፃኑ ላይ የደረሱ ጉዳቶች፣ ኢንፌክሽንና  መርዛማ 
ነገሮች ይገኙበታል።  ከኦቲዝም ጋር የሚኖሩ ልጆች ላይ 
በብዛት ጎልተው የሚታዩ ምልክቶች ደግሞ የቋንቋና 
የተግባቦት ውስንነት፣ ማሕበራዊ ግንኙነት የማድረግ 
እክል፣ ያልተለመደና ድግግሞሽ የበዛበት ባኅርይ ማሳየት 
ናቸው።

በኢትዮጵያም በትክክል ቁጥሩ ባይታወቅም 
ከኦቲዝም የአእምሮ እድገት መዛባት ጋር አብረው የሚኖሩ 
ልጆች ቁጥር ከግዜ ወደ ግዜ እየጨመረ መጥቷል። ነገር 
ግን አሁን ባለው የኦቲዝም ታማሚዎች ብዛትና ሕመሙ 
በሚፈልገው ድጋፍና ክትትል  ልክ የሚረዱና የሚንከባከቡ 
የማገገሚያ ማእከላት በብዛት የሉም።  ያሉትም ቢሆኑ 
ከጥቂቶቹ በቀር በተሟላና ሞያዊ በሆነ መልኩ ለኦቲዝም 
ታማሚዎች እርዳታና እንክብካቤ ብሎም ትምህርት 
የሚሰጡ አይደሉም። በአዲስ አበባ ከተማ የሚገኝ አንድ 
ማእከል ግን ለኦቲዝም ታማሚዎች በተለየና በተሟላ 
መልኩ አገልግሎት እየሰጠው ነው ይላል። 

ወይዘሮ ትግስት ኃይሉ የምሉዕ ፋውንዴሽን መስራችና 
ዋና ስራ አስኪያጅ ናቸው። ከዚህ ቀደም በኢትዮጵያ አየር 
መንገድ በበረራ አስተናጋጅነት ለዓመታት ሰርተዋል። 
በኢትዮጵያ አቭዬሽን አካዳሚ የደምበኞች አገልግሎት 
ክፍል ውስጥ የተለያዩ ስልጠናዎችን ሲሰጡ ቆይተዋል። 
በቅርቡ ደግሞ የመጀመሪያ ልጃቸው ከኦቲዝም ጋር 
እንደሚኖር ሲያውቁ ከኦቲዝም ጋር የሚኖሩ ልጆችን 
የሚደግፍ ‹‹ምሉዕ ፋውንዴሽን›› የተሰኘ ማገገሚያ 
ማእከል  አቋቁመው ወደ ስራ ገብተዋል። 

እርሳቸው እንደሚሉት፣ ፋውንዴሽኑ የተመሰረተው 
በ2013 ዓ.ም ሲሆን መነሻ ምክንያቱ ደግሞ የመጀመሪያ 
ልጃቸው ናታን የኦቲዝም ታማሚ መሆኑ ነበር። የማገገሚያ 
ማእከሉ ስራ የጀመረው ግን ከአስር ወራት በፊት ነው። 
ማእከሉ ስራውን ከመጀመሩ በፊት የኦቲዝም ታማሚ 
ልጆች ያሏቸው ወላጆች በመኖሪያ ቤት በመምጣት 
ያላቸውን ልምድ ያካፍሉ ነበር። በዚህ ሂደትም ነው 
ተቋሙ የተመሰረተው። 

ከኦቲዝም ጋር የሚኖሩ ልጆች ያሏቸው ወላጆች 
ወደ ማእከሉ የሚመጡት በፋውንዴሽኑ የማህበራዊ 
ሚዲያዎችና ድረ- ገፆች በሚተላለፉ መረጃዎች አማካኝነት 
ነው። በተለይ የማገገሚያ ማእከሉ እንደተከፈተ 
መረጃ ሰምተው በርካታ ወላጆች ልጆቻቸውን ይዘው 

መጥተዋል። በዚሁ መሰረት ማእከሉ ብዙ ዓመት 
ቤታቸው የቆዩና ምንም አይነት የማገገሚያ ሕክምናና 
ትምህርት ላላገኙ  ከኦቲዝም ጋር ለሚኖሩ ልጆች ቅድሚያ 
በመስጠት ተቀብሏል። 

በጠዋት ፈረቃ ወደ ማእከሉ መጥተው አገልግሎት 
የሚያገኙ ልጆች ትምህርት ቤት ያልገቡ፣ ቤት ውስጥ 
ለረጅም ግዜ የቆዩና ወላጆቻቸውም እንዴት ማገዝ 
እንዳለባቸው የማያውቁ ናቸው። በከሰዓት ፈረቃ ደግሞ 
የሚመጡት ትምህርት ቤት ገብተው እገዛ የሚፈልጉና አፍ 
ያልፈቱ፣ የባህሪ መለዋወጥ የሚያሳዩ፣ ትምህርት የመቀበል 
ችግር ያለባቸው ናቸው። የሀሙስና የቅዳሜ ፈረቃ ደግሞ 
ትንሽ እገዛ ለሚፈልጉ የኦቲዝም ታማሚዎች እንዲሆን 
ተደርጓል። 

ፋውንዴሽኑ የበጎ አድራጎት ድርጅት እንደመሆኑ 
በጧት ፈረቃ ልጆቻቸውን ወደ ማእከሉ የሚያመጡ 
ወላጆች በአብዛኛው መክፈል የማይችሉ በመሆናቸው 
ለአንዳንድ ቁሳቁሶች ከሚያበረክቱት አነስተኛ ገንዘብ 
ውጪ አገልግሎቱን በነፃ ነው የሚያገኙት። አቅም ኖሯቸው 
መክፈል የሚችሉ ወላጆች ደግሞ ማእከሉ ለሚያወጣቸው 
ቁሳቁሶች ዋጋ ይጋራሉ። 

አንድ ልጅ ወደ ማእከሉ ገብቶ ጨርሶ እስኪወጣ 
ድረስ የሚያስፈልገው ወጪ ምን ያህል ከፍተኛ 
እንደሆነ ይታወቃል። ለመምህራን ደሞዝ ያስፈልጋል። 
ለተንከባካቢዎችም በተመሳሳይ ደሞዝ ይከፈላል። ልጆቹ 
በየቀኑ የሚያሳዩዋቸው ለውጦችም ሪፖርት ይደረጋሉ። 
በዚህም የወረቀት ወጪ ይኖራል። የቤት ኪራይ ወጪም 
አለ። ከዚህ አንፃር ለአንድ ልጅ ክፍያ ቢጠየቅ በጣም 
ከባድ ነው። ስለዚህ ወላጆች ካለው ችግር አኳያ መክፈል 
ለማይችሉት ፋውንዴሽኑ ያግዛቸዋል። መክፈል የሚችሉ 
ወላጆች ደግሞ ክፍያ አይጠየቁም ግን የአንዳንድ ማቴሪያል 
ወጪዎችን ይጋራሉ።  

ወይዘሮ ትግስት እንደሚናገሩት ማእከሉ 
እድሜያቸው ከሶስት እስከ አስራ ሁለት ዓመት ያሉ 
ከኦቲዝም ጋር የሚኖሩ ልጆችን ተቀብሎ የተለዩ የማገገም 
ሕክምና አገልግሎቶችን ይሰጣል። ከአስራ ሁለት ዓመት 
በኋላ ላሉት በቀጣይ ፋውንዴሽኑ ሲሰፋ ከ12 አስከ 
18 ዓመት እድሜ ያሉትን ትምህርታቸውን ከጨረሱ 

መግፋት ከቻሉ ወደ ኮሌጅ ይላካሉ። መግፋት ካልቻሉ 
ግን ተምረውና የማገገም ሕክምናውን ወስደው ቤታቸው 
እንዲቀመጡ አይደረግም። ወደ ማኅበረሰቡ መቀላቀል 
አለባቸው። ስለዚህ በቀጣይ ተቋሙ ሲሰፋ የቴክኒካልና 
ቮኬሽናል ትምህርት ስልጠና አቋቁሞ ልጆቹ ሰልጥነው 
ወደ ማኅበረሰቡ የሚቀላቀሉበትን ሁኔታ ለመፍጠር እቅድ 
ይዟል። 

ማእከሉ ከኦቲዝም ጋር የሚኖሩ ልጆች ቤት ውስጥ 
ባለ ነገር መታገዝ የሚችሉበት፣ የቤተ- መፅሃፍት 
አገልግሎት የሚያገኙበት፣ ራሳቸውን የሚያረጋጉበትና 
ለብቻቸው ጥሞና ውስጥ የሚገቡበት፣ የመፃፍና መናገር 
ክህሎቶችን የሚያገኙበት፣ የጣት ጡንቻዎች ላይ 
የሚሰራበት፣ አዳምጠው መተግበር የሚችሉባቸው 
ክፍሎችን አሟልቷል።  

በተጨማሪም ልጆቹ እያንዳንዱን ተግባር 
የሚፈፅሙበት ሂደት ፕሮግራም፣አዳምጠው የቋንቋ 
ክምችት ካላቸው የሚያወጡበት ወይም የሚጠቁሙበት፣ 
ማኅበራዊ ሕይወትን የሚለምዱበት፣ ልጅነታቸውን 
በጨዋታ እንዲያገኙ  የሚያስችላቸው፣ ትኩረት 
አድርገው መዝለልና መራመድ የሚችሉባቸው፣ 
ራሳቸውን እንዲችሉና ወደ ትምህርት ቤት ለመውሰድ 
የሚዘጋጁባቸው፣ የሕይወት  ክህሎት የሚያገኙባቸውና 
ክፍሎችንም አካቷል።

ለዚሁ ስራ የተመደቡት መምህራን በልዩ ፍላጎት 
ትምህርት ላይ የሰሩ ባይሆኑም ሁለት ተመራቂ በልዩ ፍላጎት 
ላይ የሚሰሩ መምህራን አሉ። ስራውን ከመጀመራቸው 
በፊት ግን ስልጠና ተሠጥቷቸዋል። በሳይኮሎጂ፣ ሰልፍ 
ማኔጅመንትና በሌሎችም መስኮች የስራ ላይ ስልጠና 
ይሰጣቸዋል። ይህም የሚደረገው ኦቲዝም ሁሌም አዲስና 
ግንኙቶቹና ቴክኒኮቹም በየግዜው የሚቀያየር እንደመሆኑ 
መምህራኑ ራሳቸውን ከዚህ እኩል ማስኬድ እንዲችሉ 
ነው። 

ወይዘሮ ትግስት እንደሚያብራሩት ልጆቹ ወደ ማእከሉ 
ከገቡበት ሰዓት ጀምሮ መረጃዎቻቸው ይመዘገባሉ። 
በመረጃው መሰረት ግምገማ ይሰራል። በግምገማው 
ምን ላይ ጥሩ ናቸው፤ ምን ላይ እገዛ ይፈልጋሉ የሚለው 
ነገር ይታያል። ግምገማው ከተሰራ በኋላ ለእያንዳንዱ 

ልጆች የየራሳቸው እቅድ ይወጣላቸዋል። ስለዚህ አንድ 
ልጅ በአንድ ክህሎት ላይ በደምብ የሚችል ከሆነ በፊት 
ከነበረው የበለጠ ክህሎት ላይ እንዲሰራ ይደረጋል። በዚህ 
ሂደት ወላጆችም ይሳተፋሉ፤ የልጆቻቸውን የየእለት 
ለውጥ ይከታተላሉ። በዚህም በልጆቹ ላይ የሚታይ 
ለውጥ አለ።  

ምሉዕ ፋውንዴሽን የተመሰረተበትን ሶስተኛ ዓመት 
አስመልክቶ ‹‹ራት በምክንያት›› የተሰኘ የራት ፕሮግራም 
በቅርቡ በሸራተን አዲስ ሆቴል ያዘጋጃል። በዚሁ የእራት 
ፕሮግራም ላይ የጤና ሚኒስቴር ኃላፊዎችና ሌሎች ጉዳዩ 
የሚመለከታቸው የመንግስት አካላት ይገኛሉ ተብሎ 
ይጠበቃል። በዚህ ዝግጅት ማኅበረሰቡ ከግንዛቤ ባለፈ 
በያገባኛል ስሜት የበኩሉን ኃላፊት እንዲወጣ የማድረግ 
ስራ ይሰራል።   

ምሉዕ ፋውንዴሽን ከገጠመውና እየገጠመው 
ካለው ችግር ውስጥ አንዱ ቦታ ነው። ቦታ ሲባል ደግሞ 
ከኦቲዝም ጋር ለሚኖሩ ልጆች አመቺ፣ ሰፊና ተስማሚ 
መሆን ይኖርበታል። በኪራይ ስራውን ለመስራትም ቢሆን 
ማኅበረሰቡ ፍቃደኛና ተባባሪ አይደለም። ሁልጊዜ ደግሞ 
በኪራይ ቤት መቀጠል አይቻልም። ለጤና ሚኒስቴርም 
ይሄው የቦታ ጉዳይ ጥያቄ ቀርቧል። ቦታ እንዲሰጥ ለቤቶች 
ኮርፖሬሽን ደብዳቤ ፅፈዋል። ነገር ግን አስካሁን ድረስ 
መልስ አልተገኘም።  

የጤና ሚኒስቴር ተወካዮች ምሉዕ ፋውንዴሽን 
እያከናወናቸው ያሉ ስራዎችን ጎብኝተዋል። ለማገዝም ቃል 
ገብተዋል። ነገር ግን ቅድሚያ የሚሰጣቸው ሌሎች የጤና 
ዘርፎች በመኖራቸው በኦቲዝም ላይ ትኩረት ተሰጥቶ 
አልተሰራም። ግዜውን ጠብቆ ነገሮች ይስተካከላሉ ተብሎ 
ይገመታል። ምክንያቱም የአእምሮ ጤና ችግር በተለይ 
ኦቲዝም ችላ የተባለ ጉዳይ ነው። 

ቁጥሩም ይህን ያህል ነው ተብሎ አይታወቅም። 
ቢታወቅ ኖሮ ይበልጥ ትኩረት ይሰጠው  ነበር። 
ትኩረትም ሰጥቶ ለመስራት ከብዷል። ከዚህ አንፃር ምሉዕ 
ፋውንዴሽን እንደ ተቋም የራሱ የሆነ ኃላፊነት አለበት። 
የኦቲዝም ሕመም በምን  ያህል ደረጃ ቁጥሩ እየጨመረ 
እንደመጣም በጋራ መስራት ያስፈልጋል። ያኔ መንግስትም 
በደምብ ትኩረት ይሰጠዋል። 

ወይዘሮ ትግስት ኃይሉ፤

 ‹‹ ጥናቶች 
እንደሚጠቁሙት በዓለም 

አቀፍ ደረጃ ከ88 ልጆች 
መካከል አንዱ በኦቲዝም/

የአእምሮ እድገት ውስንነት/ 
ችግር ውስጥ ያለ ሲሆን 

ይህም የካንሰር፣ የስኳርና 
የኤች አይ ቪ ኤድስ ተጠቂ 
ሕፃናት ቁጥር በአንድ ላይ 

ተደምሮ ካለው  በእጅጉ 
ይበልጣል። በአፍሪካ 

የኦቲዝም አይምሮ እድገት 
መዛባት ችግር ስርጭት 
በስፋት አልተጠናም።››

ከአማኑኤል የአእምሮ ስፔሻላይዝድ ሆስፒታል ጋር በመተባበር 
በየሳምንቱ የሚታተም

የአዕምሮ ሕመም ብዙ ጊዜ የሚገለጸው የአስተሳሰብ 
መረበሽ ወይም ስሜት መዋዠቅ ሲኖርና በዚህ ምክንያት 
ከራስ እና ከማኅበረሰብ ጋር በሚጠበቅ ሁኔታ ተግባብቶ 
መቀጠል አለመቻል ሲታይ ነው። ከዚህ ውጪ ሕመሙ 
ሲያጋጥም ከመድኃኒት ጀምሮ እንደ አስፈላጊነቱ የተለያዩ 
ሕክምናዎች ይሰጣሉ። 

ለአዕምሮ ሕመም ከሚታዘዙ ሕክምናዎች አንዱ 
የንዝረት ሕክምና ይገኝበታል። ይህ ሕክምና እንዴት 
እና ለምን ዓይነት ታካሚዎች ይሰጣል? ስለሚለው 
ሐምሌ 2015 ዓም አዕምሮ መጽሔት በአማኑኤል አዕምሮ 
ስፔሻላይዝድ ሆስፒታል ኮንሰልታንት ሳይካትሪስትና 
የድንገተኛ ክፍል ዳይሬክተር በመሆን እያገለገሉ ከሚገኙት 
ከዶክተር ሉሉ በቃና ጋር ቆይታ አድርጎ ነበር። የነበራቸውን  
ቆይታ እንደሚከተለው አቅርበነዋል።

ሕክምናው እንዴት እና ለምን ዓይነት ታካሚዎች 
ይሰጣል?

የኤሌክትሪክ ንዝረት (Electro convulsive ther-
apy) ሕክምና የሚሰጠው ከፍተኛ ሕመም ያለባቸው፣ 
በሌላ ሕክምና ሊሻላቸው ያልቻለ ሰዎች ሲሆኑ ይህ 
ሕክምና ሕመሙ በታካሚው ላይ ከፍተኛ ችግር ሲያደርስ 
እና አፋጣኝ ፈውስ ሲያስፈልግ የሚሰጥ ነው። የሕክምና 
አሰጣጡም በታካሚው አዕምሮ ላይ ንዝረት እንዲፈጠር 
በማድረግ ሲሆን መናገር፤ መብላትና መንቀሳቀስ ለማይችሉ 
እና የአዕምሮ ሕመም መድኃኒት ተሰጥቷቸው መዳን 
ላልቻሉ ታማሚዎች የሚሰጥ የሕክምና ዓይነት ነው።

የንዝረት ሕክምና (ECT) ከላይ ባነሳናቸው 
ችግር ውስጥ ለሚገኙ ሰዎች ወይም የአዕምሮ ሕክምና 
መድኃኒቶች ወስደው ለውጥ ላላመጡ (anti- psychot-
ic drug) ታካሚዎች እና አንድ ቦታ ላይ ሳይንቀሳቀሱ 
ስሜት አልባ ሆነው፣ ለረጅም ጊዜ ለሚቆዩ ሕመምተኞች 
(catatonia) የሚሰጥ ሕክምና ሲሆን ይህንን ሕክምና 

አንድ ሰው ወይም ታካሚ ቢበዛ 12 ጊዜ (በሳምንት ለ3 ጊዜ) 
ብቻ እንዲወስድ የሚፈቀድ ቢሆንም በዚህ ችግር ውስጥ 
የሚገኙ ሕመምተኞች ሕክምናውን ሁለት ወይም ሦስት 
ጊዜ እንደወሰዱ አስደናቂ ለውጦችን ያሳያሉ። በአዕምሮ 
ሕክምናው ዘርፍ በሃገራችን ከፍተኛ ቁጥር ያላቸው ሰዎች 
የዚህን መሣሪያ ሕክምና አገልግሎት የሚያገኙት በዋናነት 
በአማኑኤል አዕምሮ ስፔሻላይዝድ ሆስፒታል ሲሆን ከሌላ 
ቦታ ሪፈር ተደርገው የሚመጡ ታካሚዎችም አገልግሎቱን 
በስፋት ያገኛሉ።

የንዝረት ሕክምና ከጭንቅላት ምርመራ ሕክምና 
በምን መልኩ ይለያል? 

የኤሌክትሪክ ንዝረት ሕክምና እንደሌሎች የአዕምሮ 
ሕክምናዎች የአዕምሮ ሕመምን ለማከም ቢያመሳስለውም 
የነርቭ ችግር፤ የመንቀጥቀጥ፤ የጭንቅላት ዕጢ፤ ሌላ 
የጭንቅላት ጉዳት፤ በዘር የተላለፈ የሚጥል በሽታ ምልክቶች 
ከሚታከሙበት የጭንቅላት መመርመሪያ መሣሪያ (Electro 
cephalo graphy/EEG) በእጅጉ የተለየ ነው።

 ሌሎች የአዕምሮ ሕክምናዎች የሚሰጡት ታካሚዎች 
የሚዋጥ መድኃኒት ወይም መርፌ እንዲወስዱ በማድረግ 
እና በንግግር ሕክምና ሲሆን ንዝረት ሕክምና (Electro 
convul-sive therapy) ግን ከሌሎች ለየት የሚያደርገው 
እውነተኛ ያልሆነ ኤሌክትሪክ ሞገድ (Artifici Artifi-
cial electric wave) ወደ አዕምሮ እንዲሄድ በማድረግና 
አዕምሮን እንዲነቃ በማድረግ አዕምሮ ማመንጨት ያለበትን 
ንጥረ ነገር (Hormone)እንዲያመነጭ በማድረግ እንቅስቃሴ 
ያቆመውን የአዕምሮ ክፍል ወደ እንቅስቃሴ እንዲገባና 
በአዕምሮ ውስጥ ያሉ ንጥረ ነገሮችን የማስተካከልና የማንቃት 
ሥራን በመሥራት የማከም አገልግሎት ነው። በተጨማሪም 
በሆስፒታላችን የሚሰጠው የንዝረት ሕክምና ታካሚዎች 
ሕመም እንዳይሰማቸውና ደህንነታቸው የተጠበቀ እንዲሆን 
የሰመመን መድኃኒት የሚሰጣቸው ሲሆን ሕክምናው 

ሲደረግም በባለሙያ ሙሉ ክትትል ይደረግላቸዋል።
በሆስፒታሉ የንዝረት ሕክምና/ECT 

አገልግሎት ምን ይመስላል? 
ታካሚዎች ወደ ኤሌክትሪክ ንዝረት ሕክምና 

(ECT) ከመግባታቸው በፊት በሌሎች ሕክምናዎችና 
መድኃኒቶች ተሞክሮ የሚፈለገው ውጤት ካልመጣ 
ታካሚዎች ይህንን ሕክምና እንዲወስዱ ይደረጋል። ይህ 
ሕክምና በሆስፒታላችን በሳምንት ለሦስት ቀናት የሚሰጥ 
ሲሆን በቀን ከ10-15 ታካሚ አገልግሎት ያገኝበታል። ነገር 
ግን ማሽኖቹ ችግር ሲገጥማቸው ከውጪ ስለሚመጡ 
አገልግሎቱ ሙሉ ለሙሉ የሚቋረጥበት ጊዜ አለ። ይህ 
ሕክምና ከሚሰጠው ከፍተኛ ጥቅም አንጻር ትልቅ ትኩረት 
ሊሰጠው የሚገባ ቢሆንም በዛ ደረጃ ነው ያለው ለማለት 
አያስደፍርም። ለምሳሌ ከዚህ በፊት አገልግሎቱን በሁለት 
ማሽኖች እንሰጥ ነበር አሁን ላይ ግን አንዱ ማሽን ተበላሽቶ 
በአንዱ ብቻ ነው የምንሠራው። ይህ ደግሞ የሚፈጥረው 
ጫና ይታወቃል። አሁን ላይ እየሠራ ያለው ማሽን በተለያየ 
ምክንያት ድንገት ሥራ ቢያቆም ወይም ችግር ቢገጥመው 
የሚሆነውን መገመት ቀላል ነው።

በንዝረት ሕክምና ዘርፍ የተገኙ ውጤቶች
የንዝረት ሕክምና በጣም ውጤታማ የሆነ የሕክምና 

ዘዴ ነው። በአጭር ጊዜ ውስጥ ፈውስ የሚያመጣ እና 
አብዛኛው ታካሚዎቻችን ከመድኃኒት በበለጠ ተጨባጭ 
ለውጥ የሚያመጡበት ሕክምና ነው። 

የአዕምሮ ሕመምና ሕክምናው እንደ ሃገር 
ምንያህል ትኩረት አግኝቷል?

ስለ አዕምሮ ሕክምና ስናነሳ ሆስፒታል ውስጥ ያሉትን 
ብቻ አይደለም ማየት ያለብን። ሰዎች ዕለት ተዕለት 
በጭንቀት ውስጥ፤ ደስታ በማጣት ውስጥ፤ በከፍተኛ 
የድብርት ስሜት ውስጥ ያልፋሉ። በዚህ ምክንያት ሰዎች 
መሥራት የሚፈጠርባቸው ተፅዕኖም ሰፊ ነው። በመሆኑም 

በአዕምሮ ሕመም ምክንያት አንድ አራተኛ የሆነው አምራች 
ዜጋ በዚህ ችግር ውስጥ እንደሆነ ጥናቶች ያሳያሉ። 
በመሆኑም ሕክምናውን ከማሳደግ አንጻር በጤና ሚኒስቴር 
እና በመንግሥት ደረጃም ከ30 ዓመታት በፊት የነበረውን 
ሕክምና (አገልግሎት አሰጣጥ) ከማስቀጠል ውጪ በቂ 
ትኩረት ተሰጥቶታል ማለት አያስደፍርም።

መንግሥት እንደ መንግሥት ምክንያቶቹ በርካታ 
ቢሆኑም በድምሩ የአዕምሮ ጤና ችግር አምራች ዜጋን 
በከፍተኛ ሁኔታ ያሳጣታል። በዚህም ሃገር ማግኘት 
ያለባትን ኢኮኖሚያዊና ማኅበራዊ ጥቅሞች አጥታለች 
ብሎ፤ የአዕምሮ ጤና አገልግሎትን የማስፋትና የመደገፍ 
ሁኔታ ብዙም አይታይም። ስለዚህ አገልግሎቱን የማስፋትና 
የመደገፍ፤ ግብዓት የማሟላት፤ ሕመሙን ከመከላከል እስከ 
ሕክምና ድረስ ትኩረት ሰጥቶ መሥራት ያስፈልጋል ባይ 
ነኝ። ምክንያቱም እንደ አንጋፋነቱ ከሚጠበቅበት አንጻር 
በጣም ሩቅ ነው። ለዚህ ደግሞ ሆስፒታሉን ማየት ብቻ በቂ 
ነው ምክንያቱም አሁን ላይ ይህን ሁሉ አገልግሎት እየሰጠ 
ያለው ከ80 ዓመታት በፊት በነበር (ባልዘመነ) ተቋምና 
መሠረተ-ልማት ነው።

ለንዝረት ሕክምና/ECT ዋና ተግዳሮት
እንደ አጠቃላይ ለውጤታማ የአዕምሮ ጤና 

አገልግሎት ማነቆ ከሆኑ ነገሮች ዋነኞቹ የባለሙያ 
እጥረት፤ ምቹ የአገልግሎት መስጫ ስፍራ፣ የግብዓት 
እና የአንዳንድ መድኃኒቶች እጥረት በተለይ ለንዝረት 
ሕክምና የሰመመን መድኃኒቶች እጥረት ይጠቀሳሉ። 
በመጨረሻም አገልግሎቱን ለማሳደግና ዘመኑ የደረሰበት 
የሕክምና አሰጣጥ ደረጃ ላይ መድረስ ያስፈልጋል። ለዚህም 
የአገልግሎቱ ዋና ዋና ችግሮች በጋራ መቅረፍና በዓለም 
ላይ ያሉ ሌሎች አማራጭ (ተጨማሪ) ሕክምናዎችን 
መከተል። ለዚህ ደግሞ ባለሙያዎችን ማሠልጠንና መደገፍ 
ያስፈልጋል።

የኤሌክትሪክ ንዝረት ሕክምና (ECT)

የቤኒሻንጉል ጉሙዝ ክልል በሀገሪቱ ከሚገኙ 
ክልሎች መካከል አንዱ ሲሆን የተለያዩ ብሔሮች 
ብሔረሰቦችና ሕዝቦች በፍቅር፣ በአንድነትና 
በነፃነት ሠርተው የሚኖሩበት ነው። ይህ ክልል 
የኢትዮጵያ ሕዝብ እንደ ዓይኑ ብሌን የሚመለከተው፣ 
የሚከታተለውና የሚሳሳለት የልማቱን ትግበራ 
የሚናፍቅበት የታላቁ ህዳሴ ግድብ መገኛ ነው። 

ክልሉ እምቅ የተፈጥሮ ሀብቶች ባለቤት ሲሆን 
ከነዚህም ውስጥ፡- ሰፊ ለም መሬት፣ ከክረምት 
ከበጋ የሚፈሱ ትላልቅ ወንዞች፣ ለሰው፣ ለእንስሳት፣ 
ለአዕዋፍ እና ለዕፅዋትም ተስማሚ የሆነ የአየር ንብረት 
ያለው ነው። ለተለያዩ የግብርና ሥራዎች በተለይም 
የቅባት እህሎችን ለማምረት የሚያስችል ለም መሬትና 
ምቹ የአየር ፀባይ የሚገኝበት ነው። በተጨማሪም 
ማራኪና ጥቅጥቅ ደኖች፣ የዕጣን ዛፎች እና እንደ 
ወርቅ፣ የድንጋይ ከሰል እና እምነበረድን ጨምሮ 
በርካታ  ውድ ማዕድናትና የተፈጥሮ ሀብቶችም 
ይገኙበታል።

የክልሉ መንግሥትም ያሉትን የተፈጥሮ ፀጋዎችና 
ምቹ ሁኔታዎችን በመጠቀም የክልሉን ሕዝብ የበለጠ 
የሠላም እና የልማቱ ተጠቃሚ ለማድረግ አቅዶ እየሠራ 
ይገኛል። ይህን እምቅ የተፈጥሮ ሀብት ለኢኮኖሚያዊ 
ጥቅም ለማዋል በርካታ የክልሉና ከክልሉ ውጭ 
የሚገኙ ባለሀብቶች በተለያዩ የኢንቨስትመንት 
አማራጮች ላይ ተሰማርተው ለነዋሪዎች የሥራ ዕድል 
እንዲፈጥሩ አስችሏል።  

በሀገሪቱ ሁለንተናዊ የልማት ዘርፍ ተሳትፎ 
ውጤት ለማምጣት ደግሞ ጤናው የተጠበቀ 
ማኅበረሰብ ማፍራት ግድ ይላል። የቤኒሻንጉል ጉሙዝ 
ክልል ጤናው የተጠበቀ አምራች ዜጋን ለማፍራት 
በጤናው ዘርፍ በርካታ ሥራዎችን እያከናወነ ይገኛል። 
በዚህም አግባብ የጤናውን ተቋም አደረጃጀት ከክልል 

ጀምሮ በዞን፣ በከተማ አስተዳደር እና በወረዳ ደረጃ 
የተዘረጋ መዋቅር ያለው ነው። የቤተ-ሙከራ (labo-
ratory) ማዕከል፣ የክልሉ የአካል ጉዳተኞች ተሐድሶ 
ማዕከል፣ የደም ባንክ ቅርንጫፍ ጽሕፈት ቤቶች 
እና የጤና ሳይንስ ኮሌጆች ሆስፒታሎች፣ በተዘረጉ 
አደረጃጀቶች ለቢሮው ተጠሪ  በመሆን የክልሉን ሕዝብ 

በጤናው ዘርፍ እያገለገሉ ይገኛሉ። 
በቤኒሻንጉል ጉሙዝ ክልል ፡-ሦስት ዞኖች፣ ሦስት 

የከተማ አስተዳደሮች፣ 22 ወረዳዎች፣ አንድ ልዩ ወረዳ 
እና ፣ 522 ቀበሌዎች የሚገኙ ሲሆን በነዚህ አደረጃጀቶች 
ለሚገኙ ማኅበረሰቦች ተገቢውን አገልግሎት የሚሠጡ፤ 
ሁለት አጠቃላይ ሆስፒታል፣ አራት የመጀመሪያ ደረጃ 
ሆስፒታል፣ 60 የመንግሥት ጤና ጣቢያዎች፣ 426 
ጤና ኬላዎች፣ ሁለት የደም ባንክ አገልግሎት ጽሕፈት 
ቤቶች፣ አንድ አንድ ክልላዊ ቤተ-ሙከራ ማዕከል፣ 
አካል ጉዳተኞች ተሐድሶ ማዕከልና የጤና ሳይንስ ኮሌጅ 
እንዲሁም አራት የስደተኞች መጠለያ ጤና ጣቢያዎችን 
የመሳሰሉ የጤና ተቋማት ተከፍተው  አገልግሎት 
በመስጠት ላይ ናቸው። 

በተጨማሪም እየጨመረ የመጣውን የኅብረተሰቡን 
በጤና ተቋማት የመጠቀም ፍላጎት ለማርካት የክልሉ 
መንግሥት በተለያዩ የክልሉ አካባቢዎች ማለትም፤ አንድ 
የመጀመሪያ ደረጃ ሆስፒታል፣ አምስት ጤና ጣቢያዎች፣ 
ሁለት ጤና ኬላዎች ጨምሮ  አንድ የክልሉ ቤተ-ሙከራ 
ተቋም በተጨማሪነት የክልሉ መንግሥት በትኩረት 
እያስገነባ ነው።

ከዚህም ባሻገር በመንግሥት የጤና ተቋማት ብቻ 
የክልሉን ሕዝብ የጤና ፍላጎት ማርካት ባለመቻሉ 
በተጨማሪነት ከ444 በላይ የግል የጤና ተቋማቶች 
ሕጋዊ እውቅና አግኝተው ለክልሉ ሕዝብ ተገቢውን 
አገልግሎት ከመንግሥት የጤና ተቋማቶች ጋር 
በመቀናጀት ይሰጣሉ።

ለጤና ተቋማት አገልግሎት መሻሻል እና አገልግሎትን 
በስፋት እና በጥራት ለመስጠት የሰው ኃይል በእጅጉ 
አስፈላጊ በመሆኑ በክልሉ በሚገኙ የመንግሥት የጤና 
ተቋማት 2ሺ 180 ወንድ እና 2ሺ 476 ሴት በድምሩ 
4ሺ 656  የጤና ባለሙያዎች በክልሉ ሲኖሩ 1ሺ 397 
ወንድ እና 1ሺ 437 ሴት  በድምሩ 2ሺ 834 የአስተዳደር 

ከቤ/ጉ/ክ/መ/ የመንግስት ኮሙኒኬሽን ቢሮ ጋር በመተባበር በየ 15 ቀኑ የሚታተም

የጤና አገልግሎት ተደራሽነት በቤንሻንጉል ጉሙዝ
ሠራተኞች በአጠቃላይ 7ሺ 490 የመንግሥት 
ሠራተኞች በክልሉ በሚገኙ አካባቢዎች ተሰማርተው 
አገልግሎት ይሰጣሉ።

የጤናው ተቋም የሁለተኛውን የጤናው 
ዘርፍ የትራንስፎርሜሽን ዕቅድ ለማሳካት ጤናማ፣ 
አምራችና የበለፀገ ማኅበረሰብ ተፈጥሮ የማየት 
ራዕይን ሰንቆ እና ፍትሐዊ በሆነ መንገድ ከፍተኛ 
ጥራት ያላቸው የተሟላ የጤና አገልግሎት ፓኬጆችን 
በማቅረብ እና በመቆጣጠር የኅብረተሰቡን ጤናና 
ደህንነት የማሻሻል ተልዕኮን ለማሳካት ተግቶ እየሠራ 
ይገኛል።

ከዚህ አንጻር ቢሮው ድንገተኛ እና የአደጋ 
ስጋት አስተዳደርን፤ ፍትሐዊና ጥራቱን የጠበቀ 
የጤና አገልግሎት አሰጣጥን፣ የማኅበረሰቡን የጤና 
ባለቤትነትና ተሳትፎን፣ የመድኃኒት እና የሕክምና 
መሣሪያዎች ተደራሽነት እና ምክንያታዊና ተገቢ 
አጠቃቀምን፣ የቁጥጥር ሥርዓቶችን፤ መረጃ ላይ 
የተመሠረተ ውሳኔ አሰጣጥን፤ የጤና ፋይናንስን፣ 
አመራርና አስተዳደርን እንዲሁም መሠረተ ልማትን፤ 
ዲጂታል የጤና ቴክኖሎጂን፤ ባሕላዊ ሕክምናን፤ 
የግሉ ዘርፍ ተሳትፎን … ወዘተ የማዘመን፣ የማሻሻል፣ 
የማጎልበት፣ የማሳደግ በተጨማሪም ጤናን በሁሉም 
ፖሊሲዎች እና ስትራቴጂዎች ውስጥ አካቶ 
የስትራቴጂክ የትኩረት አቅጣጫዎችን በመተግበር 
ላይ ይገኛል። 

የሚሰጠው የጤና አገልግሎት እንደመሆኑ 
መጠን ሥራዎቹን ከሌሎች ባለድርሻ አካላት ጋር 
በቅንጅት ተግቶ እያከናወነም ነው። በዚህም ክልሉ 
የተደራጀ የጤና ተቋም ከፍቶ አገልግሎት ሲሰጥ 
የጤና ሽፋኑ 7 በመቶ የነበረው እያደገና እየተሻሻለ 
በመምጣቱ በአሁኑ ወቅት የክልሉ የጤና ሽፋን 93 
በመቶ መድረስ ችሏል።

በተለያዩ የክልሉ 
አካባቢዎች ማለትም፤ 
አንድ የመጀመሪያ ደረጃ 
ሆስፒታል፣ አምስት ጤና 
ጣቢያዎች፣ ሁለት ጤና 
ኬላዎች ጨምሮ  አንድ 
የክልሉ ቤተ-ሙከራ 
ተቋም በተጨማሪነት 
የክልሉ መንግሥት 
በትኩረት እያስገነባ ነው

እያንዳንዱን  ምርት  ገብቶ ለታለመለት  ዓላማ ውሏል 
አልዋለም የሚለውን በሚፈለገው ደረጃ ቁጥጥር 
አድርገናል የሚል ዕምነት የለኝም። 

ምክንያቱም የእኛ አደረጃጀት ራሱ ጥራቱን 
የመቆጣጠርና ጥራት የሌለው ምርት ወደሀገር ውስጥ 
እንዳይገባ ከማድረግ ውጭ፤ እና በስፋት የሚገቡና 
ገበያውን የሚይዙ ትላልቅ ምርቶች ካልሆኑ በስተቀር፤ 
ከውጪ የገቡ ዕቃዎች ለታለመለት ዓላማ ውለዋል 
አልዋሉም የሚለውን በሚኒስትሪ ደረጃ ወይም 
በሚኒስትሪ አደረጃጀት ደረጃ የሠራነው የለም።

በቀጣይ ግን ከጥራት  ቁጥጥር ባሻገር በከፍተኛ 
የውጭ ምንዛሪ የሚገቡ ምርቶች ለታለመለት ዓላማ 
መዋል አለመዋላቸውን ማረጋገጥ አንድ ተግባራችን 
ይሆናል። ሁለተኛም ከሁሉም በላይ ደግሞ ዶላር 
አስፈቅዶ ፣ከብሔራዊ ባንክ ገንዘብ ወጥቶ ገቢ ተደርጓል 
አልተደረገም የሚለውን ለመቆጣጠር አሁን ዝግጅት 
እያደረግን ነው። ምክንያቱም አንዳንዴ ገንዘብም ወጥቶ 
ዕቃዎች የማይመጡበት አጋጣሚዎች ሊኖሩ ስለሚችሉ።

ስለዚህ በነበረን አንድ ሁለት ዓመት ቆይታችን እኛ 
ወጪ ንግድ  ላይ አተኩረን ነፃ የንግድ ቀጣና ላይ እየሠራን 
ነው። በሀገር ውስጥ ንግድም እስከነችግሩም ለማዘመን 
እየሠራን ነው። ግን በገቢው ላይ በዛው  ልክ “ኢንሼቲቭ” 
ቀርጸን  ጠንካራ  ነዳጅ ላይ ያተኮረ የሪፎርም ሥራ 
ተሠርቷል።

ጥያቄ፡-  ከውጪ ምንዛሪ ጋር ተያይዞ 
ከገቢ ምርቶች ላይ የሚፈጠር ጫናን ለመቀነስና 
ምንዛሪውን ለሚገባው ዓላማ ማዋል እንዲቻል 
ምን አስባችኋል?

አቶ ገብረመስቀል፡- ችግሩ ምንድነው የአሠራር 
ክፍተት አለ። እሱን ማጥራት አለብን። አሁን ለምሳሌ 
ኢምፖርት የሚያደርግ አካል እንዴት ነው ኢምፖርት 
የሚያደርገው፤ ኤል ሲ ሲከፈት የንግድ ሚኒስቴር ሮል 
ምንድነው፤ አሁን ለምሳሌ ኤል ሲ ሲከፈት እስካሁን የኛ 
ሚና የለውም። ኢምፖርት ኤክስፖርት የለውም። ሄዶ 
ባንክ ኤል ሲ ከፍቶ ያስገባ እንደሆን እንጂ ንግድና ቀጣናዊ 
ትስስር ሚኒስቴር በአሠራር ይሄን ነገር ከሚመለከታቸው 
አካላት ጋር ገና ሊንክ አላደረገም ማለት ነው። 

ስለዚህ ከዚያ ላይ ጀምሮ በጥናት ተመስርቶ ሥርዓት 
መዘርጋት አለበት። ሥርዓት ሲዘረጋ እያንዳንዱን ነገር 
ፕረስ ማድረግ ይቻላል ማለት ነው። አሁን ሥልጣን 
ያላቸው አካላት በሥርዓት ሲሠሩ፤ የሚሠሩት ነጋዴዎች 
ስለሆኑ የሚወጣው የሀገር ሀብት ስለሆነ ከእነዚህ አካላት 
ጋር በጋራ መሥራት ያለብን እንደሆነ ሴንስ ያደረግነው 
ስለሆን እንደዛ እናደርጋለን። የሚመለከታቸው ይሠራሉ 
ብለን፤ ያው ይሄንን የሚመለከታቸው ብዙ አካላት አሉ። 
ነገር ግን የኛም ኢንቮልቭመንት ቢኖር በጣም ይጠቅማል። 
ኢንፖርት ንግድ ስለሆነ ከንግድ አንጻር የምናያቸው 
ነገሮች ስለሚኖሩ፤ አቅደን ለቀጣይ፤ ያው ዘንድሮ ዝግጅት 
አድርገን ከሚመለከታቸውም ጋር መስማማት አለብን። 

ይሄ ሥራ የኛ ሥራ አይደለም እንዴ የሚል ነገር 
ሊመጣም ስለሚችል፤ መግባባትም ስለሚያስፈልግ 
ከሚመለከታቸው ፋይናንሻል ተቋማትም፤ ከጉሙሩክም 
ጋር ተነጋግረን፤ ተቆጣጣሪ አካላትም አሉ በነገራችን ላይ 
ከእነርሱም ጋር ተነጋግረን የኛን ሚና ሥርዓቱ 

በሚፈቅደው መልክ ከቁጥጥር ባሻገር እንሠራለን 
ማለት ነው። ቁጥጥሯ የኛ ሥራ ስለሆነች እሷን ማንም 
ክሌም የሚያደርግም የለም። የሚቀረው እቃ እዛው 
ይቀራል፤ የሚመጣው እቃ ይመጣል፤ የገባው እቃ 
በትክክለኛ ዋጋ ነው የገባው ወይንስ የቀረ ነገር አለ፤ 
የሚለውን የመቆጣጠር ሥራ እንሠራለን። ባይገባስ ማን 
ነው የሚጠየቀው? የባንክ ሚና ምንድነው የሚለውን 
ከመወቃቀሳችን በፊት የጋራ ሥርዓት ዘርግተን ወደ እቅድ 
መግባት ስላለብን ነው። 

ምክንያቱም መጀመሪያ እኛ በዚያ መልኩ አላየንም፤ 
የሌላ አካል ሥልጣን አድርገን ስለምንወስድ በኤል ሲ 
ብዙ ነገር ስለምንወስድ፤ ለምሳሌ የፎረም ሪትሬሽን 
አለ፤ ከዚያ ጋር አያይዞ ሁሉም ሰው ኤክስፖርት ያደረገ 
በቀረችው ዶላር የሚያስገባው አለ። እንደመብት ሲቆጠር 
ስለነበር ከመብት ባሻገር ደግሞ እንደ ንግድ ሚኒስቴር 
ከዚህ እረገድ ምን አይነት ሥራዎችን መሥራት አለብን 
ሥርዓት እንዘረጋለን። በዋናነት በ2017 ዓ.ም እንሠራለን 
ብለን እያሰብን ነው በእቅድ ውስጥ ነን።

ጥያቄ፡- ኢትዮጵያ በጣም ከፍተኛ ዶላር 

“እኛ ከተቆጣጠርንበት ዘመን ይልቅ ለገበያው...
ከ10ኛው ገጽ የዞረ

እያጣችበት ያለው የፍራንኮ ቫሉታ ጉዳይም በጣም 
መሠረታዊ የሆኑ እንደ ስካር፣ ዘይት የሕፃናት 
ወተት በተመለከተ ምን ያህል ገመገማችሁ፣ 
ውጤታማነቱን እንዴት አያችሁት፣ በገበያው ላይ 
በድጎማ መንግሥት ትቶ የመጡት ምርቶች ከሌላው 
በመደበኛ ከመጡት ምርቶች ጋር እኩልና ከዚያም 
በላይ ባለ ዋጋ ገበያ ውስጥ ያለውና ምንድነው 
ፍራንኮ ቫሉታ ያተረፈልን? 

አቶ ገብረመስቀል፡- ይታወቃል፣ ወደ 18 ቢሊዮን 
ብር ነው። አንድ ዓመት ተኩል የጉሙሩክ መረጃ 
እንደዛ ነው የሚያሳየው።  መንግሥት “ታክስን ፎርጎ” 
ያደረገው። አሁን ዋናው እንደ ንግድና ቀጣናዊ ትስስር 
ሚኒስቴር  የምናየው አቅርቦት በኩል ያለውን ነው። 
ይሄንን በአቅርቦት በኩል ያለውን በምናይበት ጊዜ፤ ሁል 
ጊዜ ትዝ የሚለኝ 2014 ነው። 2014 የዘይት እጥረት 
አጋጥሞን ስለነበረ በሀገሪቱ ውስጥ በጣም ትልቅ ጩኸት 
ነበር። ምክንያቱም ሰው ዘይትን በተለያየ መንገድ ማግኘት 
ያልቻለበት ጊዜ ስለነበር። 

ስለዚህ መንግስት ፍራንኮ ቫሉታ ለስኳር እና 
ለዘይት ሲፈቅድ ከሁኔታ ጋር ነበር። የራሳቸውን ዶላር 
በብሔራዊ ባንክ ተመዝግቦ በማስገባት የሚል ነበር። 
ያም በሚሞከርበት ጊዜ አቅርቦቱን አላጠገበውም ነበር። 
ስለዚህ ገበያው ላይ ሰው ዘይት እንደፈለገ ማግኘት 
አይችልም ነበር። ስለዚህ ዶላር ያለው ሰው ማንም 
ቢሆን የፍራንኮ ቫሉታ ማነቃቂያ መሠረታዊ ሸቀጦችን 
እንዲያስገባ በሚፈቀድበት ጊዜ አሁን ያየነው የተረጋጋ 
የገበያ ዋጋ መጥቷል። በተለይም የዘይት፤ የስኳር በቅርብ 
ጊዜ መንግሥት የሚያቀርበውን ስለጨመረ ዋጋው 
ከፍራንኮ ቫሉታ ጋርም  ወደ መመጣጠን እየመጣ ነው።

በመሆኑም ለእኛ አቅርቦቱ እየጨመረ መጥቷል። 
አቅርቦቱ በመጨመሩ ምክንያት ቢያንስ ገበያ ላይ 
ምርቶችን ማግኘት ተችሏል። የሃገር ውስጥ አምራቾችን 
ፋብሪካዎቹ ደግሞ ድፍድፍ አምርተው እንዳያቀርቡ ባለን 
የውጭ ምንዛሪ እጥረት ዘንድሮ ሥራ አልጀመሩም። ከ50 
ሚሊዮን ውጭ ስላተመደበላቸው በሃገር ውስጥ ማምረት 
አልተቻለም። 

ሲመረትም ደግሞ ከፍራንኮ ቫሉታ ዘይት ጋር 
ተቀራራቢ ዋጋ ነው ያላቸው። ስለዚህ ዶላር ከመመደብ 
ውጭ ብዙ ጥቅም አልነበረውም ማለት ነው። ያ ጥቅም 
ምንድነው አንደኛ ብዙ የሃገር ውስጥ ምርት መኖሩ በሺ 
የሚቆጠር ሠራተኛ ሥራ ላይ ይሳተፋል። ደሞዝ ይከፈላል 
የሥራ እድል ይፈጥራል ዞሮ ዞሮ ነገር ግን፤ ከመጨረሻ 
ተጠቃሚው አንጻር ተቀራራቢ የሆኑ አንዳንዴም ደግሞ 
ከውጭ ከሚገባው ዘይት የተሻለ የሚሆንበት ሁኔታ አለ። 

ስለዚህ ምንድነው አሁንም ፍራንኮ ቫሉታ የተባለበት 
ምክንያት በተለየ ሁኔታ ምርት እንዲገባ ስለተፈለገ ነው። 
ምርት እንዲያስገቡ የጅምላ ንግዱ ትንሽ ከፈት ቢደረግ 
ደግሞ የተሻለ ይሆን ነበር። ምክንያቱም እነዚህ ሰዎች 
ዶላር በራሳቸው ዶላር ሊገዙ ይችላሉ፣ ዶላር ከጥቁር ገበያ 
ሊገዙ ይችላሉ። ያ ሁሉ ዋጋ ላይ ተፅዕኖ አለው። ወደ 4 
መቶ 20 አካባቢ ናቸው። ተደጋጋሚ ውይይት በማድረግ 
በተለይ ደግሞ ወደ አዳማ ወደ ምሥራቅ ኢትዮጵያ ያሉ 
ናቸው። ስለዚህ ተደጋጋሚ ውይይት ነው የሚደረገው። 
ለእኛ አሁን እንደውም ከቅርብ ጊዜ ወዲህ ከ50 እስከ 100 
የዘይት ዋጋ እየጨመረ ነው እንጂ ለዓመት ያክል የዘይት 
ዋጋ እዛው አከባቢ ተረጋግቶ የቆየበት ሁኔታ ነው ያለው። 
ለኛ በዛው ዋጋ አቅርቦት ስለጨመረ ጥራቱ ጨምሯል 
ብለን ነው የምናምነው። 

ይሄ አንደኛ መንግሥት ቀረጥን ስለተወ ነው። 
ይሄ ብቻ አይደለም ደግሞ በግብርና ምርቶችም ላይ 
ማዳበሪያ አምና 15 ቢሊዮን፣ ዘንድሮ 21 ቢሊዮን፣ 
በነዳጅ ላይ አሁን ሪፎርም እያደረግን እየመጣንም 54 
ቢሊዮን ብር ነዳጅ እስከ አሁን  ተደጉሞ ነው ያለው። 
ይሄን ሁሉ ድጎማ መንግሥት የሚያደርገው ገበያው 
ላይ መረጋጋት እንዲፈጠር ነው። ምርትና ምርታማነት 
እንዲጨምር ነው። ከዚያ አንጻር ለእኛ የሚታዩ ለውጦች 
አሉ ብለን እንወስዳለን። እነዚያ ለውጦች ግን ኅብረተሰቡ 
በሚፈልገው ደረጃ ከኅብረተሰቡ የመግዛት አቅም ጋር 
የተመጣጠነ ነው ብለን  አናምንም።  ድጎማው ባይደረግ  
ኖሮ ግን የት ይደርስ ነበር የሚለውን  እንደንግድና ቀጣናዊ 
ትስስር እናስባለን ።

ጥያቄ ፡- ብዙ ጊዜ ተደጋግሞ  የተነሳ ጥያቄ 
ነው፤ ኢትዮጵያ የዓለም ንግድ ድርጅት አባል 

ልትሆን ነው፤ ጫፍ ደርሳለች ይባላል፤  ምን ላይ ነው 
ያለው?

አቶ ገ/መስቀል፡- የኢትዮጵያ የዓለም ንግድ 
ድርጅት አባልነት ጥያቄ ወይም አባል ለመሆን ካመለከተች 
አንድ 20 ዓመት ይሆናታል። እንግዲህ የአንድ ሰው 
ግማሽ እድሜ እየሆነ ነው። ይሄ ለእኛ የተለየ አይደለም፤  
ቻይና ራሷ 27 ዓመት ነው የተደራደረችው፤ ለምን ቢባል 
የሚደራደሩበት ሁኔታ ጠንካራ ስለሆነ ነው። የሀገራት 
ሁኔታም ስላለና እነዚያን አልፎ መሄድ ቀላል ስላልሆነ 
ነው። እኛ የዓለም ንግድ ድርጅት አባል ስንሆን ለአባልነት 
ብቻ ሳይሆን በሰፊው ገበያ የሀገራችንን ምርት እና 
አገልግሎት ተወዳድሮ  ምን ያህል ተጠቃሚ ያደርገናል 
የሚለውን  ነው ታሳቢ የምናደርገው። 

ስለዚህ ያዝ ለቀቅ ሲደረግ ነው የነበረው። እስከ አሁን 
በሥራ ቡድን የሚባል አለ፤ በየጊዜው ከአባል ሀገራቱ 
በጣም ዝርዝር ጥያቄዎች ይቀርባሉ፤  እነዚያን ጥያቄዎች 
ከሀገራችን ፖሊሲ፣ ከንግድ ፖሊሲ፣ ከኢኮኖሚ ፖሊሲ 
አንጻር  ከኢንተሌክችዋል ፕሮፐርቲ መብት አንጻር፣ 
ከኢንቨስትመንት ሕግ አንጻር፣ ከሴቶችን ወጣቶች ንግድ 
አንጻር፣ ከዲጂታል ተሬይኒንግ አንጻር  አያይዘን የሚጠየቁ 
ጥያቄዎችን በሙሉ እንመልሳለን። አራት ጊዜ ጥያቄ 
ተጠይቀን አራቱንም ጊዜ በቀረቡት ጥያቄዎች ላይ ጄኔቫ 
በመገኘት ተደራድረናል። አሁን አምስተኛ ዙር ላይ 181 
ጥያቄዎችን ተጠይቀናል። ለእነዚህ ጥያቄዎችም ሰሞኑን 
መልስ እንሰጣለን። 

ሰሞኑን አምስተኛው ዙር የሥራ ቡድን ውይይት አለን። 
ልክ አንደ ችሎት ነው፤ እነዚህ የጠየቁ አካላትም ሌሎችም 
ቀርበው ይጠይቃሉ። እነሱ ይጠይቃሉ እኛ አንመልሳለን፤ 
ድርድር ስለሆነ ይሄንን እስከመቼ ነው የማታደርጉት? 
እንዴትነው የምታደርጉት? በምን ደረጃ ነው የምትቀንሱት?  
የሚሉትን ያነሳሉ። ዋናው ነገር ከአፍሪካ  ቀጣና የዓለም 
ንግድ ድርጅትን ለየት የሚያደርገው የገቢ ግብርን ዜሮ 
አያደርግም። ይልቁንም የገቢ ግብርን ፖዘቲቭ በአቬሬጅ 
እስከምን ድረስ ነው ኢምፖርት ታክስን የማታስቀምጡት 
ብሎ ነው የሚደራደረው። 

በዚያ ውስጥ ነው ብዙ ነገር የሚወድቀው፤ ግን 
የተለያዩ ሁኔታዎች ስላሉት ከእኔ በፊት የነበሩትን በዚህ 
ሁኔታ አራት ስብሰባ አካሂደዋል እናም አሁን ለአምስተኛ 
ዙር የምናደርግ ይሆናል ይህ የመጨረሻ ቢሆንና ከሁለት 
ዓመት፣ ከሦስት ዓመት በኋላ አባል ብንሆን ደስ ይለናል። 
አንድ ዙርም ደግሞ ቢጨምር አባል መሆን ለኛ በጣም 
ጥቅም አለው በሚል በመንግሥትም ደረጃ እሳቤ ተወስዶ 
ይሄንን የሚመራ ኮሚቴ  እንደገና እንዲቋቋም ተደርጎ፤ 
ብሔራዊ አስተግባሪ ኮሚቴ እንደገና ተቋቁሟል ። ቴክኒክ 
ኮሚቴ እንዲቋቋም ተደርጎ ማዕከሎች ደግሞ ኮሚቴው 
አጥንቶ የሚያመጣቸውን ውሳኔዎች ማረጋገጫ እየሰጠ 
እየሄደ ነው ያለው። አሁን የሚቀርቡ ዶክመንቶችን በዛ 
ሂደት ያለፉትን ቴክኒካል ኮሚቴ ያያቸው፤ ብሔራዊ 
አስተግባሪ ኮሚቴ በእኔ የሚመራው እያዩዋቸው በብሔራዊ 
ኮሚቴ በመንግሥትም የሚመራው በመንግሥት ደረጃ 
ታይተው እንደዚህ ቢቀርቡ ይሻላል ተብለው የሚቀርቡ 
ናቸው ። 

ስለዚህ ብዙ ሀገራት 18፣ 20፣ 25፣ 27 አንዳንዶቹም 30 
ቤት ተደራደረው የገቡበት ከገቡም በኃላ አብዛኞቹ ደግሞ 
ውጤታማ የሆኑበት ስለሆነ እኛም መግባቱ ይጠቅመናል። 
ኢኮኖሚውን እየከፈትን ስለሆነ ዘግተን መቆየት ስለማንችል 
ስንገባ ግን በጥንቃቄ የግል ዘርፉን በማያቀጭጭ መንገድ 
ኢኮኖሚያችንን ተወዳዳሪ በሚያደርግ መንገድ መግባት 
አለብን በሚል ነው ። ምክንያቱም ብዙ ነገሮችን ለገበያ 
እየከፈትን ስለሆነ መክፈታችን ላይቀር የዓለም የንግድ 
ድርጅት አባል ሆነን ብንከፍት የበለጠ ትርፋማ እንሆናለን 
የሚል እምነት ስላለን ነው። ስለዚህ ሁል ጊዜ ሰው 
እንደቀልድ ቢያወራም ሌሎችም ሀገራት ረጅም ጊዜ 
ተደራድረው የገቡበት እና የኢትዮጵያም ብቸኛ ልምድ 
ስላልሆነ በዛ ደረጃ ግንዛቤ ቢወሰድ ጥሩ ነው ። 

ጥያቄ፡- ብረት ላይም ከፍ ያለ ችግር የሚታይ 
በመሆኑ ከብረት ጋር ተያይዞ ያለው ጉዳይ ምን 
ይመስላል? የተወሰኑ ልምዶችን ብናነሳ?

አቶ ገ/መስቀል፡- ብረት ከውጪ የሚገባ ብረት 
አለ። ሀገር ውስጥ የሚመረት ብረት አለ። የሀገር ውስጥ 
ብረት በሚመረትበት ጊዜ ግብዓቱ ከውጪ ይገባል። 

ፍራንኮ ቫሉታ ለስኳር እና 
ለዘይት ሲፈቅድ ከሁኔታ 

ጋር ነበር። የራሳቸውን ዶላር 
በብሔራዊ ባንክ ተመዝግቦ 

በማስገባት የሚል ነበር። ያም 
በሚሞከርበት ጊዜ አቅርቦቱን 

አላጠገበውም ነበር

ወቅታዊርዕሰ አንቀፅ
አዲስ ዘመን   ቅዳሜ መጋቢት 7 ቀን 2016 ዓ.ም

“እኛ ከተቆጣጠርንበት. . .
በማስተዋል ሰላምን ወደሚያጸኑ 

መንገዶች እንራመድ!
ሰላም የማኅበራዊ፣ ኢኮኖሚያዊ፣ ፖለቲካዊም ሆነ ሌሎች ለመኖር የሚያስፈልጉንን ጉዳዮች በተሟላ መልኩ 

ለመከወንና ለማግኘት የሚያስችለን መሠረታዊ ጉዳይ ነው። ሰላም ከሌለ ምንም የለም፤ ሌላው ቀርቶ ወጥቶ 
የመግባት ጉዳይ ጥያቄ ውስጥ ይገባል። ሠርቶ ሀብት ማፍራት፤ ወልዶ ልጅን በፍቅር ማሳደግ፤ ከቦታ ቦታ ተንቀሳቅሶ 
ጉዳይን መከወን የመሳሰሉ ጉዳዮች ደግሞ የቅንጦት ሆነው ይቀራሉ።

ዛሬ ላይ በኢትዮጵያ አንዳንድ አካባቢዎች እየታየ ያለውም ይሄው ነው። ሰላም ምን ያህል ከፍ ያለ ዋጋ ብቻ 
ሳይሆን ተኪ እንደሌላት መገንዘብ የተቻለባቸው በርካታ የፈተና ወቅቶች፤ ግጭትና መፈናቀሎች፤ አልፎም የጦርነት 
ዓመታት አልፈዋል። በዚህም በብዙ ቢሊዮን የሚገመት የሀገር ሀብት ወድሟል፤ የማይተካው የሰው ሕይወት 
ተቀጥፏል፤ አካልም ጎድሏል። በጥቅሉም ዛሬም ድረስ ዐሻራቸው የሚታይ ማኅበራዊ፣ ኢኮኖሚያዊ፣ ፖለቲካዊ፣ 
እንዲሁም ሥነልቡናዊ ተጽዕኖዎች ደርሰዋል።

በተለይ ከለውጡ ማግስት እንደ ሀገር የታየውን ከፍ ያለ የሪፎርም ተግባር ተከትሎ፣ የሕዝብ ተጠቃሚነት 
ሳይሆን የራሳቸው ጥቅምና ፍላጎት የበለጠባቸው ኃይሎች የለውጡን ሂደት ለማደናቀፍ በርካታ ሙከራ አድርገዋል። 
ይሄው ሁነት ከሃሳብ መወራወር እስከ ቃታ መሳሳብ ያደረሰን ክስተት ፈጥሯል። በዚህም በበርካታ የሀገሪቱ ክፍሎች 
ግጭትና ጦርነቶች ነበሩ።

ለምሳሌ፣ በምዕራብ ኦሮሚያ የታየው የጥፋት ኃይሎች ተግባር በርካቶችን ለሞት፣ ለአካል ጉዳት፣ ለስደት፣ 
እንዲሁም ከፍ ያለ ግምት ያለው የግለሰቦችና የሀገር ሀብትን ለውድመት ዳርጓል። በዚህ አካባቢ ያለው ችግር 
እምብዛም መቋጫ ሳያገኝ ደግሞ በሰሜኑ የኢትዮጵያ ክፍል ሌላ የጦርነት እሳት ተለኮሰ።

በተለይ የጥቅምት 24ቱን ጥቃት ተከትሎ በሰሜኑ የሀገራችን ክፍል የተከሰተው ጦርነት ታዲያ፤ በትግራይ፣ 
በአማራ እና በአፋር ክልሎች ላይ ያደረሰው ሰብዓዊ፣ ቁሳዊ እንዲሁም ማኅበራዊ ጉዳት የከፋ ነው። በዚህ ጦርነት 
በመቶ ሺዎች ዋጋ ከፍለዋል፤ በቢሊዮኖች የሚገመት ንብረት ወድሟል፤ ማኅበራዊና ሥነልቡናዊ ተፅዕኖውም ጉልህ 
ነበር።

ይሄንን አሉታዊ ተፅዕኖ ያሳረፈውን ጦርነት በሰላም ለመቋጨት በመንግሥት በኩል በርካታ ጥረቶች ተደርገው 
ከብዙ ውጣ ውረድ በኋላ በፕሪቶሪያው የሰላም ስምምነት መሠረት በአካባቢው የሰላም አየር መስፈን ችሏል። 
በስምምነቱ መሠረትም ሊፈጸሙ የሚገባቸው ጉዳዮችም በተለይ በመንግሥት በኩል በትኩረት እየተሠሩና 
ውጤትም እየተገኘባቸው ናቸው።

ይሁን  እንጂ ዛሬም ድረስ በስምምነቱ መሠረት እየተጓዙ ያልሆኑ ጎታች ጉዳዮች አልታጡም። በዚህ  ረገድ 
ታጣቂዎችን ትጥቅ የማስፈታትና ወደ ተሐድሶ ማዕከል በማስገባት ተገቢውን የተሐድሶ ሥልጠና ወስደው ወደ 
ልማት ሥራ እንዲገቡ ከማድረግ አኳያ ያለው ክፍተት ተጠቃሽ ነው። ይሄ ደግሞ ዜጎች በተለይም በአካባቢው ያሉ 
የኅብረተሰብ ክፍሎች የናፈቁትን ሰላም፣ ልማትና ሌሎችም ጉዳዮች በሙላት የማግኘት ሂደት ላይ ስጋትን የሚደቅን 
ሊሆን ይችላል።

ከዚህ አኳያ የፕሪቶሪያው የሰላም ስምምነት እና እሱን ተከትሎ የተወሰዱ ርምጃዎች በሰላም፣ በሰብዓዊ ድጋፍ፣ 
በልማትና ተያያዥ ጉዳዮች ላይ ያመጣውን ፋይዳ በመገንዘብ፤ በቀጣይ ቀሪ ሥራዎችን በተቀመጠው አካሄድ 
መሠረት መተግበር እና ለዜጎች ሰላም እውን መሆን ሁሉን አቀፍ ቁርጠኝነትን ማረጋገጥ ይገባል።

ከዚህ በተጓዳኝ አሁንም እዚህም እዚያም የሚታዩ ግጭቶችና አለመረጋጋቶች፤ መፈናቀልና ጦርነቶችን 
ለመቋጨት መንግሥት ለሰላም ሁሌም በሩን ክፍት አድርጎ የሕግ ማስከበር ሥራዎችን እየሠራ ይገኛል። በአማራ 
ክልልም ያለው ችግር ብዙዎችን የሕይወትና አካል ዋጋ እያስከፈለ፤ ንብረትም እያወደመ ያለ ነው። እዚህ እና 
ሌሎችም ብቅ እልም እያሉ ያሉ የሰላም ችግሮች ታዲያ፤ እንደ ሀገር ለተጀመረው ሁሉን አቀፍ ብልጽግና እውን 
መሆን እንቅፋት፤ ለዜጎችም ደህንነት ስጋት መሆናቸው እሙን ነው።

በመሆኑም ለሀገር ሁሉን አቀፍ ብልጽግና፤ ለዜጎች ማኅበራዊ፣ ኢኮኖሚያዊ፣ ፖለቲካዊ እና ሥነልቡናዊ 
ልዕልና፤ ለሀገር ክብርና ሉዓላዊነት የሚያስብ ኃይል ሁሉ፤ የሰላምን ዋጋ በመገንዘብ ለሰላሙ ቅድሚያ መስጠት 
ይገባዋል። በዚህ ረገድ መንግሥት ቀድሞም ችግሮችን በሰላማዊ መንገድ የቋጨባቸው አካሄዶች፤ አሁንም ስለ ሰላም 
እያደረጋቸው ያሉ ተደጋጋሚ ጥሪዎች የሚያስመሰግኑት ናቸው።

ይሁን እንጂ ሰላም በአንድ ወገን ፍላጎት ብቻ ሊመጣም፤ ሊጸናም አይችልም። የኅብረተሰቡን ንቁ ተሳትፎ፤ 
የግጭት ተዋናዮችም ለሰላማዊ ንግግር መዘጋጀትን አብዝቶ ይፈልጋል። ከዚህ አኳያ ስለ ሕዝብ ቆሜያለሁ ወይም 
እቆረቆራለሁ የሚል ማንኛውም ኃይል፤ ስለ ሀገሩ መጻዒ እድል እና ብልጽግና ግድ ይለኛል የሚል ዜጋ ሁሉ ስለ ሠላም 
መምከር፤ ስለ ሰላም መሸነፍ፤ ስለ ሰላም ራሱን ማስገዛት ይኖርበታል። ሰላም ደግሞ መንገዷ ቀና ልብ፤ መዳረሻዋም 
የአዕምሮ እረፍት አለው። በመሆኑም ወደዚህ የሰላም መንገድ በማስተዋል መራመድ ከሁሉም ይጠበቃል!

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

አንዳንድ ከውጪ የሚገቡ የአርማታ ብረቶች ዋጋቸው 
አንዳንዴ ከኛ አምራች ዋጋ ጋር ይቀራረባል። አምና 
በተወሰነ ደረጃ የውጪ ሀገር ብረት ዝቅ ብሎ የሀገር 
ውስጥ የብረት አምራቾችን ትንሽ ድምፅ ሲያሰማ ነበር። 
በኋላ ተከታትለን በምናይበት ጊዜ ወዲያውኑ ዋጋቸው 
ተቀራረበ። 

እንዳውም የሀገር ውስጥ ብረት ዋጋ በተሻለ ደረጃ 
የሚሸጥበት ሁኔታ አለ። ለዚህ ነው ገበያ ላይ የሚመራ 
ሁኔታ የምንልበት ለዚህ ነው። አንዳንዴ ከፍና ዝቅ 
የማለት አንዳንዴም እኩል የመምጣት ነገር አለ። እነዚህ 
የአገር ውስጥ አምራቾች ቴክኖሎጂውን ምርታማነቱንና 
ተወዳዳሪነቱን እንዴት እየጨመርን እንሄዳለን የሚለውን 
ማየት ነው። እንጂ እዚህ ላይ አስተያየቶችም አይቻለሁ 
በተወሰነ ደረጃ  የቱርክ ብረት ዋጋው ወረድ ብሎ 
በተከታታይ በወራት ውስጥ ወረድ ብሎ ደግሞ ከጊዜ 
በኋላ እኩል ሆኖ የእኛውም ደግሞ አንዳንዴ የተሻለ 
የተወዳዳሪነት ዋጋ እንደነበራቸው መረጃው ነበረኝ። 

እነዚህ ነገሮች ሲኖሩ እኛም ገበያ ውስጥ ገብተን 
በጥናት ላይ ተመሥረተን እናያለን። ዋናው ነገር እየጨመረ 
ቢሄድ ምንድ ነው የምናደርገው የሚለውን ነው። 
የአገር ውስጥ ምርት እየተወደደ ቢሄድ። ለምሳሌ አሁን 
ቀይ ባሕር ላይ ያለ ክስተት አለ። የትራንስፖርት ዋጋ 
እየጨመረ ነው። መዘግየቶች የየበዙ ነው። ስለዚህ ኮስት 
ኦፍ ፕሮዳክሽን እየጨመረ በሚመጣበት ጊዜ ነው፡ 

እንደዚህ አይነት ችግር የሌለበት ሀገራት ደግሞ 
ምርቶቹን ቢያመጡ ምን ሊሆን ይችላል የሚለውን 
ጭምር ለቀጣይ ማየት ያስፈልጋል ማለት ነው። ስለዚህ 
ኢኮኖሚውን ስንከፍት ደረጃ በደረጃ ነው የምንለው 
ለዛ ነው። የሀገር ውስጥ ባለሃብት እንዳይቀጭጭ እና 
ገበያውን ሙሉ በሙሉ ዝግ እንዳይሆን በተጠና አግባብ 
መመለስ አለብን የምንለው ለዛ ነው።

ጥያቄ፡- ኢትዮጵያ በአህጉርም ሆነ በዓለም 
አቀፍ ደረጃ ትላላቅ ኤክስፖዎች ላይ ትሳተፋለች 
እነዚህ ኤክስፖዎች ምን አይነት ልምድ ተገኘባቸው 

አቶ ገ/መስቀል፡- ሁለት ጥቅም ነው። አንደኛው 
ብዙውን ጊዜ ዓለምአቀፍ ኤክስፖ ነው አዲስ አበባ 
ላይ የሚካሄደው። ከንግድና ዘርፍ ማኅበራት ምክር 
ቤት ጋር ሆነን የምናዘጋጀው ኤክስፖና ኤግዚቢሽን 
አንደኛው ጥቅም የሀገር ውስጥ ባለሃብቶች ከውጭ 
ባለሃብቶች ልምድ ያገኛሉ። የውጭ ባለሀብቶች ማሽነሪና 
ቴክኖሎጂዎቻቸውን አሠራሮቻቸውን ጭምር ይዘው 
መጥተው ስለሚሳተፉ ልምድ ያገኛሉ። ጆይንት ቬንቸርም 
ይፈጥራሉ። ሁለተኛ ከትምህርቱ ባሻገር እኛ ጋር ያሉ 
ባለሃብቶች ከእነርሱ የገበያ ትስስር ያገኛሉ። እነርሱ 
የሚፈልጋቸው የእኛ ምርቶች እና እነርሱ የማያመርታቸው 
የሚፈልጋቸው ምርቶች ገበያ ያገኛሉ።

የእኛ ኤክስፖና ኤግዚቢሽን በዚህ ብቻ አይወሰንም። 
ውጭ ሀገር ሄደው የሚሳተፉም አሉ። ዓለም አቀፍ 
ኤክስፖ ቻይና፣ ደቡብ አፍሪካ፣ ሕንድ፣ ቱርክ፣ ጀርመን 
ላይ በብዛት ይሄዳሉ። የምንፈቅደው እኛ ነን። የተለያዩ 
የግል ሴክተሮች ከኛ ጋር አብረው ይሠራሉ። እዛም ሂደው 
የገበያ ትስስር ፈጥረው ይመጣሉ። ስለዚህ ኤክስፖን እኛ 
እናበረታታለን። ፕራይቬት (የግል) ሴክተራችም ደግሞ 
ትምህርት ያገኙበታል፤ የገበያ ትስስርም ያገኛሉ። አንዳንድ 
በጣም ለሀገራችን ጠቃሚ የሆኑ ቴክኖሎጂዎችንም ደግሞ 
ያመጣሉ። ኢንቨስትመንትም ይስባሉ፤ ኤክስፖ። ስለዚህ 
ፈርጀ ብዙ ጠቀሜታ ያለው ሥራ ስለሆነ፤ ፕራይቬት 
ሴክተሩ ከኢንተርናሽናል ተቋማትም ጋር አብረን 
እንሠራለን።

ጥያቄ፡- ነጋዴው የሚደሰትባት፤ ሸማቹም 
የፈለገውን የሚያገኝባት፤ አቅርቦትና ፍላጎት 
የተጣጣሙባት ኢትዮጵያን በንግድ ሥርዓቱ ውስጥ 
ለመፍጠር ምን አይነት ሥራዎች እየሠራችሁ ነው?

አቶ ገ/መስቀል፡- ነጋዴው የሚደሰትባት፤ ሸማቹ 
የፈለገውን የሚገዛባት የሚል በጣም ከባድ ነው። 
ምክንያቱም ሁለቱን ማስደሰት ከባድ ስለሆነ። ግን ሁለቱን 
የሚያስደስተው ገበያው ነው። ገበያው ደግሞ የሚመራው 
ሁልጊዜ እኛ ብንወድም፣ ባንወድም፡ ብንፈልግማ፣ 
ባንፈልግም በአቅርቦትና በፍላጎት ነው። ይሄ ነው 
የገበያውን ዋጋ የሚወሰነው። የፈለገ ምርጥ እቃ ኖሮት፣ 
የፈለገ ጥራት ኖሮት ፍላጎት የማይኖረው ከሆነ ደንበኛው 

የማይጠቀመው ከሆነ በዛው ልክ ይረክሳል ማለት ነው። 
ስለዚህ ሁልጊዜ ፈላጊውና ተፈላጊው፣ አቅራቢውና 

ተቀባዩ በገበያ ላይ ነው የሚዳኙት። ይሄ ገበያ ደግሞ 
ፍትሐዊ መሆን አለበት። ነጋዴውም ፍትሐዊ በሆነ 
መንገድ የሚጠቀምበት አቅራቢውም ደግሞ ፍትሐዊ በሆነ 
መንገድ የሚጠቀምበት መሆን አለበት። ፍትሐዊ ለመሆን 
ደግሞ መንግሥት መሐል ላይ ሥርዓት የሚዘረጋው። 
ይሄንን ለማድረግ እኛ በተለይ በንግዱ ውስጥ ፍትሐዊ 
ተጠቃሚነት እንዲረጋገጥ የንግዱን ሥርዓት ማዘመን፣ 
የንግዱን ሥርዓት ከሰው ንክኪ ወጥቶ በቴክኖሎጂ 
እንዲደገፍ እናደርጋለን። አምራቹና ሸማቹን በሲስተም 
ተገናኝቶ ምርቶቻቸውን የሚቀባበሉበትን ሥርዓት 
ማድረግ ነው። የባንክን ሥርዓት፣ ትራንስፖርቴሽን 
ሥርዓት፣ የአምራቹ ሥርዓት፣ የሸማቹ ሥርዓት በሙሉ 
በዲጂታል ሲስተም እንዲንቀሳቀስ ማድረግ ነው። 

ለዚህ መጀመሪያ ይኸ ሀሳብ ሆኖ ሆኖ ለዚህ ሕግ 
ያስፈልገዋል ማለት ነው። ይህንን ሥርዓት ለመፍጠር 
ነው እየሄድን ያለነው። ይህ ሥርዓት ሁሉንም ተጠቃሚ 
ያደርጋል፤ ከዚያ ውጪ ደግሞ እጠቀማለሁ የሚለውንም 
ሥርዓቱ ራሱ ስለሚቆጣጠረው ይጋለጣል ማለት ነው። 
ስለዚህ እኛ የምናደርገው ነጋዴውን የሚያስደስት፤ 
ሸማቹንም ደስ የሚያሰኝ ዘመናዊ የግብይት ሥርዓት 
ተፈጥሮ ማየት ነው። ይህንን ደግሞ እናደርጋለን ብዬ 
አምናለሁ። ሥርዓቱ በሂደት ወደተሟላ ልክ አሁን 
ነዳጅ ላይ እንዳመጣነው፤ በዚህም በሸቀጥ ግብይትም 
ላይ፤ በአገልግሎት ግብይትም ላይ ወደዚያ ሥርዓት 
እናሳድጋለን። ምክንያቱም ግሎባል ኢኮኖሚ ላይ 
ስለሆንን። የሚገፋንም ወደዚህ እንድንገባ ነው። 
የሚገፋፉንም በርካታ ምክንያቶች ስለሆኑ ወደዚህ 
እንገባለን። 

ሁለተኛ ይኸ ሥርዓት እስኪዘረጋ ድረስ ዘመናዊ 
ሥርዓት እስኪዘረጋ ድረስ ሁልጊዜ ደግሞ የሰው ንክኪ 
ስላለ፤ እናም በሰው ይሁንታ፤ በሰው ውሳኔ የሚፈጸሙ 
ጉዳዮች ስለሚበዙ የኅብረተሰቡ፣ የሸማቹ ማኅበረሰብ 
በጉዳዩ ላይ አጋዥ መሆን የሚዲያው አጋዥ መሆን 
በጣም ጠቃሚ ነው። ሚዲያው መረጃን በመስጠት፤ 
ሸማቹ ደግሞ በእያንዳንዱ ስርቻ የሚደረገውን የግብይት 
ሥርዓት ሁነቶችን በተደራጀ መንገድ መረጃ በመስጠት 
ለምሳሌ የሸማቾች መብት ጥበቃ ማኅበር በየደረጃው 
ስለተቋቋመ ይኸ የሸማቾች ጥበቃ ማኅበር እያንዳንዱ 
ዜጋ አባል የመሆንበትና እያንዳንዱ ዜጋ ደግሞ በተቋሙ 
አማካኝነት ላለው ለፀጥታ መዋቅር መረጃውን እየሰጠ፤ 
እየታገለ ሥርዓቱ የተሟላ ሥርዓት፤ ዲጂታል የሆነ 
ሥርዓት እስኪቆጣጠረው ድረስ ደግሞ ኅብረተሰቡና 
ሚዲያው ከጎናችን እንዲሆን ጥሪዬን ለማስተላለፍ ነው 
አመሰግናለሁ። 

ከ14ኛው ገጽ የዞረ

የሀገር ውስጥ 
ባለሀብት 
እንዳይቀጭጭ እና 
ገበያው ሙሉ በሙሉ 
ዝግ እንዳይሆን 
በተጠና አግባብ 
መመለስ አለብን 
የምንለው ለዛ ነው

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

 የደግነት ጥግ- የመልካምነት ዋጋ    
መልካምሥራ አፈወርቅ 

እንደ መነሻ …
ወይዘሮዋ የትናንት ሕይወታቸውን አይረሱም። 

ሁሌም ልጅነታቸውን ያስባሉ፣ አስተዳደጋቸውን 
ያስታውሳሉ። ውልደት ዕድገታቸው ሐረር  ላይ  ነው። 
ቤተሰቦቻቸው ሀብታም አልነበሩም። ድህነትን ማጣት 
ማግኘትን አሳምረው  ያውቁታል።

ያኔ ገና ልጅ ሳሉ በብዙ ውጣውረዶች አልፈዋል። 
ራሳቸውን ለመቻል፣ ቤተሰቦቻውን ለማገዝ ያልሆኑት 
የለም። በየሰው ቤት እየሠሩ ላዘዟቸው እየተላኩ የልጅነት 
ጉልበት ከፍለዋል›። የዛኔዋ እንቦቅላ የዛሬዋ የዕድሜ ባለጸጋ 
ወይዘሮ ወይንሸት  ከበደ።

ወይዘሮዋ የአስራ ሁለተኛ ዓመት ዕድሜ ላይ 
ሲደርሱ አርቀው ማሰብ ያዙ። ልጅ ቢሆኑም እየኖሩበት 
ካለው ሕይወት የተሻለ ኑሮ እንደሚገባቸው ያውቃሉ። 
ይህን ሕልም ለማሳካት ባሉበት መቆየትን አልፈለጉም። 
ወላጅ እናታቸው ሳያዩ፣ ሳይሰሙ ከቤት ወጥተው ራቁ። 
መጥፋታቸው የታወቀው ውሎ አድሮ ነበር። መንገደኛው 
እግራቸው ርቆ  ተጓዘ። ከቀናት በኋላ ራሳቸውን አዳማ ላይ 
አገኙት።

የአዳማ ልጅ…
ወይንሸት ቀልጣፋና ተጫዋች ናቸው። ሀገሬውን 

አውቀው፣ ከበርካቶች ለመላመድ አልዘገዩም። ለሥራ 
የሚያህላቸው  የለም። አዳማ ላይ እንግዳ አይደሉምና 
ዘመደ ብዙ ሆነዋል። አዛኝና ርህሩህነታቸውን ብዙዎች 
ያውቁታል። 

 ልጅነትን ተሻግረው ወጣትነትን ሲጀምሩ ለትዳር 
ከሚሻቸው ሰው ተገናኙ። የሁለቱም ሀሳብ ቁምነገር ሆነ። 
ጥንዶቹ ተጋብተው ጎጆ ቀለሱ። እንዲህ በሆነ ጥቂት ጊዜያት 
በኋላ ቤታቸው በልጅ በረከት ተሞላ። የመጀመሪያውን 
ፍሬ በዓይናቸው አይተው ሳሙ።    

የወይንሸት ባለቤት የጋራዥ ባለቤት ናቸው። እሳቸውን 
ላሉ ደንበኞች የመኪኖቻቸው ሐኪም ሆነው ዓመታትን 
ሠርተዋል። ጋራዡ በርካታ መኪኖች ይጠገኑበታል። 
በሥሩ ያሉ ሠራተኞች ደሞዝ ተከፋይ ናቸው። ወይዘሮዋ 
በየቀኑ የሚጠገኑ፣ ጤናቸው የሚፈተሽ መኪኖችን ያያሉ። 
የባለሙያዎቹ እጆች፣ የደንበኞቹ እርካታና ምስጋና ሁሉ 
ከእሳቸው ዓይን  አይርቅም። 

ወይንሸት አሁን የሀያ ሁለት ዓመት ወጣትና የሦስት 
ልጆች እናት ናቸው። እንደ እማወራ ጎጇቸውን በወጉ 
ይመራሉ፣   ባለቤታቸውን ያከብራሉ። ከምንም በላይ 
የእሳቸው የደስታ ምንጭ የሰፊው እጃቸው ሚስጥር 
ነው። ካላቸው  አይሰስቱም፣  የወደቀ ቢያዩ  ያነሳሉ፣ 
የተራበን ያጎርሳሉ፣ ማንም የተቸገረ ቢኖር  እሳቸው ፊት 
ደርሶ አይመለስም። የአቅማቸውን ለግሰው ዕንባውን 
ያብሳሉ። በትዳራቸው ደስተኛ ናቸው። በሚያደርጉት ሁሉ  
አይጎድልባቸውም።

የሕይወት ስብራት… 
ውሎ አድሮ የወይንሸትን ሕይወት የሚፈትን 

ታላቅ ኃዘን ቤታቸው ገባ። ባለቤታቸው ሦስት ልጆች 
ትተውባቸው  በድንገት  አለፉ። ይህ ጊዜ ለወጣቷ ወይዘሮ  
የከበደ  ሆነ። ራሳቸውን ያልቻሉ ሕጻናትን ለብቻ ማሳደግ 
አንገዳገዳቸው። እስካሁን የቤት እመቤት ናቸውና የእኔ 
የሚሉት ሥራ የለም። የመልካም አባወራውን ሞት ተከትሎ 
ሕይወታቸው ጭንቅ ገባ። የወጣትነት ጫንቃቸው 
ቤተሰቡን እንደቀድሞ ለመምራት አልቻለም። ስጋት 
ያዛቸው። ከውሳኔ ደረሱ። ዝቅ ብለው ሊያድሩ  ጎንበስ  
ብለው ሊሠሩ ራሳቸውን አዘጋጁ።

የትናንቷ መልካም እመቤት  ሌሎች ዘንድ  ሄደው 
እንጀራ ለመጋገር ጠየቁ። አሠሪዎቻቸው ምጣዱንም 
እሳቱንም  አሳይተው ሊጡን ሰጧቸው። በየቤቱ በርሜል 
ሙሉ  እየጋገሩ  እንደ ዳረጎት  የሚሰጣቸውን ጥቂት  
እንጀራ  ለልጆቻቸው አጎረሱ። ጥሩ  ሕይወት  የለመዱት  
ልጆች ይህ አይነቱን  ኑሮ  መተዋወቅ  አልቻሉም። 
እናታቸው በጓደኞቻቸው ቤት እንደሠራተኛ መታየታቸው 
ውስጣቸውን ጎዳው።

አንደኛው ልጅ  በዚህ  ስሜቱ ቢነካ  ትምህርት ቤት 
እስከ መቅረት ደረሰ። ወይንሸት ለልጆቻቸው አንዲት ዳቦ 
ያጡበትን   ግዜ አይረሱትም። ስለቤተሰቡ በብዙ ፈተናዎች 

መሐል ተመላልሰዋል። ያን ዘመን አሁን ላይ ሆነው በዕንባ 
ቢያስተውሱትም ለዛሬ ማንነታቸው ሰበብ ሆኗልና ስለ 
አጋጣሚዎቹ ምስጋናቸው የላቀ ነው።

   ወይንሸት ከብዙ ውጣውረድ በኋላ መበርታት 
እንዳለባቸው ከራሳቸው መክረዋል። ዛሬ ከባለቤታቸው 
እጅ የሚገኝ  አንዳች ነገር  የለም፣ ገቢያቸው ነጥፏል። 
ጎጇቸው  ጎድሏል። በጀመሩት መንገድ ብቻ ሕይወትን 
ለመዝለቅ አዳጋች መሆኑ እየገባቸው ነው።

ውሎ አድሮ ወይዘሮዋ እጃቸውን የሚያዩ ሕጻናትን 
በወጉ ለማኖር ምርጫ ያደረጉትን ሀሳብ  ዕውን  ሊያደርጉት  
ቆረጡ። ባለቤታቸው ሥራ ላይ ሳሉ ሙያቸውን በጥልቅ  
ቃኝተዋል። ትናንት  ያዩትን  ዛሬ  ሊቀጥሉበት ግድ ነው። 
በድካም ቢተጉ   ልጆቻቸው ከርሀብ እንደሚያመልጡ  
ገብቷቸዋል። 

መካኒኳ … 
አንድ ማለዳ ወይንሸት የሥራ ቱታቸውን ለብሰው 

ወደ ጋራዡ አመሩ። ለስላሳው እጃቸው ብረት ጨብጦ 
አያውቅም። ልብሳቸው ፀዓዳ አካላቸው ንጹሕ ነው። 
ለእሳቸው ይህ ሁሉ እውነት አላስጨነቃቸውም። አሁን 
ስለልጆቻቸው   መልፋት፣ መድከም አለባቸው። መካኒኳ 
ወይንሸት ሙያውን ጠንቅቀው  ያዙት። ከጋራዥ  ውለው 
ቤት ሲደርሱ  ለልጆቹ  ጉሮሮ ከጓዳ ከማጀቱ ይባክናሉ። 
ልጆቻቸው እንዳሻቸው በልተው አደሩ። እናት ወይንሸት 
በላባቸው ፍሬ ‹‹እፎይ!›› ማለት ያዙ።  የእናትነት  
አንጀታቸው ለልጆቻቸው  ብቻ አልሆነም። አብሯቸው 
የኖረው  ቅንነት  የሌሎችን  ውስጠት  መቃኘት ጀመረ ።

ወይንሸት በሰፈር መንደሩ  ያሉ  ችግረኞችን  አያልፉም። 
የተጣለ ሕጻን ቢገኝ  ከጉያቸው  ነው። ከወደቀበት  አንስተው  
በወጉ ያሳድጉታል። አራስ ሆና የተቸገረች እናት ብትኖር 
የሚያሻትን ይዘው፣ የጎደላትን ሞልተው ከጎኗ ይገኛሉ።  
ለታመመ  ሰው ደግሞ ምልክታቸው ይለያል። ወርቃቸውን  
ሸጠውም  ቢሆን  ለሕክምናው ወጪ ይደርሱለታል።

አሁን ወይዘሮ ወይንሸትና የጋራዥ ሥራቸው 
አልተለያዩም። ቀኑን ሙሉ መኪኖችን ሲያክሙ፣ሲጠግኑ 
ይውላሉ። በዚህ   ሁሉ መሐል  የቤት የጓዳቸውን ጉዳይ 
አይዘነጉም። ልጆቻቸውን ያሳድጋሉ፣ ያስተምራሉ። የሙት 
ልጆች ሲያገኙ ከእሳቸው ልጆች ተለይተው አያድጉም። 
በአንድ ቤት ውለው ያድራሉ።  በአንድ ትሪ በልተው 
በእኩል ለብሰው ይወጣሉ። ልጆቹ  መማር ካለባቸው 
ወይንሸት ወደ  ኋላ አይሉም። ደብተር  እስክሪብቶ  ገዝተው 
ከትምህርት ይልካሉ። ከጋራዡ  ሙያን  ለሚሹትም 
በራቸው ሰፊና ክፍት ነው።

ጃክሰንና ወይንሸት… 
በአንድ ወቅት ወይንሸት እናት አባቱ የሞቱበትን አንድ 

ጨቅላ ለማሳደግ ከቤታቸው ወሰዱ። ‹‹ጃክሰን›› ይባላል። 
እሳቸውን   ‹‹እናቴ፣ ባላቸውን ‹‹አባቴ›› እያለ  እያለ  አደገ።  
ልጆች በፍቅር ቀርበው ወንድሞቹ ሆኑለት። ጃክሰን ለዚህ 
ቤተሰብ ባዕድ ሆኖ አያውቅም።  ከቤታቸው  በረከት  
በእኩል ተካፍሎ  የመኖር  መብት አግኝቷል። ወይንሸት  
ስለእሱ ያላቸው ፍቅር   ለየት ያለ ነው። ዛሬም በጨዋታ 
መሐል ስሙን በሰበብ ያነሱታል ።

እንደ ጃክሰን ሁሉ በሕጻንነት ዕድሜው ልጃቸው 
የሆነው መሐሙድ ቤተሰቡን ሲቀላቀል የተሰጠው 
መታሰቢያ   የባለቤታቸው  ስም  ነበር ። ‹‹አንተነህ ሳህሉ›› 
ብለው ይጠሩታል። አንተነህ ወይም  መሐሙድ ወይንሸትን 
የሚያውቃቸው  ገና የሰባት ዓመት ልጅ ሳለ ነበር። ዛሬ 
ባለትዳር ነው። ሙያቸውን ተምሮም የጋራዥ ባለቤት 
ሆኗል።  ኤፍሬም  የተባለው ያሳደጉት ልጅም  ጋራዥ  
ከፍቶ  በተመሳሳይ ታሪክ ላይ ይገኛል። 

ወይንሸት ከሁሉም ስለ ጃክሰን ሲያወሩ ልባቸው 
ይነካል። እሱ አብሯቸው የኖረ ‹‹እኩያዬ›› የሚሉትና  
ከልጆቻቸው በፊት  ያገኙት ልጃቸው ነው። ስለእሱ ብዙ 
ትውስታ አላቸው። ልጆች ቢወልድ እንደ  እናት ሆነዋል። 
ሚስቱ ብትሞት እንደእህት  ከጎኑ ተገኝተዋል። ስለኑሮው 
ብዙ የታገለው ጃክሰን ዛሬ በሕይወት የለም። ስለእሱ 
ያላቸው ኃዘንና ትዝታ ግን ዛሬም ከእሳቸው ጋር ዘልቋል። 

ወይዘሮዋ የወንዶች ልጆች እናት ናቸው። በአጋጣሚ 
ሴት ልጅ አልወለዱም። ሴት ልጆችን አሳድገው ግን 
ለቁምነገር አድርሰዋል። ከነዚህ መሐል አንደኛዋ 
በፋርማሲስት ሙያ ተመርቃለች። ሱቅ ከፍተውላትም 
ራሷን ስታስተዳድር ነበር። በአሁኑ ግዜ በኢትዮጵያ አየር 
መንገድ የሚያስፈልገውን ሁሉ ከፍለው በሥልጠና ላይ 
ትገኛለች። ወይንሸት ስለዚች ልጅ ያላቸው ስሜት  ከፍቅር 
በላይ ነው። ደረቅ ጡታቸውን እያጠቡ አሳድገዋታል። ይህ 
ልዩ ቅርበት በቃል ብቻ አይቋጭም። የግል ሀብታቸውን 
ከልጆቻቸው እኩል እንድትውርሰ መብቱን ጭምር 
ሰጥተዋታል።

የወይንሸት አጋጣሚዎች…
ወይንሸት በአንድ ወቅት ዓይናቸው ከአንዲት እናት 

ላይ አረፈ። ሕጻን ልጇን ከሌሊቱ አስራአንድ ሰዓት ጀምሮ 
እየጎተተች  ስታንገላታው ሲታዘቧት ቆይተዋል። ጠጋ 
ብለው ‹‹ልጁ ከሚሰቃይ ስጭኝ፣ ላሳድገው›› አሏት። 
ዓይኗን አላሸችም። ሳታንገራግር ከእጃቸው ላይ አኖረችው።

ሕፃኑን ተቀብለው ቤታቸው ወሰዱ። ልብስ አልብሰው 
አስገርዘው፣ በወጉ አሳደጉት። አሁን ሦስተኛ ክፍል 
ደርሷል። በጥሩ ክፍያ ከሚማርበት ትምህርት ቤት ዕውቀት 
እየቀሰመ  ነው።

እንደዚህ ሕጻን ሁሉ በተመሳሳይ ታሪክ ያለፉ 
የወይንሸት ልጆች ጥቂት አይደሉም። ሁሉንም ከችግራቸው 
እያነሱ አሳድገዋል፣ አስተምረዋል። በቤታቸው ሳይኖሩ  
በውጭ  የሚረዷቸውም  ብዙ ናቸው።  ከወይንሸት  ቤት 
ደርሶ ተከፍቶ የሚመለስ የለም። በአቅማቸው ሁሉም  
በልቶ እንዲያድር፣ ከፍላጎቱ እንዲገናኝ ይተጋሉ።

ወይንሸት ወደ ኋላ መለስ ሲሉ ከራሳቸው አሳዛኝ ታሪክ 
ጋር ይገናኛሉ። ደጋግመው እንደሚሉት ለዛሬው ማንነት 
ያበቃቸው ያለፉበት ፈታኝ የሕይወት መንገድ ነው። የዛኔ 
በጋራዥ መካኒክነት ለአስራ ሰባት ዓመታት ቆይተዋል። 
ዕድሜያቸው ሲጨምር፣ ሰውነታቸው ሲገዝፍ ደግሞ 
ጋራዡን ትተው ሆቴል ከፈቱ። የእሳቸው ሆቴል ዋና ዓላማ 
ችግረኞችን ለመታደግ ነበር። ብዙዎች ከሆቴሉ ሞሰብ 
ታድመዋል፣ የራባቸው በልተው ጠግበዋል።

የወይንሸት ቀና ዓይኖች ከጎዳና ልጆች ላይ ተነስቶ 
አያውቅም። ሁሌም ልጆቹን ሲያዩ ውስጣቸው እንደተረበሸ 
ነው። ከእነሱ በቀረቡ ግዜ የማይታመኑ አሳዛኝ ታሪኮችን 
ሰምተዋል። ያለዕድሜያቸው የልጅ እናት የሆኑ፣ በሱስ 
ልማድ የተጎዱ፣ በርሀብ የሚንገላቱ ወገኖች ከልብ 
ያሳዝኗቸዋል። ለሁሉም ልብስና ምግብ አይነሱም። 
የተደፈሩትን ለይተው ለሕክምና ያበቃሉ፣ የሕግ ድጋፍ 
የሚያሻቸውን ለፍትሕ አካል ያደርሳሉ።

ወይዘሮ ወይንሸት ላሳደጓቸው ልጆች ዋስ ጠበቃ 
ናቸው። ማንም ቢከሰስ፣ በሕግ ቢጠየቅ ፈጥኖ ለመድረሰ  
የሚቀድማቸው የለም። ለተበዳይ በሽምግልና ካሣ 
ቢያስፈልግ ገንዘባቸውን አይሰስቱም። አንድ ሁለት ብለው 
ቆጥረው ይክሳሉ። ልጆቻቸውን መክረው አስታርቀው 
ይመልሳሉ። በመንገድ የሚያልፉ፣ የተቸገሩ ሰዎች ‹‹እርዱኝ›› 
እስኪሏቸው  አይጠብቁም። ፊታቸውን አይተው ፈጥነው 
ከቦርሳቸው ይገባሉ። ይህ አጋጣሚ ለታመሙ ሰዎች ከሞት 
መትረፍ ምክንያት  ሆኖ ስማቸውን  በምስጋና  ያስጠራል።    

ወይንሸት የማንኛቸውም ልጆች ቤተሰቦች ሲታመሙ 
ሰምተው ዝም አይሉም። በታወቁ ሆስፒታሎች ከፍተኛ 
ወጪ ከፍለው ያሳክማሉ። ቢሞቱ የሚያስቀብሩት እሳቸው 

ናቸው። ማስተዛዘኑ፣ እንግዳ መሸኘቱ አይጠፋቸውም። 
ያሳደጓቸው  ልጆችና  ልጆቻቸው  ተጎሳቁለው ቢያዩ 
አይወዱም። ልብስ ጫማቸውን  ይገዛሉ፤  የሚስቶቻቸውን  
ማጀት  ይሞላሉ፡

ሌሎች ስለእሳቸው … 
ብዙዎች የዕለት ሥራቸውን ባዩ  ቁጥር  ያመሰግኗቸዋል፤ 

ይመርቋቸዋል፤ አንዳንዶች ደግሞ  የበዛ  ደግነታቸውን  
አይተው  ከሞኝ ይቆጥሯቸዋል። ሌሎች ስለምን ሲሉ 
ይወቅሷቸዋል። እሳቸው ግን ከእጃቸው አይሰስቱም።  
በመስጠት  ያምናሉ ። በጎ ባደረጉ ቁጥር ጎድሎባቸው 
አያውቅም። ሁሌም ቤታቸው በበረከት የሞላ፣ የተትረፈረፈ 
ነው።

በክፉ ቀናት .
በዘመነ ኮሮና  ግዜ  ወይዘሮ  ወይንሸት  ለብዙኃን  

በመድረስ  ይታወቃሉ። የዛኔ ጎዳና ላይ የነበሩ ወገኖች 
ሕይወታቸው  ፈተና ላይ ነበር። ወይዘሮዋ ግን ስለእነሱ 
ዕንቅልፍ አልነበራቸውም። ሌሊቱን ሙሉ ምግብ ሲያዘጋጁ 
ያድራሉ። ማለዳውን በመኪናቸው ጭነው ለሚገባቸው 
ሁሉ ያድላሉ። ይህ የክፉ ቀን ውለታ በበርካቶች ዘንድ 
አይረሴ ትዝታ  ነው። 

 ወይዘሮ ወይንሸት ዕድሜያቸው ለገፋ፣ አቅማቸው 
ለደከመ ሰዎች ኃዘኔታቸው ይለያል። ሲራቡ ሲታረዙ 
ማየት  ያስከፋቸዋል። ይህ ስሜት ስለነሱ መኖር አብዝተው 
እንዲጨነቁ አድርጓል። በዘንድሮ ዓመት ለችግረኛ  እናቶችና  
ለአካል ጉዳተኞች በራሳቸው ወጪና ከሌሎች በመለመን 
የመኖሪያ ቤቶችን ገንብተዋል።

 ተመሳሳይ ችግሮች  ላለባቸው ቤተሰቦችም ግንባታውን 
ለመከወን የመሠረት ድንጋይ አስጥለዋል። ከየቦታው 
ለተፈናቀሉ   ወገኖች የወይንሸት እጆች አይሰስቱም። መኪና 
ሙሉ አልባሳትና ደረቅ ምግቦች አሰባስበው ‹‹ይድረስ›› ሲሉ 
ለግሰዋል።   ለዚህ በጎ ምግባራቸው ከሚመለከታቸው 
አካላት ዕውቅናን ከምስጋና ተችረዋል። 

በወይዘሮዋ ቤት ማንኛውም ድግስ ቢኖር የሚጠራው 
ሰው አይለይም። ዓውደ ዓመት ቢደርስ ዕለቱ የሁሉም 
ነው።  ማንም  በእኩል ተገኝቶ ያለውን ይካፈላል። አንድ 
ቀን ወይንሸት የልጃቸው ልጅ ልደት ላይ በርካታ የጎዳና 
ሕጻናትን  እንዲታደሙ ጋበዙ።

ኬክ በሚቆረስ ግዜ ብዙዎቹ ሕጻናት ለመብላት ጓጉ፣ 
ተጣደፉ። የጎዳናዎቹ ልጆች ግን እንደሌሎች አልሆኑም። 
ኬኩን በግርምታ እያዩ ስለምንነቱ ደጋግመው ጠየቁ። 
ወይንሸት በሁኔታው አዘኑ። ሁሉም ከዚህ ቀድሞ ኬክ 
ይሉትን ነገር   አይተውት አያውቁም። ይህን መሰል ሐቆች  
ለወይዘሮዋ ልብ የሚነኩ የየዕለት አጋጣሚዎች ናቸው።

ልጆች እንደ እናታቸው…  
የወይዘሮ ወይንሸት ልጆች በእናታቸው ባሕርይ 

ተቀርፀዋል። ስስትን አያውቁም፣ ለድሀ መስጠትና ማብላት 
የየእለት ተግባራቸው ነው። የመጀመሪያ ልጃቸው ከእሳቸው 
ጥግ አልራቀም። በአራት ተሳቢ መኪኖቹ ይተዳደራል። 
አድርግ  ያሉትን  ሁሉ  ይፈጽማል፣ ሁለተኛው ልጃቸውም 
የአባቱን ሙያ ተረክቦ ለእሳቸው ዓላማ  የተገዛ ነው። ሦስተኛ  
ልጃቸው ታዛዥና ትሑት ሆኖ ቀኝ እጃቸው ሆኗል። 

ሁሉም ዕለተ ዓውደ ዓመትን ቤታቸው አይውሉም። 
ምግብ ለሚያስፈልጋቸው ሁሉ የደንቡን አዘጋጅተው 
በያሉበት ያደርሳሉ። ወይንሸት በልጆቻቸው ደግነት 
ፈጣሪያቸውን ያመሰግናሉ።   

የአስራ ሰባት ልጆች እናት  
እጀ ሰፊዋ፣ ልበቀናዋ ወይንሸት ያገዟቸው፣ የረዷቸው 

ሰዎች በርካቶች ናቸው። ከወደቁበት አንስተው፣ በወጉ 
አሳድገው ለቁምነገር ያበቋቸው ግን በትንሹ አስራ ሰባት 
ይሆናሉ። ሁሉም በቤታቸው እያደጉ ራሳቸውን ችለው 
የወጡ ናቸው። አመጣጣቸው ከየቦታው  ቢሆንም የሁሉም 
እናት ግን  ወይዘሮ ወይንሸት ከበደ ናቸው። 

በእሳቸው ማንነት ሥር አንድ ሆነዋል። በእሳቸው 
ፍቅርን ተምረዋል። ቸርነት ደግነትን አውቀዋል። በክፉ ደግ 
ቀናት  ወይዘሮዋ መሰባሰቢያ ታዛቸው ናቸው። ልጆቹም 
ስለእናታቸው ልዩ ፍቅርና ክብር ይሰጣሉ። ወይንሸት 
በሀሳብ የሚያግዛቸው ቢኖር ዕቅዳቸው ብዙ ነው። ማንም 
ተቸግሮ ማየትን አይሹም። ስለበጎነት ያላቸውን ሊሰጡ 
ዝግጁ ናቸው። በሕይወት ሳሉ እጀ ሰፊው እጃቸው 
እንዲታጠፍ  አይፈቅዱምና።

ወይዘሮ ወይንሸት  ከበደ፣



ማረፊያ/ ትዝብት  
መዝናኛ

ገጽ 17አዲስ ዘመን  ቅዳሜ መጋቢት 7 ቀን 2016 ዓ.ም

ዓለም አቀፍ 

መልካምሥራ አፈወርቅ

ሰሞኑን  አብዛኞቹ  የከተማችን ማዕከላዊ ቦታዎች 
በመልሶ ግንባታ ላይ ናቸው። በየቀኑ መንገዶች  ይቆፈራሉ፣ 
ሕንፃዎች ይፈርሳሉ፣ ዛፎች  ይቆረጣሉ። ስራው ድንገት 
ከመጀመሩ ጋር አንዳንድ  ችግሮች  እንደሚያጋጥሙ 
ይጠበቃል። ሰሞኑን  በግልጽ  እንደሚስተዋለውም 
በርካታው  እግረኛና ተሽከርካሪ  ባሰበው  ጊዜ   ካሻው  ቦታ  
መድረስ   አልተቻለውም።

ግንባታው የሚካሄደው   ቀኑን ሙሉ   በመሀል   
መንገድ ላይ ነው። ትላልቅ ማሽኖች  ከአስፓልቱ   ወገብ   
ቆመው ይውላሉ።  በአብዛኛው ይህን  የሚያደርጉት   
መንገዱን ዘግተውና  አጨናንቀው ነው።  በየአፍታው  
ግዙፍ ድንጋዮችን፣ የወደቁ  ዛፎችን ያነሳሉ፣ ይጥላሉ። 
አፈር የሞላ  ባለጥርስ   መዛቂያቸው  ከመሬት  ከፍ  ብሎ  
ባንዣበበ ጊዜ  እግረኛ ሆኖ አለመገኘት ነው። ማንም  ይሁን 
ማን  ተጣድፎና  ተሯሩጦ ማለፉ አይቀሬ  ይሆናል። 

ለወትሮው ገና  ሲታዩ የሚያስጨንቁት ሲኖትራኮች  
በየዕለቱ  ከእግረኛው  ጎን እየተጋፉ፣ አፈር  ድንጋዩን  
እንጨት ኮረቱን  ይጭናሉ።  መንገደኞችም ከእነሱ  
ተተግነው ማለፍን  እየለመዱት ነው።   

ጠልቀው ከተቆፈሩ ጉድጓዶች ተዝቆ የሚወጣው 
አፈር ለእግረኛውም ለመኪናውም  መጨናነቅ መፍጠሩ 
ይታያል። ፍርስራሾች፣ ግንድ  ቅጠላ ቅጠሎች  ፈጥነው  
ካልተነሱ  ለእግረኞች  መጨናነቅ ምክንያት ናቸው። ችግሩ 
ግን ይህ ብቻ አልሆነም። ቀን አቧራ የነበረው  ስፍራ  መሸት  
ሲል  ዝናብ  ካገኘው የሚሆነውን መገመት ነው። በአፍታ 
መልኩን ቀይሮ ጭቃ ሊሆን አይዘገይም። እርግጥ ነው 
በግንባታ ወቅት ይህ አይነቱ ገጠመኝ  ይከሰታል። አንድ   
ውጤት  እስኪገኝ  በውጣ   ውረድ ማለፍ ግድ ነውና።

  የሰሞኑ  የመንገዶች   እንቅስቃሴ   ለአንዳንዶች  
የሥራ  ዕድል መፍጠሩን እያየን ነው።  ከፍርስራሾች   መሀል   
የሚገኘውን  ብረታብረት  ለሚለቃቅሙ ሰዎች  የገቢ ምንጭ 
ሆኗል ። እንደውም  አንዳንዶቹ  በአርማታ  የተጠቀጠቁ  
ሙሊቶችን  ተሸክመው ሲሮጡ  ድካም አይሰማቸውም። 

በመሀል የተተከለውን ብረት እየነቀሉ፣ ዓይናቸው ሌላውን   
ያማትራል። ለእነሱ እንደዋዛ የተጣለው  ብረታብረት  
ጥቅሙ የበዛ ነው ፣ ሲሸጡት ጥሬ  ገንዘብ  ሆኖ  ይመለሳል። 

የሚገርመው  ግን  ይህ የመሆኑ  ጉዳይ አይደለም። 
የሰሞኑ   ግንባታና  የመንገድ  መጨናነቅ ሰበብ  የሆናቸው  
አንዳንድ  ባለ ታክሲዎች አጋጣሚውን እየተጠቀሙበት 
ነው። እነሱ አያደርጉትም፣ አይሞክሩትም እንጂ  ደንበኛን 
አክብሮ  መገኘት ለራስም መከበር  ነበር። ልማደኞቹ  
ባለታክሲዎች ግን ዛሬም ስለራሳቸው ጥቅም ብቻ  
ይሮጣሉ።

አሁን ላይ  ከፒያሳ፣ አራት  ኪሎ  መገናኛ ለመጓዝ  
ታክሲ  መጠየቅ    ሀጢያት የሆነ ይመስላል።  አራት ኪሎን   
ረግጦ  ላለማለፍ   የሚጥሩ  ሾፌርና ረዳቶች የራሳቸውን 
መንገድ ቀይሰዋል። ማንም የትም ይሂድ፣ የትም ይውረድ 
ጉዳያቸው አይደለም። በራሳቸው ስልጣን  ቦታ ይመርጣሉ፣ 
መንገድ ያቋራርጣሉ።

እንዲህ  አይነቶቹ  ሞገደኞች  ሁሌም ጊዜና  አጋጣሚን 
ጠባቂዎች  ናቸው። የእነሱ ጉዙ ሁሌም ሻካራውን  
አይወድም። እርምጃቸው ሁሉ በለስላሳ መንገድ ላይ ነው። 
ኮሽ ባለ ቁጥር  ህሊናቸውን  ሸጠው   ኪሳቸውን  ለማስፋት   
የሚያህላቸው  የለም። 

በእነሱ  የሥራ  ባህል   በዕድሜው   የገፋ፣  አካሉ  
የተጎዳ፣ ርቆ   መሄድ የማይችል  ሰው  ዓይናቸው አይገባም። 
ለምን የሚላቸው ቢገኝ  ምላሻቸው ‹‹አትጨቅጭቀን››  
ይሆናል።  የተጠየቀውን   ከፍሎ  ካሻቸው   ቦታ የሚጥሉት  
ሰው  ብቻ   ይመቻቸዋል።

ችግሩን  የሚያባብሰው   ደግሞ  እንዲህ  ባደረጉ ጊዜ 
ለምን ብሎ የሚጠይቃቸው   አካል  ያለመኖሩ ነው። ሁሌም  
ባሻቸው  መንገድ ተመርተው  ተሳፋሪውን  ሲያንገላቱ  
በድርጊታቸው ተማምነው ፣ በራሳቸው እርግጠኞች 
ሆነው ነው። ተጠቃሚውም  ቢሆን ዕለቱን  አዝኖና 
ደክሞ  ጉዳዩን   እንደሚተወው አሳምረው ያውቁታል። 
እናም ይህ አይነቱ አጋጣሚ ዋጋ ለመጨመርና  ተሳፋሪውን   
እንደፈለጉ  ለማሽከርከር  ዕድል  ይሰጣቸዋል። 

በእኔ እሳቤ  ልማቱም   ሆነ ሥራውን ተከትሎ  የሚከሰቱ  

አንዳንድ  ችግሮች የጋራ  ሊሆኑ ይገባል። ነገ  የታሰበው  
ተጠናቆ   ፍሬው መታየት  ሲጀምር ጠቀሜታው  የእኩል   
ይሆናልና። አሁን ላይ  ግን በአንዳንድ  ለውጦች ምክንያት 
የሚፈጠሩ  ችግሮች ለሌሎች  በጎ  አጋጣሚን እየፈጠሩ 
ነው። መተዛዘን፣  መተሳሰብ  የሚባል  ቃል  ድራሹ  የጠፋ   
እስኪመስል።

ከሰሞኑ ካለው  የመንገድ   ቁፋሮ  ጋር  ተያይዞ   
ሌሎችም  መሠረታዊ  ጉዳዮች የሉም ። ለምሳሌ   
ሥራዎቹ    በሚከወኑባቸው   ስፍራዎች  የኔትወርክ   ሽቦና 
ገመዶች  በመነካካታቸው  አብዛኛው የዘርፉ  አገልግሎት 
ተቋርጧል። በአንዳንድ መስሪያ ቤቶች የዋይፋይና መሰል 
ቴክኖሎጂዎች  እየሠሩ  አይደለም።ጥቂት  ባንኮችም   
ችግሩን  አሳውቀው  አገልግሎት  አቁመዋል።  የመብራትና 
ውሃ  ጉዳይም   እንዲሁ። 

  እነዚህ    እውነታዎች  በግልጽ  በሚስተዋልባቸው  
አካባቢዎች  ያሉ  አገልግሎት ሰጪዎች    ታዲያ    የሆነውን   
አስተውለው  ችግሩን  ተጋሩት  እንጂ  በማንአለብኝነት  
አልሸሹትም።   በአካባቢው   ያሉ  ሌሎች  ባንኮች   
ከአቅማችን  በላይ ነው ብለው  ደንበኞችን  አልመለሱም። 
መንገድ  የተቆፈረባቸው፣ ትራንስፖርት  ያጠራቸው፣ 
በእግራቸው  የሚጓዙ   ብዙ   ሠራተኞች   ሁኔታው   
‹‹ሰለቸን››   ብለው በየቤታቸው   አልቀሩም። ሁሉም    
ችግሮችን   በእኩል  ተጋርተዋል። ሥራና   ደንበኞቻቸውን   
አክብረዋል።

ብዙ ጊዜ ይህ መሰሉ ለውጥ    ሲኖር   የራሱን  ሌላ 
ለውጥ  ይዞ መምጣቱ የተለመደ  ነው። ሁኔታዎችም 
እንደቀድሞው  በነበሩበት  ላይቀጥሉ   መቻላቸው 
ይገመታል። አንዳንድ  አገልግሎት  ሰጪዎች  ራሳቸውን 
ብቻ  ባማከለ  መልኩ የሚከውኑት  ተግባር  ግን  
ለበርካቶች የሚመች  አይሆንም። ልክ  እንደ ባለታክሲዎቹ 
ሁሉ   ባሻቸው  መንገድ  በራሳቸው  ሕግ  ይመራሉና።

እንዲህ በሆነ ጊዜ ድርጊታቸው   ሁሉ   ከሚመለከታቸው  
አካላት ዓይን የራቀ እንደማይሆን  ግልጽ ነው። እነዚህ 
ወገኖች  ተጠቃሚው   ሲንገላታ፣ ጊዜው፣  ጉልበት  ገንዘቡ   
ሲመዘበር   ያያሉ፣ ይሰማሉ። እንዲያም   ሆኖ   ለውሳኔ  

የዘገዩ ናቸው። ሕግና  መመሪያው ፣ መቀጫና  መሻሪያው   
በእጃቸው ሳለ  ለተግባራዊነቱ  አይፈጥኑም።

 ይህ  እውነት ደግሞ    ዝምታ   በበዛ    ቁጥር   የሕግ  
መጣሱ  ችግር  እንዲስፋፋ  በር  ይከፍታል።  አጋጣሚዎች  
በተፈጠሩ ጊዜ  ሰዎች  እርስ በርስ  እንዳይደጋገፉ፣  
አንዳንዶችም   ባልተገባ   ሕግ  እንዲመሩ  ያደርጋል። 
የሕገወጦች ድርጊት ሕጋዊ መስሎ እስኪታይ ድረሰ  
በሌሎች  አእምሮ ላይ  የሚያሳድረው ተጽዕኖም  የዋዛ  
አይደለም።

 ሁሌም እንደሚባለው  በእኛነታችን  ዘንድ ደስታን  
የጋራ  ማድረግ  የተለመደ ነው። ሀዘንና ችግር  ሲያጋጥምም  
እንዲሁ። ይህ አይነቱ ልማድ ደግሞ የጋራ የሚባሉ 
አጋጣሚዎች   በሚከሰቱም  ጊዜ ሊተገበር   ግድ ይላል። 
የአንዱ መንገድ  ሳይመች ሲቀር የሌላውን አመቻችቶ፣  
የሌላው በጎደለበት አጋጣሚ  ከአንዱ ወስዶ አሟልቶ   
ቀንን   መልካም  ማድረግ ቢጠቅመን እንጂ አይጎዳንም።

 አሁን ላይ በአንዳንዶች  ዘንድ የሚታየው ማንነት ግን 
ራስን  መውደድና ማክበር ላይ  ብቻ ያመዝናል።  መደጋገፍ፣ 
መተዛዘን፣ ለሌላው  ማሰብ ይሏቸው  እውነታዎች  ነውር  
የሆኑ ያህል   እየተገፉ፣ እየተረሱ   ነው። ይህን  ሀቅ ደግሞ  
በየጊዜው በምናያቸው አጋጣሚዎች ማረጋገጥ ከጀመርን 
ቆይተናል።

እንደ እኔ  ግን   ሁኔታዎችን  መጋራት፣  መካፈል፣  
ሲባል  በደስታ ላይ ብቻ ተመርኩዞ ሊሆን አይገባም። 
የመንገዱንም፣ የውሃና መብራቱንም፣  የትራንስፖርቱንም 
ችግር ችግራችን ልናደርገው፣በእኩል ልንካፈለው   ግድ 
ይለናል።

ልማትና ዕድገት  ሲመጣ የጋራ ነው እስከተባለ  ወደዚህ  
መንገድ  በሚያደርሱን ጎዳናዎች ስንራመድም   አንዳችን  
ሌላችንን ገፍትረን፣ ቀድመንና  መንገድ አቋርጠን ሊሆን   
አይገባም። መልካም  ውጤት  ሲገኝ   እንደምንጋራው   
ሁሉ  ፈታኝ  አጋጣሚዎች   ሲገጥሙንም   እንደ ዳቦ  
እኩል   ልንካፈላቸው  ይገባል። እንዲህ ካደረግን  ይዘነው 
የቆየነው   ስምና  ማንነታችን  ይደምቃል። የመተሳሰብ  
ልምዳችን   ከእኛው ዘንድ   ይዘልቃል።  ‹‹አበቃሁ!›

ችግሮችንም እንደ ዳቦ በእኩል  …   

በጋዜጣው ሪፖርተር

የአል ሻባብ ታጣቂዎች በዋና ከተማዋ ሞቃዲሾ 
ከሶማሊያው ፕሬዝዳንት ቤተ መንግሥት አቅራቢያ በሚገኝ 
አንድ ሆቴል ላይ ጥቃት መፈጸማቸውን የደኅንነት ምንጮች 
እና የዐይን እማኞች ተናገሩ።

አልሻባብ በሆቴሉ ላይ በፈጸመው ጥቃት ከባድ 
ፍንዳታ እና የተኩስ ልውውጥ የተሰማ ሲሆን፣ በመንግሥት 
ባለሥልጣናት ላይ ጉዳት ሳይደርስ እንዳልቀረ ተዘግቧል።

እስላማዊው ታጣቂ ቡድን ሳይል በተባለው እና 
በሶማሊያ መንግሥት ባለሥልጣናት በሚዘወተረው ሆቴል 
ላይ ጥቃት ሲፈጽም ይህ የመጀመሪያው አይደለም።

አልሻባብ በአውሮፓውያኑ 2019 ላይ ተመሳሳይ ጥቃት 
በሆቴሉ ላይ ፈጽሞ ጉዳት ማድረሱ ይታወሳል።

በሆቴሉ ውስጥ ፍንዳታ እና የተኩስ ድምጽ 
መስማታቸውን የተናገሩ የዐይን እማኞች፣ ታጣቂዎቹ 
በሆቴሉ ውስጥ መሆናቸውን ለሮይተርስ ዜና ወኪል 
ገልጸዋል።

ለአልሻባብ ቅርበት ያለው የመገናኛ ብዙኃን 
እንደዘገበው፤ በጥቃቱ አራት የሶማሊያ ፓርላማ አባላት 
ቆስለዋል። ነገር ግን መንግሥት በዚህ ላይ እስካሁን 
አስተያየት አልሰጠም።

አልሻባብ ቀደም ሲል ተዋጊዎቹ ሆቴሉን 
መቆጣጠራቸውን እና እርምጃ እየወሰዱ መሆናቸውን ገልጾ 
ነበር።

ከፕሬዝዳንቱ ቤተ መንግሥት አቅራቢያ የሚኖረው 
ፋራህ አሊ ለሮይተርስ እንደተናገረው “መጀመሪያ ከባድ 
ፍንዳታ ሰማን፣ ከዚያም የጠመንጃ ተኩስ ተከተለ። የተኩስ 
ልውውጥ ስላለ ታጣቂዎቹ ሆቴሉ ውስጥ መሆናቸውን 
ተረድተናል” ብሏል።

አንድ የደኅንነት መኮንን ለፈረሳይ ዜና ወኪል - ኤኤፍፒ 
እንደተናገረው “በርካታ ታጣቂዎች የሆቴሉን የመከላከያ 
አጥር በፈንጂ አውድመው ወደ ሆቴሉ ህንጻ ገብተዋል” 

ብሏል።
በሆቴሉ አጥር ላይ ተንጠላጥሎ ያመለጠው ሐሰን ኑር 

“ስለደረሰ ጉዳት ባላውቅም ጥቃቱ በተጀመረበት ጊዜ ሆቴሉ 
ውስጥ በርካታ ሰዎች ነበሩ” ብሏል።

ሌላ የዐይን እማኝ ደግሞ ታጣቂዎቹ ጥቃቱን 
በከፈቱበት በደቂቃዎች ውስጥ ፖሊሶች ወደ ሆቴሉ ደርሰው 
የተኩስ ልውውጥ መጀመሩን ተናግሯል።

ከአልሻባብ ጋር ግንኙነት ያለው አንድ ድረ ገጽ በጥቃቱ 
ቢያንስ አራት የሶማሊያ መንግሥት የፓርላማ አባላት እና 
የመንግሥት ቃል አቀባይ ጉዳት ደርሶባቸዋል ብሏል።

የሶማሊያ መንግሥት በታጣቂው ቡድን ላይ እያካሄደ 
ባለው የተጠናከረ ወታደራዊ ዘመቻ ምክንያት በቅርብ 
ሳምንታት ውስጥ በአልሻባብ የሚፈጸሙ ጥቃቶች መቀነስ 
አሳይተው ነበር።

አልሻባብ በአሁኑ ጊዜ በደቡብ እና በማዕከላዊ ሶማሊያ 
ውስጥ የሚገኙ ሰፊ የአገሪቱ አካባቢዎችን ተቆጣጥሮ 
ይገኛል።

ከአልቃኢዳ ጋር ግንኙነት ያለው እስላማዊው ቡድን 
በተባበሩት መንግሥታት በሚደገፈው የሶማሊያ ማዕከላዊ 
መንግሥት ላይ ላለፉት 20 ዓመታት ለሚጠጋ ጊዜ ከባድ 
የሽምቅ ዘመቻ ሲያካሂድ ቆይቷል።

የሶማሊያው ፕሬዝዳንት ሐሰን ሼክ ሞሐሙድ 
አልሻባብ ሞቃዲሾ ውስጥ ከቤተ መንግሥታቸው አቅራቢያ 
ጥቃት ከመፈጸሙ በፊት ሐሙስ ዕለት ከወታደራዊ 
ባለሥልጣናት ጋር ምክክር አድርገው ነበር።

በዚህ ውይይት ላይ ዋነኛ አጀንዳ የነበረው አልሻባብ 
ከመንግሥት ኃይሎች ላይ ነጥቆ የተቆጣጠራቸውን ግዛቶች 
ለማስመለስ የሚያስችል ዕቅድ ለማውጣት እንደነበረ 

የሶማሊያ የዜና አገልግሎት ሶና ዘግቧል።
ከሶማሊያ በተጨማሪ በርካታ አገራት አልሻባብን 

በሽብር ቡድንነት የፈረጁት ሲሆን፣ ኢትዮጵያ እና በርካታ 
የአካባቢው አገራት እንዲሁም አሜሪካ ቡድኑን ለመዋጋት 
ሠራዊታቸውን በሶማሊያ ማሰማራታቸው ይታወቃል።

የአልሻባብ ተዋጊዎች በአገሪቱ ውስጥ የሚገኙ 
ሆቴሎችን በተደጋጋሚ ዒላማ በማድረግ ይታወቃሉ። አሁን 
ሳይል ሆቴል ላይ የተፈጸመው ጥቃትም ለሁለተኛ ጊዜ ነው።

ከሁለት ዓመት በፊት ቡድኑ በዋና ከተማዋ ሞቃዲሾ 
ውስጥ በሚገኘው ቪላ ራይስ ሆቴል ላይ ጥቃት ፈጽሞ 
ቢያንስ 14 ሰዎችን ሲገድል፣ ከዚያ በፊት ከሦስት ዓመት 
ቀደም ብሎ በኪስማዮው አሳሴይ ሆቴል ላይ በፈጸመው 
ጥቃት በርካታ የውጭ ዜጎችን ጨምሮ ቢያንስ 26 ሰዎችን 
መግደሉ ይታወሳል።

አልሻባብ በሞቃዲሾ ከፕሬዝዳንቱ ቤተ መንግሥት አቅራቢያ ባለ ሆቴል ላይ ጥቃት ፈጸመ

በብርሃንና ሰላም ማተሚያ ድርጅት ታተመ

መጋቢት 7 ቀን 2016 ዓ.ም

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ቅ
ዳ

ሜ
በዓለም ሃገር አቋራጭ ሻምፒዮና ትኩረት የተሰጠው ኮከብ

ተቋሙ ከአጋር አካላት ጋር በመተባበር በመስኩ 
ልምድ ባላቸው የውጪና የሀገር ውስጥ ምሑራን 
በተደረገ ጥናት አምስት (የውጤታማነት፣ ተጠያቂነት፣ 
ግልጸኝነት፣ ፍትሐዊነት እና የሕግ ተገዥነት) ዋና ዋና 
መርሆዎችና በእያንዳንዱ መርሕ ሥር ዝርዝር ቼክ-ሊስቶች 
ያለው የመልካም አስተዳደር አፈጻጸም መለኪያ ጋይድ 
ላይን ተዘጋጅቷል። በመሆኑም በተዘጋጀው የመልካም 
አስተዳደር መለኪያ መስፈርት አግባብ በ2015 ዓ.ም በ15 
የመንግሥት አስፈጻሚ አካላት(ሚኒስቴር መሥሪያ ቤቶች) 
ላይ ለመጀመሪያ ጊዜ ምዘና (ልኬት) ለማድረግ ማቀዱና 
ይህንም በሚዲያ ለሕዝብ ይፋ ማድረጉ ይታወሳል። በዚሁ 
መሠረት ገንዘብ ሚኒስቴር የምዘና ልኬት ውጤት ዝርዝር 
እንደሚከተለው ቀርቧል።
ውጤታማነት፤
	የሚኒስቴር መሥሪያ ቤቱ የሥልጣን ወሰን(የተቋም 

አቅም ግንባታ፣ ፊስካል ፖሊሲ፣ የመንግሥት ፋይናንስ 
አስተዳደር፣ የውጪ ሃብት ማሰባሰብና አጋርነት 
ማጎልበት)፣ የተግባር አፈጻጸም ደረጃ እና ፕሮግራም 
ክትትል ሥርዓት በአብዛኛው በግልጽ መቀመጡ፣ 
ሚስቴር መሥሪያ ቤቱ የራሱን የአፈፃፀም ደረጃ መለኪያ 
ማስቀመጡ፣ መሥሪያ ቤቱ ለተሰጠው ተግባር አፈፃፀም 
በሚመች ሁኔታ ተገቢ አወቃቀር በመሥሪያ ቤቱ አሠራር 
በግልጽ መቀመጡ በጥንካሬ ተቀምጧል።

	የሚኒስቴር መሥሪያ ቤቱ ዓላማና ተልዕኮ በግልጽ 
በሕግ አለመደንገጉ፣ ከትርፍ ድርሻ ክፍፍል ገቢ 
ግብር አከፋፈል ጋር በተያያዘ ሚኒስቴር መሥሪያ 
ቤቱ የሥልጣን ወሰኑን በመተላለፍ ማብራሪያ መሰል 
ውሳኔ ማስተላለፉ፣ መሥሪያ ቤቱ ለተሰጠው ተግባር 
አፈፃፀም ተገቢ አወቃቀር በሕግ አለመደንገጉ፣ 
ማውጣት የሚገባውን የአስተዳደር መመሪያዎች በሙሉ 
አሟልቶ አለማውጣቱ፣ ሚኒስቴር መሥሪያ ቤቱ በሕግ 
በታዘዘው መሠረት የቅሬታ ማስተናገጃ ክፍል በወቅቱ 
አለማቋቋሙ፣ የኦዲት ግኝት ሪፖርት ለጥናትና ክትትል 

ሥራ ይፋ አለማድረግ በውስንነት ተለይተዋል።
ተጠያቂነት፤
	ለመሥሪያ ቤቱ ተግባራት የክትትል ሥርዓት በሕግ 

መደንገጉ (በሕዝብ ተወካዮች ምክር ቤት፣ በሚኒስትሮች 
ምክር ቤት፣ በጠቅላይ ሚኒስትር፣ በፍትሕ ሚኒስቴር፣ 
በዋና ኦዲተር፣ በፕላንና ልማት ሚኒስትር የሚደረግ 
የክትትል ሥርዓት)፣ ለሕዝብ ወይም ከባለድርሻ አካላት 
የክትትል ሂደቶች በስተቀር ለአብዛኛው የክትትል 
ሂደቶች ተገዥ መሆን፣ ለሕዝብ ይፋ እንዲደረጉ 
የታዘዙ በርካታ መረጃዎች በሚኒስትር መሥሪያ ቤቱ 
ድረ-ገጽ ላይ መጫናቸው፣ ከአንዳንድ የሥራ ክፍሎችና 
ኃላፊዎች በስተቀር በአብዛኛው ለሕዝብ ዕንባ ጠባቂ 
ተቋም ክትትል ተባባሪ በመሆን ረገድ አዎንታዊ ፍላጎት 
መኖሩ ተጠቃሽ ናቸው።  

	ለሕዝብ ወይም ለባለድርሻ አካላት የክትትል ሂደት ሙሉ 
በሙሉ ተገዥ አለመሆን፤ ለሕዝብ ይፋ እንዲደረጉ 
የታዘዙ መረጃዎችን በሙሉ አስቀድሞ ይፋ በማድረግ፣ 
ለግል መረጃ ጠያቂ ተገቢ ምላሽ በመስጠት እና የመረጃ 
ነፃነት ትግበራን አስመልክቶ ለሕዝብ ዕንባ ጠባቂ 
ዓመታዊ ሪፖርት በመላክ ረገድ ጉልህ ክፍተት መኖሩ፤ 
ለሚኒስትር መሥሪያ ቤቱ የቀረበ (የሚቀርብ) የመረጃ 
ጥያቄ እና ለመረጃ ጠያቂ የተሰጠ ምላሽ የሚመዘገብበት 
የሪከርድና የመረጃ አያያዝ ሥርዓት በሁሉም የሥራ 
ክፍሎች አለመዘርጋቱ፤ የሕዝብ ማስታወቂያ 
አለማውጣት፣ የውይይት መድረክ አለማዘጋጀት፣ 
ለሕዝብ አስተያየት ተገቢ ምላሽ አለመስጠት እና 
በሚኒስቴር መሥሪያ ቤቱ የቅሬታ ማስተናገጃ ክፍል 
አለመቋቋሙ በክፍተትነት ተለይተዋል።

ግልፅነት
	በተወሰኑ የሥራ ክፍሎች(ለምሳሌ በታክስ ፖሊሲ 

እና በሕግ አገልግሎት ዳይሬክቶሬት) የአስተዳደር 
ውሳኔው በጽሑፍ የሚሰጥ መሆኑ፣ ኤሌክትሮኒክ 
የመረጃ ማዕከል(ድረ-ገጽ) መኖሩና ክትትል የሚያደርግ 

ከኢትዮጵያ ሕዝብ ዕንባ ጠባቂ ተቋም 
ጋር በመተባበር በየሣምንቱ የሚታተም

ባለሙያ መመደቡ፣ የመረጃ ማዕከሉ በአብዛኛው 
ክትትል የሚደረግበት መሆኑ በጥንካሬ ተለይቷል። 

	የአስተዳደር ውሳኔ አሰጣጡ ሂደት ለተገልጋይ ግልጽ 
አለመደረጉ፣ ከታክስ ፖሊሲ እና ከሕግ አገልግሎት 
ዳይሬክቶሬቶች በስተቀር በመሥሪያ ቤቱ ባሉ የሥራ 
ክፍሎች የአስተዳደር ውሳኔው በጽሑፍ የሚሰጥ 
አለመሆኑ፣ አብዛኛው በመረጃ ነፃነት ሕግ እና 
በመንግሥት የፋይናንስ ግልጸኝነትና ተጠያቂነት 
መመሪያ እንዲታተሙ/ለሕዝብ ይፋ እንዲደረጉ 
የታዘዙ መረጃዎች ሙሉ በሙሉ አለመታተማቸው/
ይፋ አለመደረጋቸው፣ የመመሪያ ዝግጅትን አስመልክቶ 
ለሕዝብ ተገቢ ማስታወቂያ አለማውጣት፣ ሚኒስቴር 
መሥሪያ ቤቱ መረጃ እንዲሰጥ ለሚቀርብለት ጥያቄ 
ወቅታዊ ምላሽ ስለመስጠቱ፣ በቀናነት ስለማስተናገዱ፣ 
መረጃ ሲከለክል የሕግ ምክንያት ስለመስጠቱ 
የሚያስረዳ የመረጃና ሪከርድ አያያዝ ሥርዓት ውስንነት 
ተለይተዋል።

ፍትሐዊነት
	በዋና መ/ቤት ያለው አሣንሰር የሚሠራና በቂ መሆኑ፣ 

ለሴቶች፣ ሕፃናት፣ አካል ጉዳተኞች እና አረጋውያን ተገቢ 
ትኩረት መሰጠቱ (የሕጻናት ማቆያ፣ Gender Equality 
Strategy, Gender Responsive Statement)፣ 

	በረቂቅ መመሪያ ላይ እንድንሣተፍ አልተደረግንም 
በሚል ለሕዝብ ዕንባ ጠባቂ ተቋም ቅሬታ መቅረቡ፣ 
የአካል ጉዳተኞች መጓጓዣዎች ከቀረጥ ነፃ ወደ ሀገር 
ውስጥ እንዲገቡ ለመወሰን የወጣ መመሪያን ለማሻሻል 
በተዘጋጀ ረቂቅ መመሪያ ላይ የአካል ጉዳተኞች ማኅበር 
እንዲሳተፍ አለመደረጉ፣ የሚ/ር መ/ቤቱ አሳንሰር ማየት 
ለተሳናቸው ምቹ አለመሆን፣ ከአቅም በላይ በሆነ 
የስልክ ወይም የኢንተርኔት መቋረጥ ችግር ምክንያት 
የአገልግሎት ጥያቄ ወይም ቅሬታ ማቅረብ ለማይችል 
ተገልጋይ አማራጭ የጥያቄ ወይም የቅሬታ ማቅረቢያ 
ሥርዓት ወይም የሚሰጥ ልዩ ድጋፍ/እገዛ አለመኖር፣

የሕግ ተገዢነት
	ሚኒስቴር መሥሪያ ቤቱ ለሕዝብ ዕንባ ጠባቂ ተቋም 

የምርመራና ክትትል ሥራ መረጃ መሰጠቱ፣ ለሕዝብ 
ይፋ እንዲደርጉ ከታዘዙት መረጃዎች መካከል 
የተወሰኑ መረጃዎች በኤሌክትሮኒክ የመረጃ ማዕከል 
(ድረ-ገጽ) አማካይነት ይፋ መደረጋቸው፣ ከ89 በላይ 
ነባር መመሪያዎች በፍትሕ ሚኒስቴር እንዲመዘገቡ 
መደረጉ፣ የአካል ጉዳተኞች መጓጓዣዎች ከቀረጥ ነፃ 
ሆነው ወደ ሀገር ውስጥ እንዲገቡ ለመወሰን የወጣ 
መመሪያን ለማሻሻል ወጣ መመሪያ እና የታክሲ 
ማኅበራት የቀረጥ ነፃ መብት መመሪያ ለፍትሕ 
ሚኒስቴር ለአስተያየት መላኩ፣ ሁሉንም ቅሬታዎች 
የሚሰማ የቅሬታ ማስተናገጃ አካል ያልተቋቋመ 
ቢሆንም አንዳንድ የሥራ ክፍሎች የቀረበላቸውን 
ቅሬታ በሚገባ መመርመር እና የውሳኔ ሀሳብ ሚኒስትር 
መሥሪያ ቤቱ የበላይ ኃላፊዎች የሚያቀርቡበት ልምድ 
ወይም አሠራር መኖሩ በጥንካሬ ተለይቷል። 

	ባልተከፋፈለ የትርፍ ድርሻ የገቢ ግብር አከፋፈል ላይ 
በሚኒስቴር መሥሪያ ቤቱ የተሰጠ ውሳኔ በየደረጃው 
በሚገኝ ፍርድ ቤት ክለሳ መደረጉ፤ ከሕዝብ ዘወትር 
ለሚቀርቡ ጥያቄዎች ወይም ቅሬታዎች የመሥሪያ 
ቤቱን ምላሽ የሚያሳዩ አጭር ዘገባ፤ በመሥሪያ ቤቱ 
እጅ የሚገኙ መዝገቦች ዓይነት እና በመዝገቦቹ 
ውስጥ የሚገኙ መረጃዎች ይዘት አጭር ማብራሪያ፤ 
የኦዲት ግኝትና የማስተካከያ እርምጃ መረጃዎች ይፋ 
አለመደረጉ፣ በአካል ለሚቀርቡ መረጃ ጠያቂዎች 
በእርግጥም መረጃ ስለመጠየቁና ስለመሰጠቱ 
የሚያሳይ የሰነድ ወይም የሪከርድ አያያዝ ሥርዓት 
እጥረት፣ ለሕዝብ ዕንባ ጠባቂ ተቋም የመረጃ ነፃነት 
ሕግ ትግበራ ሪፖርት የማይቀርብ መሆኑ፣ ስለረቂቅ 
መመሪያው መዝገብ አለማደራጀት እና ማስታወቂያ 
አለማውጣት፣ ቅሬታ ማስተናገጃ ክፍል አለማቋቋም 
በክፍተት ተለይቷል።

ገንዘብ ሚኒስቴር የመልካም አስተዳደር የአፈጻጸም ምዘና

ብርሃን ፈይሳ
 

የዓለም ሃገር አቋራጭ ሻምፒዮና ከሁለት ሳምንት 
በኋላ በሃንጋሪ ቤልግሬድ ይካሄዳል። በተፈጥሮና 
ሰው ሠራሽ መሰናክሎች የዓለም ከዋክብት አትሌቶች 
በሚፈተኑበት የሃገር አቋራጭ ውድድር እንደ ቀነኒሳ 
በቀለ ያሉ ጀግና አትሌቶች ተደጋጋሚ ድሎችን 
በማስመዝገብና የዓለም ክብረወሰን በመስበር ትልቅ 
ታሪክ አላቸው። ኢትዮጵያም በዚህ ውድድር ትልቅ 
ስም ያላት ሲሆን፣ በ45ኛው የቤልግሬድ የዓለም 
አትሌቲክስ አገር አቋራጭ ሻምፒዮናም የሚሳተፉ 
አትሌቶችን በማዘጋጀት ላይ ትገኛለች።  

በውድድሩ የሚሳተፈው የኢትዮጵያ ቡድን 14 
ሴት እና 14 ወንድ በአጠቃላይ 28 አትሌቶችን ያካተተ 
ሲሆን፤ ቡድኑ ከየካቲት 28/2016 ዓ.ም ዝግጅት 
እያደረገ ይገኛል። በዚህ ሻምፒዮና ላይ ኢትዮጵያን 
ከሚወክሉት አትሌቶች መካከል ወጣቱ በሪሁ አረጋዊ 
የተለየ ትኩረት እንደ ተሰጠው የዓለም አትሌቲክስ 
በድረገጹ አስነብቧል። 

በ10 ኪሎ ሜትር ውድድር ሁለተኛው ፈጣን 
አትሌት የሆነው በሪሁ፤ በባትረስ ተካሂዶ በነበረው 
ሻምፒዮና ያገኘውን የብር ሜዳሊያ ቤልግሬድ ላይ 
በወርቅ ይተካል ተብሎም እምነት ተጥሎበታል። ለዚህ 

ምክንያት የሆነው ደግሞ አትሌቱ በተያዘው የውድድር 
ዓመት በርቀቱ ባስመዘገበው ፈጣን ሰዓት ነው። በሪሁ 
ከወራት በፊት በስፔን በተደረጉ ሁለት ውድድሮች 
(የ10 ኪሎ ሜትርና ሃገር አቋራጭ) በሁለት ሳምንታት 
ልዩነት ተሳትፎ በአሸናፊነት ማጠናቀቁ የሚታወስ 
ነው። 

ከሳምንት በኋላም ደግሞ በጃንሜዳ ዓለም አቀፍ 

የሃገር አቋራጭ ውድድር ላይ በአዋቂዎች ዘርፍ 
በተመሳሳይ ጠንካራ የአሸናፊነት ፉክክር በማድረግ 
ሦስተኛ ደረጃን ይዞ ነበር ያጠናቀቀው። 

ይህም አትሌቱን ካለበት ወቅታዊ አቋም አንጻር 
በቤልግሬድ አሸናፊ የመሆን እድሉ ሰፊ ሊሆን 
እንደሚችል ተገምቷል። በአፍሪካ ወጣቶች ሻምፒዮና 
እአአ በ2018 ለመጀመሪያ ጊዜ በ3ሺ ሜትር ውድድር 
ተሳትፎ ለሃገሩ ወርቅ ያስመዘገበው በሪሁ ሃገርን 
በማስጠራት ላይ ካሉ ጠንካራ ወጣት አትሌቶች 
መካከል አንዱ ነው። 

በትግራይ ክልል አጽቢ ወምበርታ የተወለደው 
ይህ ወጣት ኮከብ ከመም ውድድሮች ተሳትፎው 
ባለፈ በ5ኪሎ ሜትር የጎዳና ላይ ሩጫ 12:49 የሆነ 
ሰዓት በማስመዝገብ የዓለም ክብረወሰንን ከእጁ 
ሊያስገባ ችሏል። በቡዳፔስቱ የዓለም አትሌቲክስ 
ሻምፒዮና በ10ሺ ሜትር ሜዳሊያ የማጥለቅ ጥረቱ 
ስኬታማ ባይሆንም የተያዘው የውድድር ዓመት ግን 
በአንጻራዊነት ውጤታማ ሊባል የሚችል ነው።

እንደ መም ውድድሮች ሁሉ በጎዳና ሩጫዎች 
ላይም ስኬታማ የሆነው በሪሁ በዓለም ሃገር አቋራጭ 
ሻምፒዮና  ለአንድ ጊዜ በኢትዮጵያ በሚካሄደው የሃገር 
አቋራጭ ውድድር ደግሞ ለአራት ጊዜ ተሳትፏል። 
በዚህም 1 የብር ሜዳሊያ በዓለም አቀፉ መድረክ 

ሲያስመዘግብ፤ በሃገር አቀፉ ደግሞ 3 የወርቅና 1 የብር 
ሜዳሊያዎችን በማግኘት በሃገር አቋራጭ ውድድር 
ያለውን ብቃት አስመስክሯል። እነዚህ ውድድሮችም 
በብዙ መልኩ የጠቀሙት መሆኑን አትሌቱ ከዓለም 
አትሌቲክስ ጋር ባደረገው ቆይታ ጠቁሟል። 

እልህ አስጨራሽ ፉክክር በነበረው የባትረሱ 
(2023) የሃገር አቋራጭ ሻምፒዮና የብር ሜዳሊያ 
ማግኘቱ አስደስቶታል። በዚያ ውድድር የሚካፈሉ 
አትሌቶች ጠንካራ መሆናቸውን በማመኑ ከፍተኛ 
ዝግጅት በማድረግ ወደዚያው ያቀና ሲሆን በሩጫው 
ላይ ባሳየው ትጋትም ለሃገሩ ሜዳሊያ ሊያስገኝ 
መቻሉንም ያስረዳል። 

የተያዘውን የውድድር ዓመት በሚመለከትም 
‹‹2024ን የጀመርኩት በጠንካራ ተነሳሽነት እና 
ከዚህ ቀደም ካሳካሁት የበለጠ ውጤታማ ለመሆን 
በማቀድ ነው። ይህንን ለማሳካትም ከአሠልጣኜ 
ይረፉ ብርሃኑ ጋር በመሆን አዲስ አበባ ላይ ጠንካራ 
ዝግጅት በማድረግ ላይ እገኛለሁ። በዓመቱ በሃገር 
አቋራጭ ሻምፒዮናው እንዲሁም በፓሪሱ ኦሊምፒክ 
ሜዳሊያዎችን የማሳካት ዓላማ አለኝ። በእርግጥም 
እንደማሳካው እምነት አለኝ›› ሲል ገልጻል። በሪሁ 
በቤልግሬዱ የሃገር አቋራጭ ሻምፒዮና  ላይም ጥሩ 
ውጤት ለማስመዝገብ የሚሳተፍ ይሆናል። 

አትሌት በሪሁ አረጋዊ በሀገር አቋራጭ ሻምፒዮና  ለድል 
ይጠበቃል፣

